
ᐅᖃᐅᓯᕐᓄᑦ ᒥᓂᔅᑕᐅᑉ 
ᐅᖃᐅᓯᒃᓴᖏᑦ

ᑭᒡᒐᑐᖅᖢᒍ ᓄᓇᕗᑦ ᒐᕙᒪᖓ, ᐱᒃᑯᓕᕗᖓ ᑐᓂᓯᔪᓐᓇᕋᒪ ᒥᓂᔅᑕᐅᑉ 
ᐅᖃᐅᓯᕐᓄᑦ 2019-20−ᒧᑦ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᕐᒥᒃ, ᐱᓕᕆᐊᖑᓪᓗᑎᒃ 
ᒪᓕᒃᖢᒋᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ 
ᐅᖃᐅᓯᖓᓂᒃ ᓴᐳᔾᔨᓂᕐᒧᑦ ᐱᖁᔭᕐᒥᒃ.

ᐅᓂᒃᑳᓕᐊᒥ ᓇᓗᓇᐃᖅᓯᒪᕗᖅ ᓇᐃᒡᓕᒋᐊᖅᓯᒪᓪᓗᓂᓗ ᖃᓄᖅ ᒐᕙᒪᒃᑯᑦ 
ᐱᓕᕆᕝᕕᒋᔭᖏᑦ ᐃᖅᑲᓇᐃᔭᕐᕖᓪᓗ ᐊᖑᒻᒪᑎᕙᖕᒪᖔᑕ ᐱᓕᕆᐊᒃᓴᒥᖕᓂᒃ 
ᑕᒪᐃᓐᓄᑦ ᐱᖁᔭᕐᓄᑦ ᐃᑲᔫᑎᓄᓪᓗ ᐊᑐᓕᕈᓐᓇᖁᓪᓗᒋᑦ ᑐᕌᒐᓕᐊᖑᓯᒪᔪᓂᒃ. 
ᐃᓕᖅᑯᓯᓕᕆᔨᒃᑯᑦ ᐱᓪᓗᐊᑕᐅᔪᒥᒃ ᐱᔭᒃᓴᖃᖅᐳᑦ ᐊᐅᓚᑦᑎᓂᐊᕐᓗᑎᒃ 
ᑲᒪᒋᔭᖃᕐᓂᐊᕐᓗᑎᒡᓗ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᓄᓇᕗᒻᒥᐅᑦ ᐅᖃᐅᓯᕐᓄᑦ 
ᐱᖁᔭᖏᓐᓂᒃ.

ᖁᔭᒋᔪᒪᕙᒃᑲ ᐃᖅᑲᓇᐃᔭᖅᑎᒋᔭᕗᑦ, ᐊᔾᔨᒌᙱᑦᑐᑦ ᑲᑐᔾᔨᖃᑎᒌᑦ, ᑐᑦᑕᕐᕖᑦ, 
ᐃᓄᐃᓪᓗ ᐃᑲᔪᓚᐅᖅᑐᑦ ᐃᑲᔪᖅᑐᐃᓚᐅᖅᑐᓪᓗ ᓴᖅᑭᔮᖅᑎᑦᑎᓂᕐᒥᒃ, 
ᐱᕈᖅᐸᓪᓕᐊᑎᑦᑎᓂᕐᒥᒃ, ᐱᐅᓯᒋᐊᖅᑎᑦᑎᓂᕐᒥᒃ, ᑐᓂᐅᖅᑲᐃᓂᕐᒥᒡᓗ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᑐᐊᖏᓐᓂᒃ ᐱᓕᕆᐊᒃᓴᖏᓐᓂᒡᓗ ᓄᓇᕗᒻᒥᐅᓄᑦ.

ᖁᔭᓐᓇᒦᒃ.

ᒪᓕᒐᓕᐅᖅᑎ ᔪᐊᓇ ᖁᐊᓴ  
ᒥᓂᔅᑕ ᐅᖃᐅᓯᓕᕆᓂᕐᒧᑦ 

ᒪᓕᒐᓕᐅᕐᕕᒃ ᓄᓇᕗᒻᒥ ᐊᑐᓕᖅᑎᑦᑎᓚᐅᖅᐳᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓᓂᒃ ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᖓᓂᒃ 2008-ᖑᑎᓪᓗᒍ, ᒪᕐᕉᒃ ᐱᖁᔭᒃᓵᒃ ᐋᖅᑭᒃᑕᐅᓚᐅᖅᑑᒃ 
ᐱᐅᓯᒋᐊᕈᑕᐅᖁᓪᓗᒋᑦ ᐱᔪᓐᓇᐅᑎᒋᔭᐅᔪᓂᒃ ᐱᖓᓱᓄᑦ 
ᐅᖃᐅᓯᖅᑕᕆᔭᐅᔪᓄᑦ ᓄᓇᕗᒻᒥ: ᐃᓄᒃᑐᑦ, ᐅᐃᕖᑐᑦ, ᐊᒻᒪ 
ᖃᓪᓗᓈᑎᑐᑦ. ᐅᑯᐊ ᐱᖁᔭᐃᑦ ᓴᖅᑭᑎᑦᑎᑲᓐᓂᖅᓯᓯᒪᖕᒥᔪᑦ 
ᐊᑐᓕᖅᑎᑦᑎᓯᒪᓪᓗᑎᒡᓗ ᐃᓄᒃᑐᑦ ᐊᑐᖅᑕᐅᓂᖓᓂᒃ ᓄᓇᕗᓕᒫᒥ. 

ᓄᓇᕗᑦ ᒐᕙᒪᖓ ᓯᕗᓪᓕᖅᐹᒥ ᓴᖅᑭᑎᑦᑎᓚᐅᖅᓯᒪᕗᑦ ᐅᖃᐅᓯᕗᒻᒥᒃ, 
ᐊᑕᖏᐅᒪᔪᒥᒃ ᐸᕐᓇᐅᑎᓕᐊᖑᓯᒪᔪᖅ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᒪᓕᒐᕐᓂᒃ ᐊᑐᓕᖅᑎᑦᑎᔾᔪᑕᐅᓗᓂ. ᐅᖃᐅᓯᓕᕆᓂᕐᒧᑦ ᒥᓂᔅᑕ 
ᓴᖅᑭᑎᑦᓯᓯᒪᔪᖅ ᑎᓴᒪᓄᑦ-ᐊᕐᕌᒍᓄᑦ (2012-16) ᐸᕐᓇᒃᑕᐅᓯᒪᔪᓂᒃ 
ᐅᒃᑐᐱᕆ 2012-ᒥ, ᑭᖑᓂᐊᒍᓪᓗ ᓴᖅᑭᑦᑎᓯᒪᓪᓗᑎᒃ ᑕᓪᓕᒪᓄᑦ-
ᐊᕐᕌᒍᓄᑦ (2018-23) ᐅᖃᐅᓯᕗᑦ 2.0 ᔪᓂ 2018−ᒥ.

ᐅᖃᐅᓯᕗᑦ:  
ᐊᑐᓕᖅᑎᑦᑎᓂᖅ 

ᓄᓇᕗᒻᒥ ᐅᖃᐅᓯᕐᓄᑦ 
ᐱᖁᔭᕐᒥᒃ

UqaUsivUt 2.0
2018-2023

ᐅᖃᐅᓯᕗᑦ 2.0 ᓇᓗᓇᐃᖅᓯᕗᖅ ᑎᑭᑕᐅᓇᓱᐊᖅᑐᓂᒃ 
ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓄᑦ 
ᐃᖅᑲᓇᐃᔭᕐᕕᖕᓄᓪᓗ ᐱᓕᕆᐊᒃᓴᒥᓂᒃ 
ᐊᖑᒻᒪᑎᖁᓪᓗᒋᑦ ᐅᖃᐅᓰᑦ ᐱᖁᔭᖓᑎᒍᑦ. 
ᑖᒃᑯᐊ ᐸᕐᓇᒃᑕᐅᓯᒪᔪᑦ ᒪᓕᒡᓗᒋᑦ, ᐱᓕᕆᕝᕖᑦ 
ᐃᖅᑲᓇᐃᔭᕐᕖᓪᓗ ᐱᓕᕆᐊᖃᕆᐊᖃᖅᐳᑦ ᑎᓴᒪᓂᒃ 
ᐱᔾᔪᑕᐅᓗᐊᖅᑐᓂᑦ ᐃᒃᐱᒋᔭᖃᕐᓗᑎᒃ:  
•	 ᐅᖃᐅᓯᓕᕆᓂᕐᒥᒃ ᐃᓕᓐᓂᐊᕐᓂᖅ: 

ᐅᖃᐅᓯᕐᖓᐅᑎᒥᖕᓂᒃ ᐊᑐᖅᑐᑦ 
ᐃᓄᒋᐊᒃᓯᑎᒋᐊᕐᓗᒋᑦ ᐃᑲᔪᕐᓗᒋᑦ 
ᐱᕚᓪᓕᕋᓱᖕᓂᖏᑦ ᐱᓕᒻᒪᒃᓴᖅᑎᓪᓗᒋᓪᓗ 
ᐃᓄᒃᑐᑦ ᐅᖃᓪᓚᒃᐸᒃᑐᑦ ᐊᒻᒪ ᓄᑕᖅᑲᓂᒃ 
ᐃᓕᓐᓂᐊᖅᑎᑦᑎᓂᕐᒥᒃ, ᐃᓕᓐᓂᐊᖅᑎᓄᑦ , 
ᐃᓐᓇᕐᓂᒡᓗ ᐃᓕᓐᓂᐊᖅᑐᓄᑦ.

•	 ᐃᖅᑲᓇᐃᔭᕐᕕᖕᒥ ᐅᖃᐅᓯᑉ 
ᐊᑐᖅᑕᐅᓂᖓ: ᐃᓄᒃᑑᖃᑦᑕᕐᓂᖅᓴᐅᓗᑎᒃ 
ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔮᒃᓴᖃᕈᒪᔪᑦ 
ᐃᓄᒃᑑᕈᓐᓇᕆᐊᖃᓪᓚᕆᓕᕐᓗᑎᒃ, 
ᐃᑲᔪᖅᑕᐅᓗᑎᒃ ᐃᖅᑲᓇᐃᔭᕐᕕᖕᒥ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᒐᒃᓴᕐᓂᒃ. 

•	 ᐅᖃᐅᓯᒃᑯᑦ ᐱᔨᑦᑎᕋᕐᓂᖅ: ᐱᐅᔪᒃᑯᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ 
ᐱᔨᑦᑎᕋᐅᑎᓂᒡᓗ ᐊᑐᕈᓐᓇᕐᓗᑎᒃ ᒐᕙᒪᒃᑯᓐᓂ 
ᐃᓛᒃᑰᖅᑐᓂᓪᓗ ᑎᒥᐅᔪᓂ ᐃᑲᔪᖅᓱᐃᓂᒃᑯᑦ 
ᐅᖃᐅᓯᓕᕆᓂᕐᒧᑦ ᐸᕐᓇᐅᑎᑎᒍᑦ 
ᐊᐅᓚᑦᑎᔾᔪᑎᓂᒡᓗ.

•	 ᐅᖃᐅᓯᕐᒥᒃ ᐆᒻᒪᐃᒋᐊᒃᑲᓐᓂᕐᓂᖅ: 
ᐃᓄᒃᑐᑦ ᖃᐅᔨᒪᓂᖅᓴᐅᒃᑲᓐᓂᓕᕐᓗᑎᒃ 
ᐊᑐᓕᖅᑎᑕᐅᒃᑲᓐᓂᕐᓗᓂᓗ, ᐱᓗᐊᖅᑐᒥᒃ 
ᓄᓇᓕᖕᓂ ᐃᓄᒃᑑᕈᓐᓃᖅᐸᓪᓕᐊᔪᓂᒃ, 
ᐃᑲᔪᖅᑎᒌᖕᓂᒃᑯᑦ ᓄᓇᓕᖕᓂᒡᓗ ᐱᓕᕆᐊᖑᔪᓂᒃ 
ᐅᖃᐅᓯᓕᕆᔪᓂᒃ ᐃᑲᔪᕐᓂᒃᑯᑦ.

 
ᐊᑐᓂ ᓇᓗᓇᐃᔭᖅᑕᐅᓯᒪᔪᑦ 
ᓯᕗᓪᓕᐅᔾᔭᐅᖁᔭᐅᓪᓗᑎᒃ ᒐᕙᒪᒃᑯᓐᓄᑦ ᐊᒻᒪ 
ᐅᖃᐅᓯᕐᓂᒃ ᐱᓕᕆᖃᑕᐅᕙᒃᑐᓄᑦ, ᐊᒻᒪ ᐊᑐᓂ 
ᐱᓕᕆᖃᑕᐅᓪᓚᕆᒃᑐᓄᑦ ᑲᔪᓯᑎᑦᓯᓇᓱᐊᕐᓂᕐᒧᑦ 
ᑕᒪᐃᓐᓂᒃ ᐅᖃᐅᓯᓕᕆᓂᕐᒨᖓᔪᓂᒃ ᐅᖃᐅᓯᕗᑦ 
2.0 ᐅᓄᖅᓯᕙᓪᓕᐊᓂᖅᓴᐅᖁᓪᓗᒋᑦ ᑭᒃᑯᑐᐃᓐᓇᐃᑦ 
ᐃᓕᓐᓂᐊᖅᑐᑦ ᐊᒻᒪ ᐅᖃᓕᒪᔪᓐᓇᖅᑐᑦ ᐃᓄᒃᑐᑦ 
ᓄᓇᕗᓕᒫᒥ. 

ᐃᓄᐃᑦ ᐅᖃᐅᓯᖓᓂᒃ  
ᐊᑐᓕᖅᑎᑦᑎᓂᕐᒧᑦ ᑮᓇᐅᔭᐃᑦ
ᓄᓇᕗᑦ ᒐᕙᒪᖓᑕ ᐃᓄᐃᑦ ᐅᖃᐅᓯᖓᓂᒃ ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᐃᑦ $5−ᒥᓕᐊᓂᒃ ᑐᓂᓯᕙᒃᐳᑦ ᐊᕐᕌᒍᑕᒫᑦ 
ᒐᕙᒪᒃᑯᑦ ᐱᓕᕆᕝᕕᒋᔭᖏᑦ ᐃᑲᔪᖅᖢᒋᑦ ᐃᖅᑲᓇᐃᔭᕐᕖᓪᓗ 
ᐊᑐᓕᕈᓐᓇᖁᓪᓗᒋᑦ ᐋᖅᑭᒃᑕᐅᓯᒪᔪᓂᒃ ᐅᖃᐅᓯᕗᑦ 2.0.-ᒥ

ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᑐᕌᕆᔭᖃᓪᓗᐊᑕᖅᐳᑦ 
ᓴᙱᒃᑎᒋᐊᖅᑎᑦᑎᔾᔪᑕᐅᔪᒪᓪᓗᑎᒃ ᐱᔪᓐᓇᕐᓂᕆᔭᖏᓐᓂᒃ 
ᑲᔪᓯᑎᑦᑎᓂᐊᕐᓗᓂ ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᓪᓗ 
ᐃᓄᒃᑐᑦ, ᑕᐃᒪᐃᑉᐸᓪᓗ ᐃᓄᒃᑐᑦ ᐃᓚᒋᔭᐅᒻᒪᕆᓕᕐᓗᓂ 
ᐊᐅᓚᓂᕆᔭᖓᓄᑦ ᐸᕐᓇᐅᑎᓄᓪᓗ. ᐱᓗᐊᖅᑐᒥᒃ, ᐃᓄᒃᑐᑦ 
ᐅᖃᐅᓯᕐᒥᒃ ᐊᑐᓕᖅᑎᑕᐅᑎᑦᑎᓂᕐᒧᑦ ᑮᓇᐅᔭᐃᑦ ᐃᑲᔪᖅᓯᓯᒪᖕᒪᑕ 
ᑲᔪᓯᑎᑕᐅᓇᓱᐊᖅᑐᓂᒃ ᒪᓕᒃᖢᑎᒃ ᖁᓛᓂ ᐅᖃᐅᓯᐅᓯᒪᔪᓂᒃ 
ᐊᕐᕌᒎᓂᐊᖅᑐᓂᒃ ᐱᖓᓱᓂᒃ ᐊᒻᒪ ᐃᑲᔪᖅᓯᓂᖃᕐᓗᑎᒃ 11−ᓂᒃ 
ᓴᖅᑭᑕᐅᖁᔭᐅᓯᒪᔪᓂᒃ ᐊᒻᒪ 44−ᓂᒃ ᓯᕗᓪᓕᐅᔾᔭᐅᖁᔭᐅᔪᓂᒃ 
ᓇᓗᓇᐃᔭᖅᓯᒪᓪᓗᑎᒃ ᒪᓕᒃᖢᑎᒃ ᐅᖃᐅᓯᕗᑦ 2.0−ᒥ.

ᓇᑭᑦ ᑮᓇᐅᔭᖅᑖᖕᒪᖔᑦᑕ

ᑲᓇᑕ-ᓄᓇᕗᑦ 
ᐊᖏᖃᑎᒌᒍᑎᖓᑦ
ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎ ᐅᐃᕖᑐᑦ 
ᐅᖃᐅᓯᓕᕆᓂᕐᒧᑦ ᐊᒻᒪ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ 
2016-17−ᒥᑦ 2019-20−ᒧᑦ ᓇᓗᓇᐃᖅᓯᖕᒪᑦ 
ᓄᑖᙳᕆᐊᖅᓯᒪᔪᒥᒃ ᑲᑐᔾᔨᖃᑎᒌᒍᑎᒃᓴᒥᒃ 
ᑲᓇᑕᒥ ᓄᓇᕗᒻᒥᓗ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᑎᑕᐅᔪᓂᒃ. ᑲᓇᑕᐅᑉ ᒐᕙᒪᒃᑯᖏᑦ 
ᐱᓕᕆᐊᖃᖅᑐᑦ $14.3 ᒥᓕᐊᓐᓂᒃ ᐅᐃᕖᑐᑦ 
ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᕐᕌᒍᑦ ᑎᓴᒪᑦ 
ᐅᖓᑖᓄᑦ ᐊᒻᒪ $15.8 ᒥᓕᐊᓐᓂᒃ ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ. ᑖᓐᓇ 
ᐱᓕᕆᐊᖑᕙᓪᓕᐊᔪᒪᔪᖅ ᐊᔪᕈᓐᓃᕈᑕᐅᓚᐅᖅᐳᖅ 
ᓄᓇᕗᒻᒥ ᒐᕙᒪᖓᓄᑦ ᐱᕚᓪᓕᖅᑎᑦᑐᓐᓇᖅᖢᒋᑦ 
ᖃᔅᓯᑲᓪᓚᐅᓪᓗᑎᒃ ᐅᖃᐅᓯᓕᕆᓂᕐᒧᑦ 
ᐱᓕᕆᐊᕆᔭᐅᔪᑦ, ᐃᓚᓕᐅᑎᓪᓗᒋᑦ ᐅᓄᖅᓯᒋᐊᖅᓯᒪᔪᑦ 
ᐃᑲᔪᖅᑐᐃᔾᔪᑎᒃᓴᑦ ᐱᓕᕆᐊᓄᑦ ᐱᒋᐊᖅᑕᐅᓵᖅᑐᓄᑦ 
ᓄᓇᕗᓕᒫᒥ.

ᑲᓇᑕᐅᑉ ᒐᕙᒪᖓ ᐱᓪᓗᐊᑕᐅᖕᒪᑦ 
ᑕᐃᒪᓐᓇᐅᖏᓐᓇᕐᓂᐊᖅᖢᓂᓗ ᐱᓕᕆᖃᑎᒋᓪᓗᒍ 
ᐊᑐᓕᖅᑎᑦᑎᓂᑦᑎᓐᓂᒃ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᒪᓕᒐᕐᒥᒃ ᐊᒻᒪᓗ ᓄᓇᕗᑦ ᒐᕙᒪᖓ, ᑖᒃᑯᐊᓗ 
ᐱᓕᕆᖃᑎᒋᔭᖏᑦ, ᓱᓕ ᐊᔭᐅᖅᑐᐃᖏᓐᓇᕐᓂᐊᖅᐳᑦ 
ᓄᑖᒥᒃ ᓄᓇᕗᒻᒧᑦ ᑐᕌᓪᓚᕆᒃᑐᒥᒃ ᐅᖃᐅᓯᓕᕆᓂᕐᒧᑦ 
ᑮᓇᐅᔭᖃᖅᑎᑦᑎᖃᑦᑕᕐᓂᕐᒥᒃ ᒐᕙᒪᑐᖃᒃᑯᓐᓂᑦ.

ᐊᐅᓚᑦᑎᓂᕐᒧᑦ 
ᓵᑕᐅᓕᕈᓐᓇᕐᓂᕐᒧᓪᓗ
ᒪᕐᕈᐃᓕᖓᕗᑦ ᑮᓇᐅᔭᐃᑦ ᐅᖃᐅᓯᐅᓯᒪᔪᑦ ᖁᓛᓂ 
ᐊᐅᓚᑕᐅᖃᑦᑕᖅᓯᒪᔪᑦ ᐃᓕᖅᑯᓯᓕᕆᔨᒃᑯᓐᓂᑦ, 
ᑲᒪᔭᕆᐊᖃᑎᑕᐅᖕᒪᑕ ᑲᔪᓯᑦᓯᐊᖅᑐᒃᑯᑦ 
ᐊᐅᓚᑦᑎᓗᑎᒃ ᐊᒻᒪ ᑭᐅᔪᓐᓇᑦᑎᐊᕐᓗᑎᒃ ᐅᖃᐅᓯᕗᑦ  
2.0−ᑯᑦ ᑐᕌᒐᕆᕙᓪᓕᐊᔭᖏᓐᓄᑦ  
ᐊᒻᒪ ᐊᑐᓕᖅᑎᑕᐅᔭᕆᐊᖃᕐᓂᖏᓐᓄᑦ  
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᖓᓂᒃ. 

ᑕᑎᒋᔭᐅᔪᓐᓇᕐᓂᕐᒧᑦ ᐊᑐᖅᑕᐅᔭᕆᐊᓖᑦ 
ᐅᖃᐅᓯᕐᓄᑦ ᒪᓕᒐᖅ ᐊᑐᖅᖢᒍ ᐱᓕᕆᕝᕕᒋᔭᐅᔪᓂᒃ 
ᐃᖅᑲᓇᐃᔭᕐᕕᖕᓂᓪᓗ ᑐᓂᓯᔭᕆᐊᖃᖅᑎᑦᑎᕗᖅ 
ᓇᓗᓇᐃᔭᖅᓯᒪᔪᓂᒃ ᐱᐅᔪᓂᒃ ᓈᒻᒪᒃᑐᓂᒡᓗ 
ᐅᓂᒃᑳᓕᐊᓂᒃ ᐱᓕᕆᐊᕆᔭᖏᓐᓂᒃ. 

ᑖᔅᓱᒥᖓ ᐅᓂᒃᑳᓕᐊᑉ ᒥᒃᓵᓄᑦ
ᖃᐅᔨᒪᔭᕆᐊᓕᒃ: ᖃᕋᓴᐅᔭᓕᕆᔾᔪᑏᑦ 
ᐊᔪᓕᖅᑎᑕᐅᓂᖏᓐᓄᑦ ᐅᑭᐊᒃᓵᒥ 2019−ᒥ 
ᐊᒻᒪ ᓄᕙᕐᔪᐊᕐᓇᖅ-19-ᒧᑦ, ᐅᓄᖅᑐᑦ 
ᐱᓕᕆᐊᖑᕙᓪᓕᐊᔪᒪᔪᑦ ᐱᓕᕆᐊᒃᓴᓪᓗ 
ᐸᕐᓇᒃᑕᐅᓯᒪᔪᑦ ᑲᔪᓯᓂᖃᓚᐅᙱᑦᑐᑦ.

ᐃᓚᖓ I – ᐃᓄᒃᑐᑦ ᐅᖃᐅᓯᖅ 
ᓯᕗᓪᓕᖅᐹᖅ ᑖᔅᓱᒪᓂ ᐅᓂᒃᑳᓕᐊᕐᒥᑦ 
ᐅᖃᐅᓯᖃᖅᓯᒪᔪᑦ ᐊᑐᓕᖅᑎᑕᐅᓯᒪᓂᖏᓐᓄᑦ 
ᐃᒃᐱᒋᔭᐅᔭᕆᐊᖃᖅᓯᒪᔪᓂᒃ ᐊᒻᒪ ᓴᖅᑭᑕᐅᓯᒪᔪᓂᒃ 
2019-20−ᒥ ᐃᓄᒃᑐᑦ ᐅᖃᐅᓯᓕᕆᓂᒃᑯᑦ ᐊᑐᖅᖢᑎᒃ 
ᑕᒪᐃᓐᓂᒃ ᐃᓄᐃᑦ ᐅᖃᐅᓯᖓᓄᑦ ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᖁᑎᖏᓐᓂᒃ ᐊᒻᒪ ᑲᓇᑕ−ᓄᓇᕗᑦ 
ᐊᖏᖃᑎᒌᒍᑎᖓᓂᒃ.

ᑕᒪᕐᒥᑦᑎᐊᖅ ᐱᔾᔪᑎᖃᖅᑐᑦ ᐃᓄᒃᑐᑦ 
ᐅᖃᐅᓯᓕᕆᓂᕐᒥᒃ ᑮᓇᐅᔭᖃᖅᑎᑕᐅᓚᐅᖅᑐᑦ 
ᓄᓇᕗᑦ ᒐᕙᒪᖏᓐᓂᑦ ᐊᒻᒪ ᒐᕙᒪᑐᖃᒃᑯᓐᓂᑦ ᐊᒻᒪ 
ᐱᓕᕆᓂᕐᒨᖓᔪᓂᒃ ᑎᓴᒪᓄᑦ ᐃᒃᐱᒋᔭᐅᓯᒪᓗᐊᖅᑐᓄᑦ 
ᐅᖃᐅᓯᕗᑦ  
2.0 ᐃᓗᐊᓂ: 
1.	 ᐅᖃᐅᓯᒃᑯᑦ ᐃᓕᓐᓂᐊᕐᓂᖅ 
2.	 ᐃᖅᑲᓇᐃᔭᕐᕕᖕᒥ ᐅᖃᐅᓯᑉ ᐊᑐᖅᑕᐅᓂᖓ 
3.	 ᐅᖃᐅᓯᒃᑯᑦ ᐱᔨᑦᑎᕋᕐᓂᖅ 
4.	 ᐅᖃᐅᓯᖅ ᐆᒻᒪᕆᐊᖅᑕᐅᒃᑲᓐᓂᕐᓂᖓ

ᐃᓚᖓ II – ᐅᐃᕖᑎᑐᑦ ᐅᖃᐅᓯᓕᕆᓂᕐᒧᑦ 
ᐱᔨᑦᑎᕋᐅᑏᑦ 
ᑐᒡᓕᖓ ᐱᔾᔪᑎᖃᖅᑐᖅ ᐅᐃᕖᑐᑦ ᐅᖃᐅᓯᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ, ᑲᒪᒋᔭᐅᓗᑎᒃ ᐅᖃᐅᓯᕗᑦ 2.0 
ᐃᓗᐊᓂ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓂ. 

ᐱᓕᕆᐊᒃᓴᓕᒫᑦ ᑮᓇᐅᔭᖃᖅᑎᑕᐅᓯᒪᔪᑦ 
ᒐᕙᒪᑐᖃᒃᑯᓐᓄᑦ ᐊᑖᒍᑦ ᑲᓇᑕᐅᑉ-ᓄᓇᕗᓪᓗ 
ᐊᖏᖃᑎᒌᒍᑎᒋᓯᒪᔭᖓᒍᑦ ᑲᔪᓯᑎᑦᑎᔭᕆᐊᖃᓂᕐᒧᑦ 
ᐅᑯᓂᖓ ᑐᕌᒐᐅᕙᓪᓕᐊᔪᓂᒃ: 
•	 ᐃᑲᔪᖅᑐᐃᓂᖅ ᐸᕐᓇᐅᑎᓂᒃ, ᐱᕙᓪᓕᐊᑎᑦᑎᔪᓂᒃ 

ᐊᒻᒪ ᑲᔪᓯᑎᑕᐅᕙᓪᓕᐊᔪᓂᒃ ᐅᐃᕖᑐᑦ 
ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᒡᓗ ᓄᓇᕗᒻᒥ

•	 ᑲᔪᖏᖅᓴᐃᓂᒃᑯᑦ ᓴᖅᑭᐅᒪᔭᕆᐊᖃᓂᖓᓂᒃ 
ᐊᑐᖅᑕᐅᓪᓗᓂ ᐅᐃᕖᑐᑦ ᐅᖃᐅᓯᖅ ᓄᓇᕗᒻᒥ 

•	 ᐋᖅᑭᒃᓯᒋᐊᕐᓂᖅ ᑕᒪᐃᓐᓂᒃ ᐊᐅᓚᑦᑎᔾᔪᑎᓂᒃ 
ᓵᑕᐅᔪᓐᓇᕐᓂᖏᓐᓂᒡᓗ  

ᐃᓚᖓ III - ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᐃᖅᑲᓇᐃᔭᕐᕕᖏᓪᓗ ᑐᓂᓯᔭᕆᐊᖃᖅᐳᑦ 
ᑭᒃᑯᑐᐃᓐᓇᓄᑦ ᑎᑎᖅᑲᖁᑎᒋᔭᐅᔪᓂᒃ ᒪᓕᒡᓗᒋᑦ 
ᓄᓇᕗᒻᒥᐅᑦ  ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖏᓐᓂᒃ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖏᓐᓂᒃ. ᑐᑭᓕᐅᕆᔩᑦ 
ᐃᓕᖅᑯᓯᓕᕆᔨᒃᑯᓐᓂ ᑐᑭᓕᐅᕆᔨᐅᖃᑦᑕᕐᒪᑕ 
ᐃᓄᒃᑐᑦ (ᐃᓄᒃᑎᑐᑦ ᐃᓄᐃᓐᓇᖅᑐᓪᓗ), ᐅᐃᕖᑐᑦ 
ᐊᒻᒪᓗ ᖃᓪᓗᓈᑎᑐᑦ ᒐᕙᒪᒃᑯᑦ ᐱᓕᕆᕕᖏᓐᓂ 
ᐊᖏᖅᑕᐅᓯᒪᔪᓂᓪᓗ ᐃᖅᑲᓇᐃᔭᕐᕕᖕᓂ.

ᐃᓚᖓ IV – ᑮᓇᐅᔭᐃᑦ ᐊᑐᖅᑐᒃᓴᑦ 
ᑮᓇᐅᔭᓂᒃ ᐊᑐᖅᑐᒃᓴᓂᒃ ᐸᕐᓇᖕᓂᖅ ᐊᒻᒪ 
ᐊᑭᓕᒐᒃᓴᓂᒃ ᐅᖃᐅᓯᖃᓂᖅ ᑕᕙᓂ. 

ᐃᓚᖓ I:

ᐃᓄᒃᑐᑦ 
ᐅᖃᐅᓯᖅ

ᐅᖃᐅᓯᒃᑯᑦ 
ᐃᓕᓐᓂᐊᕐᓂᖅ

ᒥᑭᓛᓂᑦ ᖁᑦᑎᖕᓂᓕᖕᒧᑦ 12-ᒧᑦ  
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕐᓂᖅ 
ᐃᓕᓐᓂᐊᕐᓂᓕᕆᔨᒃᑯᑦ
ᐃᓄᒃᑐᑦ ᑎᑎᕋᕆᐅᖅᓴᕐᓂᖅ ᐊᒻᒪ 
ᐃᑲᔪᕈᑎᒃᓴᓕᐅᕐᓂᖅ ᐅᖃᓕᒫᕆᐅᖅᓴᕐᓂᕐᒧᑦ 
ᐃᑲᔪᕈᑎᒃᓴᓂᒃ ᐱᕙᓪᓕᐊᑎᑦᑎᓂᖅ 
2019-20−ᒥ, ᐃᓕᓐᓂᐊᕐᓂᓕᕆᔨᒃᑯᑦ ᓱᓕ ᐱᕙᓪᓕᐊᑎᑦᑎᓚᐅᖅᐳᑦ 
ᐃᓄᒃᑐᑦ ᐅᖃᓕᒫᕆᐅᖅᓴᓂᕐᒥᒃ/ᑎᑎᖅᑭᕆᓂᕐᒥᒃ, ᑕᒪᐃᓐᓂᒃ 
ᐅᖃᓕᒫᕆᐅᖅᓴᑎᑦᑎᓪᓗᑎᒃ ᑲᑎᑎᖦᖢᒋᑦ ᖃᓄᑐᐃᓐᓇᖅ ᐊᔾᔨᒌᒥᒃ 
ᐅᖃᓕᒫᕆᐅᖅᓴᑎᑦᑎᔾᔪᑎᑦ: ᐅᖃᓕᒫᕐᓂᖅ, ᑎᑎᕋᕐᓂᖅ, ᐅᖃᐅᓯᕐᓂᓪᓗ 
ᖃᐅᔨᓴᕐᓂᖅ ᐃᓄᒃᑐᑦ ᓄᑕᖅᑲᓄᑦ ᑐᕌᖓᔪᓂᒃ. ᐅᓇ ᐱᓕᕆᐊᖅ ᒪᓕᒃᐳᖅ 
ᐃᓄᒃᑐᑦ ᐅᖃᐅᓯᕐᒧᑦ ᐃᓕᓐᓂᐊᕈᑎᒃᓴᓂᒃ ᐃᓚᖃᖅᐳᕐᓗ ᐊᔾᔨᒌᙱᑦᑐᓂᒃ 
ᐊᔪᕐᓇᕐᓂᖅᓴᓂᒃ ᐅᖃᓕᒫᒐᓂᒃ, ᐊᒻᒪᓗ ᐅᖃᓕᒫᒐᑦ ᖃᐅᔨᓴᖅᐸᒃᖢᒋᑦ ᐊᒻᒪ 
ᐃᓕᓴᐃᔨᓄᑦ ᐃᑲᔪᖅᓱᖅᑕᐅᕙᒃᖢᑎᒃ. 

ᑕᒪᑐᒪᓂ ᐊᕐᕌᒍᒥ, 397 ᐅᖓᑖᓂᒃ ᓄᑖᑦ ᐊᑐᒐᒃᓴᑦ (167−ᓂᒃ 
ᐅᓄᕐᓂᖅᓴᑦ ᐊᕐᕌᓂᓂᑦ) ᓴᖅᑭᑕᐅᓚᐅᖅᑐᑦ ᐃᓄᒃᑐᑦ ᑎᑎᖅᑭᕆᓂᕐᒧᑦ 
ᐱᓕᕆᐊᒃᓴᓄᑦ ᓇᒃᓯᐅᔾᔭᐅᓪᓗᑎᒡᓗ ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ 
ᐃᑲᔪᖅᓱᐃᓂᕐᒧᑦ ᐃᓄᒃᑐᑦ ᐅᖃᐅᓯᕐᒥᒃ ᐃᓕᑦᑎᕙᓪᓕᐊᓂᕐᒧᑦ (ᐃᒻᒪᖄ 
9,750 ᐃᓕᓐᓂᐊᖅᑏᑦ ᐃᓚᓕᐅᔾᔭᑦ 2019-20−ᒥ; 400 ᐅᖓᑖᓂᒃ 
ᐅᓄᕐᓂᖅᓴᑦ ᐊᕐᕌᓂᓂᑦ). 

ᑖᒃᑯᐊ ᐱᔾᔪᑎᒃᓴᑦ ᐊᑐᖅᑕᐅᕗᑦ ᓄᓇᕗᒻᒥ 
ᐊᒃᑐᐊᓂᓕᖕᓂᒃ ᐱᔾᔪᑕᐅᔪᓂᒃ ᑕᑯᔪᓐᓇᖁᓪᓗᒋᑦ 
ᐃᒻᒥᖕᓂᒃ ᐃᓕᑦᑎᕙᓪᓕᐊᔾᔪᑎᒋᔭᖏᑦᑎᒍᑦ. ᐱᔾᔪᑕᐅᔪᑦ 
ᐃᓚᖃᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ, 
ᓂᕿᓪᓚᑦᑖᓂᒃ, ᐅᑭᐅᖅᑕᖅᑐᒥ ᐆᒪᔪᓂᒃ, 
ᐅᓂᒃᑳᖅᑐᐊᓂᒃ ᐅᓂᒃᑳᕐᓂᒡᓗ. ᐊᑐᒐᒃᓴᑦ 
ᓴᖅᑭᑕᐅᓚᐅᖅᑐᑦ ᐅᓄᖅᑐᓄᑦ ᐃᓕᑦᑎᔾᔪᑕᐅᕙᒃᑐᓄᑦ 
ᐊᔾᔨᒌᙱᑦᑐᓂᒡᓗ ᐋᖅᑭᒃᓱᖅᓯᒪᓪᓗᑎᒃ, ᓲᕐᓗ 
ᐅᖃᓕᒫᒐᑦ, ᑕᕐᕆᔮᒃᓴᑦ, ᓵᑦᑐᑦ ᐅᖃᓕᒫᒐᒃᓴᑦ, 
ᓂᐱᓕᕆᔾᔪᑎᑦ, ᑐᓴᕐᓈᕐᓂᒃᑯᑦ, ᐸᑦᑕᓕᕆᓂᒃᑯᑦ, 
ᑎᑎᖅᑐᒐᓕᕆᓂᒃᑯᑦ, ᐊᑭᓐᓇᕐᒥᐅᑕᑎᒍᑦ, 
ᐃᑭᐊᖅᑭᕕᒃᑯᓪᓘᓐᓃᑦ ᐃᑲᔪᖅᓱᐃᓂᕐᒧᑦ ᐊᖏᕐᕋᒥ 
ᐃᓕᑦᑎᕙᓪᓕᐊᓂᕐᒥᒃ ᓄᕙᕐᔪᐊᕐᓇᖅᑕᖃᓂᖓᓄᑦ 
ᐃᓕᓐᓂᐊᕐᕖᑦ ᒪᑐᓯᒪᑲᑕᒃᑎᓪᓗᒋᑦ. 

ᐃᓄᒃᑎᑐᒻᒨᖓᔪᑦ (315 ᐊᑐᒐᒃᓴᑦ) 
253 ᐊᔪᕈᓐᓃᖅᓴᕈᑏᑦ ᐅᖃᓕᒫᒐᑦ, 23 ᐃᓕᓴᐃᔨᓄᑦ 
ᐊᑐᒐᒃᓴᑦ, 14 ᐊᑭᓐᓇᕐᒥᐅᑕᑦ, 9-ᖑᔪᑦ ᐅᖃᓕᒫᒐᑦ 
ᓈᓚᒋᐊᓖᑦ, ᐊᒻᒪ 16−ᖑᔪᑦ ᐊᓯᖏᑦ ᐊᑐᒐᒃᓴᑦ 
ᓴᖅᑭᑕᐅᓚᐅᖅᑐᑦ ᐃᓄᒃᑎᑐᑦ. ᐃᓚᒋᓗᒍ, 
ᐱᓕᕆᕝᕕᖕᒥᐅᑦ ᓴᖅᑭᑦᑎᓯᒪᔪᑦ ᐃᑭᐊᖅᑭᕕᖕᒥᒃ 
ᐊᖏᕐᕋᒥ ᐃᓕᓐᓂᐊᕈᑕᐅᔪᓐᓇᖅᑐᓂᒃ 
ᓄᕙᒡᔪᐊᕐᓇᕐᓂᓕᕆᑎᓪᓗᒋᑦ ᐃᓕᓐᓂᐊᕐᕖᑦ 
ᒪᑐᓯᒪᑲᑕᖕᓂᖏᓐᓄᑦ. ᑖᒃᑯᓇᙵᑦ 
ᐊᑐᒐᒃᓴᓂᑦ, 83%−ᖑᔪᑦ ᓴᖅᑭᑕᐅᓚᐅᖅᑐᑦ, 
ᐅᓄᖅᑐᓕᐊᕆᔭᐅᓪᓗᑎᒃ, ᑐᓂᐅᖅᑲᖅᑕᐅᓪᓗᑎᒡᓗ 
(ᐊᑐᐃᓐᓇᕈᖅᑎᑕᐅᓗᑎᒡᓘᓐᓃᑦ), ᐅᑯᐊ 

17%−ᖑᔪᑦ ᓂᐅᕕᖅᑕᐅᓚᐅᖅᑎᓪᓗᒋᑦ, 
ᐅᓄᖅᑐᓕᐊᕆᔭᐅᒃᑲᓐᓂᖅᖢᑎᒃ, 
ᐋᖅᑭᒋᐊᖅᑕᐅᓪᓗᑎᒡᓘᓐᓃᑦ.

ᐃᑲᔪᖅᓱᐃᓂᕐᒥᒃ ᓴᓇᔭᐅᔪᓂᒃ 
ᐱᕈᖅᐸᓪᓕᐊᓂᕆᔭᐅᔪᓂᒡᓗ ᑖᒃᑯᓇᙵᑦ ᐊᑐᒐᒃᓴᓂᒃ, 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᓚᐅᖅᑐᑦ 
ᑕᒪᐃᓐᓂᒃ ᑲᒪᒋᔭᖃᕐᓂᕐᒧᑦ ᐱᓕᕆᖃᑎᒌᑦ 
ᑲᑎᒪᓂᖏᓐᓂᒃ ᐱᕙᓪᓕᐊᓂᕆᔭᐅᔪᑦ ᐱᔾᔪᑕᐅᓪᓗᑎᒃ 
ᐃᓕᓐᓂᐊᖅᑏᑦ ᐅᖃᓕᒫᒐᖏᓐᓂᒃ ᐊᒻᒪ 
ᐃᓕᓴᐃᔩᑦ ᐊᑐᒐᒃᓴᖏᓐᓂᒃ ᐊᒃᑐᐊᓂᖃᖅᑐᓂᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ ᐊᒻᒪ ᑎᓴᒪᓂᒃ 
ᐃᓄᒃᑐᑦ ᑕᐃᒎᓯᓕᕆᓂᕐᒧᑦ ᑲᑎᒪᓂᐅᔪᓂᒃ 
ᐱᕙᓪᓕᐊᓂᕆᔭᐅᓇᔭᖅᑐᓄᑦ ᐱᔾᔪᑕᐅᔪᓄᑦ. 
ᐊᒻᒪᓗ, ᐱᓕᕆᖃᑎᖃᖅᖢᑎᒃ ᓄᓇᕗᒻᒥ 
ᓯᓚᑦᑐᓴᕐᕕᒃᑯᓐᓂᒃ, ᖃᐅᔨᓴᕐᓂᖅ ᐊᒻᒪ ᐃᓐᓇᕐᓂᒃ 
ᐊᐱᖅᓱᖃᑦᑕᓪᓕᐊᓚᐅᖅᑐᑦ ᑰᒑᕐᔪᖕᒥ, ᖃᒪᓂ'ᑐᐊᕐᒥ, 
ᐊᕐᕕᐊᓂᓗ ᐊᕝᕗᖅᐸᓪᓕᐊᔪᑦ ᐃᓗᓕᖏᓐᓂᒃ 
ᑕᕐᕆᔮᒃᓴᓕᐅᕐᓂᕐᒧᑦ ᑐᓴᕐᓈᒐᒃᓴᓕᐅᕐᓂᕐᒧᓪᓗ 
ᐊᑐᒐᒃᓴᓂᒃ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 
12-ᒧᑦ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ.

ᐃᓄᐃᓐᓇᖅᑐᓄᑦ (79 ᐃᑲᔫᑎᒃᓴᑦ)
64-ᖑᔪᑦ ᐅᖃᓕᒫᕆᐅᖅᓴᔾᔪᑎᑦ, ᐱᖓᓱᑦ ᐃᓕᓴᐃᔩᑦ 
ᐊᑐᒐᒃᓴᖏᑦ, 12−ᖑᔪᓪᓗ ᐊᓯᖏᑦ ᐊᑐᒐᒃᓴᑦ, 
ᓲᕐᓗ ᐃᓕᓐᓂᐊᖅᑏᑦ ᐅᖃᓕᒫᕈᓐᓇᑦᑎᐊᕐᓂᕐᒧᑦ 
ᐱᓕᕆᐊᖏᑦ, ᐃᓕᓐᓂᐊᖅᑏᑦ ᖃᐅᑕᒫᖅᓯᐅᑎᓄᑦ 

ᑎᑎᕋᕐᕕᖏᑦ, ᐅᖃᐅᓯᒃᑯᑦ ᐱᙳᐊᕈᑎᖃᕐᓂᖅ 
ᐊᒻᒪ ᓂᐱᓕᕆᔾᔪᑎᓕᕆᓂᕐᓄᑦ ᐱᓕᕆᐊᕐᒧᑦ 
ᑲᑎᖅᓱᖅᓯᒪᔪᑦ, ᑕᕐᕆᔮᒃᓴᑦ, ᖃᕋᓴᐅᔭᒧᑦ ᑲᑉᐳᑎᓲᖅ 
ᑐᖅᑯᖅᑎᕆᕝᕕᒃ ᖃᕋᓴᐅᔭᓕᕆᔾᔪᑎᖃᕐᓗᓂ, ᐃᓄᐃᓪᓗ 
ᐃᓕᖅᑯᓯᖓᓂᒃ ᐱᓕᕆᕝᕕᖕᓂ ᒪᓕᑦᑎᐊᖅᑐᑦ 
ᐅᖃᐅᓯᕐᓂᒃ ᑐᑭᓯᒋᐊᕐᕕᐅᔪᑦ ᓴᖅᑭᑕᐅᓚᐅᖅᑐᑦ 
ᐃᓄᐃᓐᓇᖅᑐᑦ. 77-ᖑᔪᑦ ᑖᒃᑯᓇᖓᑦ ᐊᑐᒐᒃᓴᓂᑦ 
ᐱᕙᓪᓕᐊᓂᕆᔭᐅᓚᐅᖅᑐᑦ, ᐅᓄᖅᑐᓕᐊᕆᔭᐅᓪᓗᑎᒃ, 
ᑐᓂᐅᖅᑲᖅᑕᐅᓪᓗᑎᒡᓗ ᐅᕝᕙᓘᓐᓃᑦ ᐅᑕᖅᑭᔪᑦ 
ᑐᓂᐅᖅᑲᖅᑕᐅᓂᐊᖅᑐᑦ, ᒪᕐᕉᒡᓗ ᓴᖅᑭᑕᐅᓪᓗᑎᒃ 
ᑭᓯᐊᓂ ᓱᓕ ᐅᓄᖅᑐᓕᐊᕆᔭᐅᙱᖦᖢᑎᒃ.

ᐊᒻᒪᓗ, ᐃᑲᔪᖅᓱᐃᓂᕐᒧᑦ ᐊᑐᒐᒃᓴᓄᑦ ᐱᕙᓪᓕᐊᓂᖅ 
ᐃᓚᖏᓐᓂᒃ ᐱᓕᕆᐊᕆᔭᐅᔪᓂᒃ, ᑎᓴᒪᐃᖅᖢᑎᒃ 
ᐃᓄᐃᓐᓇᖅᑐᑦ ᑕᐃᒎᓯᓕᕆᓂᕐᒧᑦ ᑲᑎᒪᓂᖃᓚᐅᖅᑐᑦ.

ᐅᓂᒃᑳᕆᔭᒃᓴᑦ
ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᓚᐅᖅᑐᑦ www.
angirrami.com ᐃᓄᒃᑐᑦ ᐃᓕᓴᐃᔾᔪᑏᑦ 
ᐃᓕᓐᓂᐊᖅᑎᑦᑎᔾᔪᑏᓪᓗ ᐊᑐᐃᓐᓇᐅᖁᔭᐅᓪᓗᑎᒃ 
ᐃᓕᓐᓂᐊᖅᑎᓄᑦ, ᐃᓕᓴᐃᔨᓄᑦ, ᐃᓚᒌᓄᓪᓗ 
ᐃᓕᓐᓂᐊᕐᕖᑦ ᒪᑐᓯᒪᑎᓪᓗᒋᑦ ᓄᕙᒡᔪᐊᕐᓇᖅ-19−
ᒧᑦ. ᐃᓕᓐᓂᐊᖅᑏᑦ ᐊᑐᕈᓐᓇᕐᓗᑎᒃ ᖃᔅᓯᒐᓚᖕᓂᒃ 
ᐃᓕᓐᓂᐊᕐᓂᕐᒧᑦ ᐃᑭᐊᖅᑭᕕᖕᓂᒃ ᖃᓪᓗᓈᑐᑦ 
ᐅᐃᕖᑐᓪᓗ, ᑖᓐᓇ ᐃᑭᐊᖅᑭᕕᒃ ᐃᓂᒋᔭᐅᓪᓗᐊᑕᖅᑐᖅ 
ᐃᓄᒃᑐᑦ ᑎᑎᖅᑭᕆᓂᕐᒧᑦ ᐊᑐᒐᒃᓴᓄᑦ, 
ᐃᓅᓯᕐᒧᑦ ᐃᒃᐱᒋᔭᒃᑯᑦ ᐃᓕᓐᓂᐊᕈᑎᒃᓴᓂᒃ, 
ᐋᓐᓂᐊᖅᑕᐃᓕᒪᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ 
ᐃᑲᔪᖅᓱᖅᑕᐅᓂᒃᑯᑦ. ᐱᓇᓱᐊᕈᓰᖕᓂᒃ ᒪᕐᕉᖕᓂᒃ 
ᓴᖅᑭᑕᐅᓚᐅᖅᑐᖅ, ᑖᓐᓇ ᐃᑭᐊᖅᑭᕕᒃ 
ᑲᒪᒋᔭᒃᓴᖃᖅᑐᖅ ᐊᑐᖅᑕᐅᑲᐅᑎᒋᔪᓐᓇᖅᑐᓂᒃ 
ᐃᓄᒃᑑᖅᑐᓂᒃ.

ᐃᓐᓇᐃᑦ ᐃᓕᓐᓂᐊᕐᓂᖏᑦ
ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕐᓂᖅ

ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕈᑎᒃᓴᑦ 
ᐋᖅᑭᒃᓱᖅᑕᐅᓯᒪᔪᑦ ᐱᓕᕆᖃᑎᖃᕐᓂᒃᑯᑦ ᓄᓇᕗᒻᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ. ᐅᓇ ᐱᓕᕆᐊᒃᓴᖅ 
ᑕᒪᐃᓐᓅᖓᔪᖅ ᐃᓄᖕᓄᑦ ᐃᓕᓴᐃᔨᓕᒫᓄᑦ, 
ᑲᒪᒋᔭᖃᕐᓂᕐᒥᒃ ᐃᓕᓐᓂᐊᖅᑕᒥᓂᒃ ᐃᓱᓕᑦᑎᔪᓂᒃ 
ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᓂᒃ. 

ᐃᓕᓴᐃᔩᑦ ᐊᓯᔾᔨᖅᑕᕐᓂᖏᑦ ᖁᑦᑎᖕᓂᖅᓴᒻᒪᕆᐊᓘᕗᑦ 
ᓄᓇᕗᒻᒥ.  ᐃᑲᔪᖅᓱᖅᑕᐅᒃᑲᓐᓂᕆᐊᖃᖅᑐᑦ 
ᐃᓕᓴᐃᔨᑦ, ᐱᓗᐊᙳᐊᖅᑐᒥᒃ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐊᓂᒍᐃᓯᒪᔪᓄᑦ, ᑲᒪᒋᔭᖃᖅᐸᒃᑐᑦ 
ᐃᓕᓐᓂᐊᒐᒃᓴᓂᒃ ᐃᓄᒃᑐᑦ. ᑲᒪᒋᓂᐊᕐᓗᒋᑦ 
ᑭᙴᒪᔭᐅᔪᑦ, ᑐᑭᓯᑎᑦᑎᒋᐊᕆᐊᖃᕐᓂᕐᒧᑦ 
ᐊᒻᒪ ᐃᑲᔪᖅᓯᓂᕐᒧᑦ ᐋᖅᑭᒃᓯᓯᒪᓕᖅᑐᑦ 
ᐃᑲᔪᖅᑐᐃᔾᔪᑎᒃᓴᓂᒃ ᐃᓕᓴᐃᔨᑦ ᐊᕐᕌᒎᖕᓄᒃ ᒪᕐᕉᖕᓄᒃ 
ᐃᖅᑲᓇᐃᔭᓕᓵᖅᑎᓪᓗᒋᑦ.  ᐊᑐᐃᓐᓇᐅᑎᑦᑎᕙᒃᑐᑦ 
ᑐᑭᓯᑎᑕᐅᕚᓪᓕᕐᓂᕐᒧᑦ ᐱᓕᕆᐊᖑᔪᑎᒍᑦ 
ᐃᑭᐊᖅᑭᕕᖕᒥᒃ, ᐃᓕᓐᓂᐊᕐᕕᖕᒥᙶᖅᑐᓂᒃ 
ᑐᑭᓯᑎᑕᐅᕚᓪᓕᕈᑎᓂᒃ, ᑲᔪᖏᖅᓴᐃᓂᕆᔭᐅᕙᒃᑐᑎᒍᑦ 
ᐱᓕᕆᐊᒃᓴᓂᒃ ᐱᓕᒻᒪᒃᓴᖅᓯᒪᓂᖃᖁᓪᓗᒋᑦ ᐃᓄᐃᑦ 
ᐃᓕᓴᐅᔨᐅᓕᖅᑐᑦ ᓄᓇᕗᒻᒥ ᐃᓕᓴᐃᔨᒃᓴᓄᑦ 
ᐃᓕᓐᓂᐊᕐᓂᑎᒍᑦ ᐃᓱᓕᑦᑎᓯᒪᓂᒃᑯᑦ 
ᑲᒪᒋᔭᖃᕐᓂᕐᒥᒃ ᐱᓕᕆᖃᑦᑕᖅᓯᒪᓂᖅᑎᒍᑦ ᓄᑖᓂᒃ 
ᐃᓕᓴᐃᔨᙳᓵᖅᑐᓂᒃ.

2019-20−ᒥ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᓕᖅᑎᑦᑎᕙᓪᓕᐊᓕᓚᐅᖅᑐᑦ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᓂᒃ 
ᐱᓕᕆᐊᖃᕐᓂᒃᑯᑦ ᐅᑯᓂᖓ ᐱᓕᕆᐊᒃᓴᖃᖅᖢᑎᒃ:

ᑐᑭᓯᑎᑕᐅᕚᓪᓕᕐᓂᖅ
ᐃᓕᓐᓂᐊᖅᑎᑦᑎᔨᓄᑦ ᐱᔭᕆᐊᖃᓪᓚᕆᒃᑐᓂᒃ 
ᑐᑭᓯᒋᐊᕐᕕᐅᔪᓐᓇᖅᑐᑦ ᐊᒻᒪ 
ᐃᓕᓴᐃᔨᓄᑦ ᐱᔭᕆᐊᖃᓪᓚᕆᒃᑐᓂᒃ 
ᑐᑭᓯᒋᐊᕐᕕᐅᔪᓐᓇᖅᑐᑦᐋᖅᑭᒋᐊᖅᑕᐅᓚᐅᖅᑐᑦ 
ᒪᓕᒃᖢᑎᒃ ᕿᒥᕐᕈᔭᐅᓂᖏᓐᓂᒃ ᐱᓕᕆᖃᑎᒌᖕᓂᑦ 
ᒫᓐᓇᐅᔪᖅ ᓯᕗᓂᒃᓴᒥᓪᓗ/ᓯᕗᓕᖅᑎᒃᓴᓄᑦ 

ᕿᑎᕐᒥᐅᓄᑦ. ᐅᑯᐊ ᑎᑎᕋᖅᑕᐅᒋᐊᙵᖅᑐᑦ 
ᑎᑎᕋᖅᓯᒪᔪᑦ ᑐᑭᓕᐅᕆᔭᐅᓚᐅᖅᑐᑦ 
ᓴᖅᑭᑕᐅᓪᓗᑎᒡᓗ ᑕᒪᐃᓐᓄᑦ ᐃᓕᓴᐃᔨᓄᑦ 
ᐃᖅᑲᓇᐃᔭᓕᓵᖅᑐᓄᑦ.

ᑲᔪᖏᖅᓴᐃᓂᖅ
ᖃᐅᔨᓴᕐᓂᐅᔪᑦ ᑲᔪᖏᖅᓴᐃᔪᓕᕆᓂᕐᒧᑦ 
ᐱᐅᓛᒃᑯᑦ ᐊᑐᕈᓐᓇᖅᑐᓂᒃ ᐱᓕᕆᐊᖑᓚᐅᖅᑐᑦ, 
ᓴᖅᑭᑦᑎᓪᓗᑎᒃ ᐱᐅᓛᒃᑯᑦ ᐱᓕᕆᔾᔪᑕᐅᓂᐊᖅᑐᓂᒃ 
ᖃᐅᔨᔾᔪᑕᐅᔪᓐᓇᖅᑐᓂᒃ ᐱᕙᓪᓕᐊᓂᕆᔭᐅᔪᓂ 
ᑲᔪᖏᖅᓴᐃᓂᕐᒧᑦ ᐱᓕᕆᐊᒃᓴᓂᒃ ᐊᕐᕌᒎᓛᖅᑐᓂ 
ᐊᒡᒋᖅᑐᓂ.

ᐱᓕᒻᒪᒃᓴᕐᓂᖅ
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 3-ᒧᑦ 
ᐃᓕᓴᐃᔩᑦ ᐃᓕᓐᓂᐊᖅᑎᑦᑎᔩᓪᓗ ᖃᐃᖁᔭᐅᓚᐅᖅᑐᑦ 
ᐃᓄᒃᑐᑦ ᑎᑎᖅᑭᕆᓂᕐᒧᑦ ᐱᓕᒻᒪᒃᓴᖅᑎᑕᐅᓪᓗᑎᒃ 
ᕖᕝᕗᐊᕆ 2020−ᒥ. 35-ᖑᔪᑦ 50-ᐅᔪᓂᑦ (70%−
ᖑᔪᑦ) ᐃᓅᓚᐅᖅᑐᑦ. ᐃᓄᒃᑐᑦ ᐅᖃᓪᓚᒃᐸᙱᑦᑐᑦ 
ᐃᓕᓐᓂᐊᖅᑎᑦᑎᔩᑦ ᐊᑐᐃᓐᓇᖃᕐᕕᐅᓚᐅᖅᑐᑦ 
ᐱᓕᕆᔾᔪᑎᖃᖅᖢᑎᒃ ᐃᑲᔫᑎᒃᓴᓂᒃ ᐃᓄᒃᑐᑦ 
ᐅᖃᓪᓚᒃᐸᒃᑐᓄᑦ ᐃᓕᓴᐃᔨᓄᑦ ᐊᑐᒐᒃᓴᓂᒃ 
ᐊᑐᓕᖅᑎᑦᑎᔾᔪᑎᒃᓴᓂᒃ. 

ᐱᓕᒻᒪᒃᓴᕐᓂᖃᖅᑎᑕᐅᓚᐅᖅᑐᑦ ᐊᕐᕕᐊᓂ 
ᐃᖃᓗᖕᓂᓗ ᔮᓄᐊᕆ 2020−ᒥ ᐃᑲᔪᖅᓱᐃᓂᕐᒧᑦ 
ᖃᐅᔨᓴᖅᑕᐅᔾᔪᑎᓂᒃ ᐃᓄᒃᑐᑦ ᐅᖃᐅᓯᕐᒧᑦ 
ᓴᓇᔭᐅᔪᓄᑦ ᐅᖃᐅᓯᕐᖓᕐᒧᑦ ᐊᒻᒪ ᐃᓄᒃᑐᑦ 
ᐅᖃᐅᓯᒃᑲᓐᓂᖃᖅᑐᓄᑦ ᐃᓕᓐᓂᐊᕈᑎᒃᓴᓂᒃ. 
ᖁᕝᕙᓯᖕᓂᓕᑦ ᖃᐅᔨᓴᖅᑕᐅᓚᐅᖅᑐᑦ 
ᐃᓕᓐᓂᐊᓕᓵᖅᑐᑦ ᐊᒻᒪ ᖁᕝᕙᓯᖕᓂᓖᑦ 
1-ᒥᒃ. ᐱᓕᒻᒪᒃᓴᕈᑕᐅᓚᐅᖅᑐᑦ ᐃᓕᓴᐃᓂᕐᒧᑦ 
ᐊᑐᖅᑕᐅᔪᓐᓇᖅᑐᓂᒃ ᖃᓄᕐᓗ ᐊᑐᕈᓐᓇᕐᒪᖔᑦ 
ᐱᑕᖃᕇᒃᑐᓂᒃ ᐃᓄᒃᑐᑦ ᐊᑐᒐᒃᓴᓂᒃ ᖃᐅᔨᓴᕐᓗᑎᒃ 
ᖃᓄᖅ ᓄᑖᑦ ᐃᓕᓐᓂᐊᕈᑎᒃᓴᑦ ᓴᖅᑮᓂᐊᕐᒪᖔᑕ. 
18−ᖑᔪᑦ ᐃᓅᓚᐅᖅᑐᑦ 20-ᐅᔪᓂᑦ ᐃᓚᐅᔪᓂᑦ 
(90%−ᖑᔪᑦ). 

ᐱᓕᒻᒪᒃᓴᖅᑎᑦᑎᓂᖅ ᐃᓄᖕᓂᒃ ᐃᓕᓴᐃᔨᓂᒃ 
ᐊᑐᖅᖢᑎᒃ ᐱᐅᔪᓂᒃ ᐃᓄᒃᑐᑦ ᐅᖃᐅᓯᕐᒧᑦ 
ᐊᑐᒐᒃᓴᓂᒃ ᐱᐅᓯᕚᓪᓕᖅᑎᑦᑎᔾᔪᑕᐅᔪᓪᓗ 
ᐃᓕᓐᓂᐊᖅᑏᑦ ᐃᓕᑦᑎᕙᓪᓕᐊᓂᖏᓐᓂᒃ 
ᐱᐅᓯᕚᓪᓕᖅᑎᑦᑎᓪᓗᑎᒡᓗ 

ᐃᓕᓴᐃᔨᖃᐃᓐᓇᕈᑎᒃᓴᓂᒃ. ᐃᓄᐃᑦ 
ᐃᓕᓴᐃᔩᑦ ᐃᑲᔪᖅᓱᖅᑕᐅᔭᕌᖓᑕ 
ᐱᐅᔪᓂᒡᓗ ᐃᓕᓐᓂᐊᖅᑎᒥᖕᓄᑦ 
ᐃᓕᓐᓂᐊᖅᑎᑦᑎᔪᓐᓇᖃᑦᑕᕌᖓᑕ, ᐅᖃᖅᑕᐅᓯᒪᔪᓂᑦ 
ᑎᑎᕋᖅᑕᐅᓯᒪᔪᑦ ᓇᓗᓇᐃᖅᓯᕗᑦ ᐃᓕᓐᓂᐊᕐᕕᖕᓂᑦ 
ᓄᖅᑲᖃᑦᑕᙱᓐᓂᖅᓴᐅᓂᖏᓐᓂᒃ.

ᓄᓇᕗᒻᒥ ᓯᓚᑦᑐᖅᓴᕐᕕᒃ
ᐋᖅᑭᒃᓱᐃᒋᐊᕈᒪᓪᓗᑎᒃ ᐊᒻᒪ 
ᐊᑐᐃᓐᓇᕈᖅᑎᑦᑎᒋᐊᕈᒪᓪᓗᑎᒃ ᐃᓕᓴᕈᑎᒃᓴᓂᒃ 
ᐊᒻᒪ ᐃᑲᔪᒃᑲᓐᓂᕈᑎᒃᓴᓂᒃ ᐃᓐᓇᐅᔪᓄᑦ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐅᕝᕙᓘᓐᓃᑦ 
ᖁᕝᕙᕐᕆᐊᖅᑎᑦᑎᔪᒪᔪᓄᑦ ᐃᓄᒃᑐᑦ ᐅᖃᐅᓯᕐᒥᓂᒃ, 
ᑕᒪᐃᓐᓂᒃ ᓄᓇᓕᖕᓂ ᐃᓕᓐᓂᐊᕐᕕᖕᓂ ᐊᒻᒪ 
ᐃᓕᓐᓂᐊᒃᑲᓐᓂᕐᓂᕐᒥᒃ, ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᐱᓕᕆᐊᖃᓚᐅᖅᑐᑦ ᐅᑯᓂᖓ ᐃᑲᔪᕈᑎᒃᓴᓂᒃ 
2019-20−ᒥ.

ᐃᑲᔫᑎᒃᓴᓂᒃ 
ᐱᕙᓪᓕᐊᑎᑦᑎᓂᖅ
ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐱᕙᓪᓕᐊᔪᑎᒍᑦ 
ᖃᕋᓴᐅᔭᒃᑯᑦ ᑐᖅᑯᖅᑐᐃᔪᑦ ᐱᕝᕕᐅᔪᓐᓇᖅᑐᑦ 
ᖃᕋᓴᐅᔭᒃᑰᖓᔪᓂᒃ ᓄᐊᑕᐅᕙᓪᓕᐊᓯᒪᔪᓂᒃ 
ᑕᐃᒪᙵᓂᑦ 2016−ᒥᑦ. ᐃᒻᒪᖄ 7,600 ᐃᑲᕐᕋᑦ 
ᓂᐱᓕᐅᖅᓯᒪᔪᑦ (ᐃᓄᒃᑑᖓᓪᓗᐊᑕᖅᑐᑦ), 
ᑐᖅᑯᖅᑕᐅᓯᒪᔪᑦ ᑕᕐᕆᔮᒃᓴᑦ, ᐊᔾᔨᙳᐊᑦ, 
ᑎᑎᕋᖅᓯᒪᔪᓪᓗ. ᑕᒪᓐᓇ ᑐᖅᑯᖅᑎᕆᓂᐅᔪᖅ, 
ᐱᔪᓐᓇᕐᓂᖅᑖᖅᐸᓪᓕᐊᓂᐅᔪᖅ ᖃᐅᔨᓴᕐᓂᒃᑯᑦ, 
ᐱᕙᓪᓕᐊᑎᑦᑎᕙᓪᓕᐊᓂᒃᑯᑦ, ᐃᑲᔫᑕᐅᔪᓐᓇᖅᑐᓄᓪᓗ 
ᐱᕚᓪᓕᖅᑎᑦᑎᓂᒃᑯᑦ, ᓄᓇᕗᒻᒥᐅᑦ 
ᐊᑐᕈᓐᓇᕐᓂᖅᓴᐅᖁᓪᓗᒋᑦ ᑐᖅᑯᖅᑕᐅᓯᒪᔪᓂᒃ 
ᖃᕋᓴᐅᔭᒃᑯᑦ. 

ᑕᒪᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᓴᙲᓐᓇᖅᑐᖅ 
ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑎᒍᑦ ᖃᕋᓴᐅᔭᓕᕆᓂᑎᒍᑦ 
ᐱᓕᕆᖃᑎᒌᖕᓂᒃᑯᑦ ᐃᓄᖕᓂᒃ ᑎᒥᐅᔪᓂᒡᓗ 
ᑲᓇᑕᒥ, ᐊᒥᐊᓕᒃᑲᑦ ᓄᓇᖏᓐᓂ, ᑕᕆᐅᓪᓗ 
ᐊᑭᐊᓂᕐᒥᐅᓂᒃ. ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᑐᓴᒐᒃᓴᓕᕆᔩᑦ ᑐᓂᐅᖅᑲᐃᓚᐅᖅᑐᑦ ᐊᖑᓇᓱᒃᑏᑦ 
ᐃᓕᓐᓂᐊᕐᓂᖏᓐᓄᑦ ᑕᕐᕆᔮᒃᓴᑦ ᖃᕋᓴᐅᔭᒧᑦ 
ᑲᑉᐳᑎᓲᑦ ᑐᖅᑯᖅᑎᕆᕝᕕᖏᓐᓂᑦ ᓄᓇᕗᓕᒫᒥ 
ᑲᓇᑕᒥᓗ; ᐃᓚᖏᑦ ᐊᑐᐃᓐᓇᐅᖕᒥᔪᑦ YouTube-ᒃᑯᑦ 
ᐃᑭᐊᖅᑭᕕᖓᒍᓪᓗ (nacmedia.ca).

ᓱᓕᒃᑲᓐᓂᖅ ᑕᒪᑐᒪᓂ ᐊᕐᕌᒍᒥ. ᓄᓇᕗᒻᒥ 
ᓯᓚᑦᑐᖅᓴᕐᕕᒃ ᖄᖏᐅᑎᓯᒪᓂᖃᖅᑐᑦ 
ᑐᕌᒐᕆᔭᖏᓐᓂᒃ 7-ᖑᔪᓂᒃ ᓴᖅᑭᑕᐅᔪᓂᒃ 
ᓴᖅᑭᑦᑎᓂᒃᑯᑦ 25−ᖑᔪᓂᒃ ᐱᔾᔪᑎᒃᓴᓂᒃ 
(ᑎᓴᒪᓂᒃ ᐅᓄᕐᓂᖅᓴᑦ ᐊᕐᕌᓂᓂᑦ) ᐊᔾᔨᒌᙱᑦᑐᓂᑦ 
ᐋᖅᑭᒃᓱᖅᓯᒪᔪᑦ, ᓲᕐᓗ ᐅᖃᓕᒫᒐᑦ, ᑕᕐᕆᔮᒃᓴᑦ, 
ᐊᔾᔨᙳᐊᑦ, ᓂᐱᓕᐅᖅᑕᐅᔪᒃᑯᑦ/ᑕᕐᕆᔮᒃᓴᑎᒍᑦ, 
ᓂᐱᓕᐅᖅᑕᐅᔪᒃᑯᓪᓗ ᑲᑎᖅᓱᖅᑕᐅᓯᒪᔪᑎᒍᑦ. 

ᓇᓗᓇᐃᒃᑯᑕᖅ 
ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓂᒃ 
ᐆᒻᒪᐃᒋᐊᒃᑲᓐᓂᕆᐊᕐᓂᕐᒧᑦ 
ᑖᓐᓇ ᑭᐅᔾᔪᑕᐅᔪᖅ ᑐᐊᕕᕐᓇᖅᑐᒃᑯᑦ ᐃᓄᐃᑦ 
ᐅᖃᐅᓯᖓᓐᓂᒃ ᐆᒻᒪᐃᒋᐊᒃᑲᓐᓂᕈᑎᒃᓴᖃᕆᐊᖃᕐᒪᑕ 
ᓄᓇᕗᒻᒥ. ᐱᓕᕆᖃᑎᖃᖅᖢᑎᒃ ᕕᒃᑑᕆᐊ 
ᓯᓚᑦᑐᖅᓴᕐᕕᔾᔪᐊᖓᓐᓂᒃ, ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥᐅᑦ ᑲᒪᒋᔭᖃᐃᓐᓇᖅᑐᑦ ᐅᖃᐅᓰᑦ 
ᐊᑐᓕᖅᑎᑕᐅᒃᑲᓐᓂᕐᓂᖏᓐᓄᑦ ᐃᓕᓴᕆᔭᐅᔾᔪᑎᓄᑦ 
ᐱᓕᕆᐊᕐᒥᒃ ᐃᓕᓐᓂᐊᖅᑎᓄᑦ ᐊᑐᕐᓂᖃᑦᑎᐊᕈᒪᔪᓄᑦ 
ᖁᕝᕙᕆᐊᖅᑎᑦᑎᔪᒪᔪᓄᓪᓗ ᐃᓄᐃᑦ ᐅᖃᐅᓯᖏᓐᓂᒃ.

ᐱᖓᓱᑦ ᓇᓗᓇᐃᒃᑯᑕᖅ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖓᓂᒃ ᐆᒻᒪᐃᒋᐊᒃᑲᓐᓂᕆᐊᕐᓂᕐᒧᑦ 
ᐃᓕᓐᓂᐊᕐᓂᐅᔪᑦ ᑲᔪᓯᓂᖃᑦᑎᐊᓚᐅᖅᑐᑦ, 
ᐊᑕᐅᓯᕐᓗ ᐃᓕᓐᓂᐊᖅᑎ ᐱᐊᓂᒃᓯᓪᓗᓂ 
ᐱᓕᕆᐊᕆᔭᐅᔭᕆᐊᓕᖕᓂᒃ ᐊᓂᒍᐃᓂᕐᒧᑦ 
ᓇᓗᓇᐃᒃᑯᑕᖅᑖᕐᓗᓂᓗ. ᐃᓕᓐᓂᐊᒐᒃᓴᐃᑦ 
ᐅᑯᐊᖑᓚᐅᖅᑐᑦ: 
•	 ᐱᒋᐊᕈᑎᑦ ᐅᖃᐅᓯᓕᕆᓂᕐᒧᑦ ᐅᖃᐅᓯᕐᒥᒃ 

ᐆᒻᒪᐃᒋᐊᒃᑲᓐᓂᕐᓂᕐᒧᑦ:  ᑲᒪᒋᔭᖃᕐᓗᑎᑦ 
ᒪᓕᒃᑕᐅᔭᕆᐊᖃᖅᑐᓂᒃ ᐃᓄᒃᑐᑦ 
ᐅᖃᐅᓯᕐᒥᒃ ᑎᑎᕋᐅᓯᕐᒧᑦ (ᐊᕐᕕᓂᓕᑦ 
ᐃᓕᓐᓂᐊᖅᑏᑦ ᐱᔭᕇᖅᓯᓯᒪᔪᑦ) , ᕖᕝᕗᐊᕆ 
24-ᒥᑦ 29-ᒧᑦ, 2020

•	 ᐱᓕᕆᐊᕆᔭᐅᔪᑦ ᖃᐅᔨᓴᕈᑎᑦ ᐅᖃᐅᓯᕐᓂᒃ 
ᐊᓯᐅᔨᑦᑕᐃᓕᓂᕐᒧᑦ ᐆᒻᒪᐃᒋᐊᒃᑲᓐᓂᕐᓂᕐᒥᒡᓗ: 
ᑎᑎᕋᖅᐸᓪᓕᐊᓂᖅ ᐊᒻᒪ ᓂᐱᓕᐅᕆᓂᖅ (9-
ᖑᔪᑦ ᐃᓕᓐᓂᐊᖅᑏᑦ ᐱᔭᕇᖅᓯᓯᒪᔪᑦ), ᒫᔾᔨ 2-ᒥᑦ 
7-ᒧᑦ, 2020 

•	 ᐱᔾᔪᑕᐅᔪᑦ, ᑐᙵᕕᑦ ᐊᒻᒪ ᐊᑐᖅᑕᐅᓲᓪᓗ 
ᐅᖃᐅᓯᕐᒥᒃ ᐆᒻᒪᐃᒋᐊᒃᑲᓐᓂᕆᐊᕐᓂᕐᒧᑦ; (ᐱᖓᓱᑦ 
ᐃᓕᓐᓂᐊᖅᑏᑦ ᐱᔭᕇᖅᓯᓯᒪᔪᑦ), ᒫᔾᔨ 9-ᒥᑦ 14-
ᒧᑦ, 2020

 
ᐃᓕᓐᓂᐊᒐᒃᓴᓕᒫᑦ ᐃᓕᓴᖅᑕᐅᓚᐅᖅᑐᑦ ᐃᒪᓕ 
ᐊᖑᓛᓕᖕᒧᑦ ᐃᓕᓴᐃᔨᒻᒪᕆᖕᓄᒡᓗ ᕕᒃᑑᕆᐊ 
ᓯᓚᑦᑐᖅᓴᕐᕕᒡᔪᐊᖓᓐᓂ.

ᐃᖅᑲᓇᐃᔭᕐᓂᖅ ᐃᓄᒃᑐᑦ
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐃᓄᐃᑦ ᐅᖃᐅᓯᖓᓐᓄᑦ 
ᐱᔪᒃᓯᑎᑦᑎᔾᔪᑎᒃᓴᑦ
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᑐᓕᖅᑎᑦᑎᕙᓪᓕᐊᖏᓐᓇᖅᑐᑦ 
ᐃᓄᐃᑦ ᐅᖃᐅᓯᖓᓐᓄᑦ ᐱᔪᒃᓯᑎᑦᑎᔾᔪᑎᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐃᓄᒃᑑᕈᓐᓇᕐᓂᖏᓐᓂᒃ. 

ᐱᓕᕆᐊᒃᓴᐅᑉ ᐱᒋᐊᕐᓂᖓᓂᑦ, ᐅᓄᕐᓂᖏᑦ ᐱᓇᔪᓚᐅᖅᑐᑦ 
ᓄᓇᕗᓕᒫᒥ ᐅᐃᓂᐸᐃᒡᒥᓗ 1,185−ᖑᔪᑦ, ᑖᒃᑯᐊ, 608−ᖑᔪᑦ (51%) 
ᖃᐅᔨᓴᖅᑕᐅᓚᐅᖅᑐᑦ.

ᐃᖅᑲᓇᐃᔭᕐᕕᖕᒥ 
ᐅᖃᐅᓯᑉ ᐊᑐᖅᑕᐅᓂᖓ



ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ

2019-20

18

ᐃᖅᑲᓇᐃᔭᖅᑐᓕᕆᔨᒃᑯᑦ
ᐃᓄᒃᑐᑦ ᐅᖃᐅᓯᕐᒥᒃ 
ᐊᔪᕈᓐᓃᖅᓴᖅᑎᑕᐅᓪᓗᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ
ᐱᔾᔪᑎᒋᓪᓗᒍ ᐊᖏᕈᑕᐅᓯᒪᔪᖅ ᓴᖅᑭᔮᖅᑎᑦᑎᓂᕐᒧᑦ 
ᐃᓄᒃᑎᑐᑦ ᐅᖃᐅᓯᕐᒥᒃ ᐃᖅᑲᓇᐃᔭᕐᕕᖕᒥᓗ 
ᐊᑐᖅᑕᐅᖃᑦᑕᕐᓂᐊᕐᓂᖓᓄᑦ ᒐᕙᒪᒃᑯᑦ 
ᐱᓕᕆᕕᖏᓐᓂ, ᐃᖅᑲᓇᐃᔭᖅᑐᓕᕆᔨᒃᑯᑦ, 
ᒐᕙᒪᒃᑯᑦ ᓴᓇᕝᕕᖏᓐᓂ ᐱᓕᒻᒪᒃᓴᖅᑎᓕᕆᔩᑦ 
ᐊᒃᓱᕉᑎᖃᓚᐅᖅᑐᑦ 2019-20−ᒥ 
ᐃᑲᔪᖅᑐᐃᓇᓱᒃᖢᑎᒃ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐃᓐᓇᕈᖅᑎᑕᐅᔪᓂᒃ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ.

ᖃᐅᔨᒪᑕᕐᒥᒃ ᖃᐅᔨᓴᖅᑎᑦᑎᓚᐅᖅᑐᑦ 
ᖃᓄᐃᑦᑐᓂᒃ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᑎᖃᖅᐸᖕᒪᖔᑕ ᐊᓯᖏᑦ 
ᒐᕙᒪᐅᔪᑦ ᑲᑐᔾᔨᖃᑎᒌᖑᔪᓪᓗ ᐃᑲᔪᖅᓱᐃᔾᔪᑎᒃᓴᓂᒃ 
ᐃᖅᑲᓇᐃᔭᖅᑎᑦ ᓄᑖᕐᒥᒃ ᐅᖃᐅᓯᕐᒥᒃ 
ᐃᓕᓐᓂᐊᕈᒪᑎᓪᓗᒋᑦ. ᐅᓇ ᐅᓂᒃᑳᓕᐊᖅ 
ᐋᖅᑭᒃᓱᐃᔾᔪᑕᐅᓂᐊᖅᑐᑦ ᓯᕗᓂᒃᓴᒥ ᓄᓇᕗᑦ 
ᒐᕙᒪᖓᓂ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ.

ᑕᐃᒎᓯᓕᐅᕐᓂᖅ
ᐃᓕᖅᑯᓯᓕᕆᔨᒃᑯᑦ
ᑐᑭᓕᐅᕆᔨᑦ 
ᐃᓕᓐᓂᐊᒐᒃᓴᑦ  
ᕖᕝᕗᐊᕆ 2020−ᒥ, 8-ᖑᔪᑦ 
ᐃᓄᒃᑎᑐᑦ ᐱᓕᕆᖃᑎᒌᑦ ᖃᕋᓴᐅᔭᒃᑯᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ Memsource−
ᓕᕆᓂᕐᒥᒃ (ᑐᑭᓕᐅᕆᔾᔪᑕᐅᔪᖅ ᖃᕋᓴᐅᔭᒃᑯᑦ). 
ᐃᓕᓐᓂᐊᒃᑲᓐᓂᖅᑎᑕᐅᓚᐅᖅᑐᑦ 
ᐊᑐᖅᑕᐅᖃᑦᑖᓂᒃᑐᓂᒃ ᖃᐅᔨᑎᑕᐅᓪᓗᑎᒡᓗ ᓄᑖᓂᒃ 
ᐃᓚᔭᐅᓯᒪᓕᖅᑐᓂᒃ.

ᐱᓕᕆᕝᕖᑦ ᐊᒻᒪ ᑭᒃᑯᑐᐃᓐᓇᕐᓄᑦ 
ᑐᑦᑕᕐᕕᐅᕙᒃᑐᑦ
ᒐᕙᒪᓕᕆᔨᒃᑯᑦ 
ᐃᓄᐃᑦ ᐅᖃᐅᓯᖏᑎᒍᑦ 
ᑐᓴᐅᒪᑎᑦᑎᓂᖅ ᑭᒃᑯᑐᐃᓐᓇᓂᒃ 
ᐱᓕᕆᕝᕕᖕᒥ ᑐᓴᐅᒪᔪᓕᕆᔾᔪᑎᓄᑦ ᐊᑐᐊᒐᖅ ᒪᓕᒃᖢᒍ, ᑕᒪᕐᒥᒃ 
ᑐᓴᐅᒪᔾᔪᑎᓕᕆᔨᑦ ᓴᖅᑭᑕᐅᓯᒪᔪᑦ ᐅᐃᕖᑐᑦ ᖃᓪᓗᓈᑐᓪᓗ 
ᓴᖅᑭᑕᐅᖃᓯᐅᔾᔭᐅᓚᐅᕐᒥᔪᑦ ᐃᓄᒃᑐᑦ.

ᓱᓕᒃᑲᓐᓂᖅ, ᒐᕙᒪᓕᕆᔨᒃᑯᑦ ᑐᓴᐅᒪᐅᑎᓕᕆᔨᖏᑦ ᐋᖅᑭᒃᓱᐃᔪᑦ 
ᒐᕙᒪᓕᒫᑎᒍᑦ ᑐᓴᐅᒪᔾᔪᑎᑖᕈᒪᓗᑎᒃ ᓇᐅᑦᑎᖅᓱᖅᐸᓪᓕᐊᓂᕐᒧᑦ 
ᐊᒻᒪᓗ ᖃᐅᓴᖅᐸᓪᓕᐊᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 
ᐊᐅᓚᑦᑎᓂᕐᒧᑦ ᖃᐅᔨᒋᐊᖅᑕᐅᒃᑲᓐᓂᕆᐊᖃᖅᑐᓂᒃ ᐱᓕᕆᕝᕕᖕᒥᓗ 
ᐅᓂᒃᑳᓕᐅᕐᓂᕐᒥᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓕᒫᓂᒃ.

ᐅᖃᐅᓯᒃᑯᑦ ᐱᔨᑦᑎᕋᕐᓂᖅ



ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ

2019-20

20

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐃᓅᓕᓴᐃᓂᕐᒧᑦ ᐅᖃᐅᓯᖅᑕᑦ 
ᒥᒃᓵᓄᑦ ᐃᓕᓐᓂᐊᖅᓯᓐᓈᑦ 
ᑲᑎᒪᓃᑦ 
2019-20−ᒧᑦ, ᐱᖓᓱᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ ᐃᓅᓕᓴᐃᓂᕐᒧᑦ 
ᐅᖃᐅᓯᖅᑕᑦ ᒥᒃᓵᓄᑦ:
•	 ᐊᑕᐅᓯᖅ ᐃᖅᑲᓇᐃᔭᖅᑎ ᕿᑭᖅᑕᓂ 

ᐋᓐᓂᐊᕕᐊᓗᖕᒥᑦ ᐃᓚᐅᓚᐅᖅᑐᖅ ᐱᓕᕆᐊᒃᓴᖅ 
1−ᒥᒃ (ᑎᒥᓕᕆᓂᖅ) ᐃᓕᓐᓂᐊᕐᓂᕐᒥᒃ (ᓄᕕᐱᕆ 
4-ᒥᑦ 22-ᒧᑦ, 2019).

•	 ᒪᕐᕉᒃ ᐃᖅᑲᓇᐃᔭᖅᑏᒃ ᕿᑭᖅᑕᓂ 
ᐋᓐᓂᐊᕕᐊᓗᖕᒥᑦ ᐃᓚᐅᓚᐅᖅᑑᒃ ᐱᓕᕆᐊᒃᓴᖅ 
4−ᒥᒃ (ᖃᓂᒪᓐᓇᕈᑎᑦ) ᐃᓕᓐᓂᐊᕐᓂᕐᒥᒃ 
(ᓄᕕᐱᕆ 23-ᒥ ᑎᓯᐱᕆ 13-ᒧᑦ, 2019).

 
ᑎᑎᕋᖅᑕᐅᕆᐊᙵᓚᐅᖅᑐᑦ ᓇᓗᓇᐃᖅᓯᓇᓱᐊᖅᖢᑎᒃ 
ᓇᓕᐊᖕᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᓂᒃ 
ᐃᓄᒃᑐᑦ ᐅᖃᐅᓯᖅᑕᖃᙱᒻᒪᖔᑕ. 
ᑕᒪᑐᒧᖓ, ᐊᐱᖅᓱᕐᓂᒃᑯᑦ ᖃᐅᔨᓴᓚᐅᖅᑐᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ 
ᐊᑐᖅᖢᑎᒃ ᑐᓵᔨᓂᒃ, ᓄᓇᓕᖕᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᓂᒃ, 
ᐊᖏᕐᕋᕆᔭᐅᔪᓂ ᐃᑲᔪᖅᑎᓂᒃ, ᐊᓯᖏᓐᓂᒡᓗ 
ᐃᖅᑲᓇᐃᔭᖅᑎᓂᒃ ᑐᑭᓕᐅᕆᔨᐅᕙᒃᑐᓂᒃ 
ᓄᓇᕗᒻᒥᐅᓄᑦ. ᑕᒪᓐᓇ ᓇᓗᓇᐃᖅᓯᔾᔪᑕᐅᓇᔭᖅᑐᖅ 
ᑲᒪᒋᔭᐅᔭᕆᐊᓕᖕᓂᒃ ᓯᕗᓂᒃᓴᒥ ᑕᐃᒎᓯᓕᕆᓂᕐᒧᑦ 
ᐃᓕᓐᓂᐊᒐᒃᓴᓂᒃ.

ᒪᓕᒐᓕᕆᔨᒃᑯᑦ
ᒪᓕᒐᕐᓂᒃ ᑐᑭᓕᐅᕆᓂᖅ ᐊᒻᒪ 
ᑐᓵᔨᐅᓂᖅ

ᑐᓵᔨᖃᕆᐊᖃᕐᓂᖅ ᐊᑐᖅᑕᐅᔭᕆᐊᖃᓪᓚᕆᒃᑐᖅ 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᓄᑦ. 
ᑐᓵᔨᖃᕆᐊᖃᖅᐸᒃᑐᑦ ᖃᐅᑕᒫᑦ. ᒪᓕᒐᓕᒫᑦ 
ᓴᖅᑭᑕᐅᔪᑦ ᓄᓇᕗᑦ ᒪᓕᒐᓕᐅᕐᕕᖓᓂ 
ᑎᑎᕋᖅᑕᐅᕙᒃᑐᑦ ᖃᓪᓗᓈᑐᑦ, ᐅᐃᕖᑐᑦ, ᐊᒻᒪ 
ᐃᓄᒃᑐᑦ ᒪᓕᒃᖢᑎᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ 
ᐱᖁᔭᕐᒥᒃ.

ᐊᓯᔾᔨᖅᑕᐅᔪᑦ ᐱᖁᔭᕐᓄᑦ ᒪᓕᒐᕐᓄᓪᓗ 
ᐋᖅᑭᒃᓱᖅᑕᐅᕙᒃᐳᑦ ᑎᑎᕋᖅᑕᐅᕙᒃᖢᑎᒡᓗ 
ᖃᓪᓗᓈᑎᑐᑦ, ᐅᐃᕖᑎᑐᑦ, ᐃᓄᒃᑐᓪᓗ 
ᑭᒃᑯᑐᐃᓐᓇᓄᑦ ᐊᑐᐃᓐᓇᐅᖁᓪᓗᒋᑦ ᒪᓕᒐᓕᕆᔨᒃᑯᑦ 
ᑎᑎᖅᑲᖏᓐᓂ. ᒪᓕᒐᒃᓴᓕᕆᔨᒃᑯᑦ ᐃᑭᐊᖅᑭᕕᖓᑦ 
ᑎᑎᕋᖅᓯᒪᓕᖅᑎᑦᑎᖃᑦᑕᖅᐳᑦ ᑕᒪᐃᓐᓂᒃ 
ᒪᓕᒐᒃᓴᓕᐊᓂᒃ ᐃᓄᒃᑎᑑᖓᓪᓗᑎᒃ.

2019-20−ᒥ, 22−ᖑᔪᑦ ᒪᓕᒐᒃᓴᑦ ᑐᑭᓕᐊᖑᓯᒪᔪᑦ, 
ᐊᕐᕕᓂᓖᑦ ᐱᖁᔭᑦ ᓴᖅᑭᑕᐅᔪᑦ, ᐊᑕᐅᓯᖅ 
ᑲᑎᖅᓱᖅᑕᐅᓯᒪᔪᖅ ᐱᖁᔭᖅ ᑐᑭᓕᐅᕆᔭᖅ 
ᓴᖅᑭᑕᐅᓪᓗᓂᓗ, 7-ᖑᔪᓪᓗ ᐱᖁᔭᙳᖅᑎᑦᑎᔾᔪᑎᑦ 
ᑐᑭᓕᐅᕆᔭᑦ ᓴᖅᑭᑕᐅᓪᓗᑎᒡᓗ ᐃᓄᒃᑐᑦ, ᑲᑎᖦᖢᒋᑦ 
545−ᖑᔪᑦ ᒪᒃᐱᖅᑐᒐᑦ.

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ

ᐱᐅᓯᒋᐊᖅᑎᓪᓗᒋᑦ 
ᐱᔨᑦᑎᕋᐅᑎᐅᔪᑦ ᐃᓄᒃᑐᑦ
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐱᐅᓯᕚᓪᓕᖅᑎᑦᑎᓇᓱᐊᖅᐳᑦ ᐃᒡᓗᓕᕆᓂᕐᒨᖓᔪᓂᒃ 
ᑐᙵᓴᐃᔨᑦ ᐱᔨᑦᑎᕋᕈᑎᓪᓗ ᐃᓄᒃᑑᕈᓐᓇᕐᓗᑎᒃ, 
ᐃᓄᒃᑑᖅᓯᒪᓗᑎᒡᓗ ᑐᓴᒐᒃᓴᑦ, ᐅᖃᐅᔾᔩᔾᔪᑎᑦ, 
ᒪᓕᒃᑕᐅᔭᕆᐊᖃᖅᑐᓪᓗ ᐃᒡᓗᖃᖅᑎᐅᔪᓄᑦ. 
ᑐᑭᓕᐅᖅᑕᐅᔪᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐅᖃᐅᓯᑐᐊᖃᖅᑐᓄᑦ ᐱᔨᑦᑎᖅᑕᐅᔪᓄᑦ 
ᐊᒃᑐᐊᓂᖃᖅᑐᓄᓪᓗ ᐊᑐᐃᓐᓇᖃᕐᕕᐅᔪᓐᓇᕐᓗᑎᒃ 
ᐱᒻᒪᕆᐅᔪᓂᒃ ᑐᑭᓯᔭᐅᔭᕆᐊᖃᖅᑐᓂᒃ 
ᐅᖃᐅᓯᕐᒥᒃᑎᒎᖓᔪᓂᒃ.

13-ᖑᔪᑦ ᑎᑎᖅᑲᑦ ᑐᑭᓕᐅᖅᑕᐅᔪᑦ ᐃᓄᒃᑐᑦ 
ᖃᓪᓗᓈᑑᖓᔪᓂᑦ. ᐅᑯᐊ ᑎᑎᖅᑲᑦ ᐃᓚᖃᖅᑐᑦ 
ᑲᑎᒪᔩᑦ ᑎᑎᖅᑲᖏᓐᓂᒃ, ᑐᓴᒐᒃᓴᓂᒃ ᓴᖅᑭᑕᐅᔪᓂᒃ, 
ᖁᔭᓈᖅᑕᐅᔪᓂᒃ ᐱᖁᑎᓂᒃ, ᐅᖃᐅᓯᐅᓂᐊᖅᑐᓂᒃ, 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᓂᒃ, 
ᖃᓄᐃᓕᖓᓕᕐᓂᖏᑦ ᐃᒡᓗᓕᕆᓂᕐᒧᑦ ᐅᓂᒃᑳᓕᐊᑦ/
ᓇᐃᓈᖅᓯᒪᔪᑦ/ᑐᓴᒐᒃᓴᑦ/ᐃᑭᐊᖅᑭᕕᒃ, ᐊᒻᒪ ᐃᓄᖕᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᐅᑎᓂᒃ. 

ᐊᕐᕕᓂᓖᑦ ᑎᑎᖅᑲᑦ ᑐᑭᓕᐅᕆᔭᐅᓚᐅᖅᑐᖅ 
ᖃᓪᓗᓈᑑᖓᔪᑦ ᐃᓄᐃᓐᓇᖅᑑᖓᓕᖅᖢᒋᑦ. 
ᐅᑯᐊ ᑎᑎᖅᑲᑦ ᐃᓚᖃᖅᑐᑦ ᐊᐅᓚᑦᑎᓂᕐᒧᑦ 
ᐊᖏᖃᑎᒌᒍᑎᓂᒃ, ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐊᓂᒃ, ᐃᒡᓗᓕᕆᔨᒃᑯᑦ ᑎᑎᖅᑲᖁᑎᖏᑦ 
ᖃᓄᐃᓕᖓᓕᕐᒪᖔᖏᓐᓂᒃ ᐊᒻᒪ 
ᖃᕋᓴᐅᔭᒃᑯᑦ ᐃᑲᔫᑎᒃᓴᓂᒃ, ᐊᒻᒪ ᐃᓄᖕᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᐅᑎᒥᒃ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖓᑦ
ᐱᐅᓯᕚᓪᓕᖅᑎᑦᑎᓂᖅ 
ᐱᔨᑦᓯᖅᑕᐅᔪᓂᒃ 
ᑐᓴᐅᒪᑎᑦᑎᓂᕐᒥᓪᓗ ᐃᓄᒃᑐᑦ
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐆᒻᒪᖅᑯᑎᖃᖅᑎᑦᑎᔨᐅᕗᑦ ᐱᔨᑦᑎᕋᖅᑎᐅᕗᓪᓗ 
ᓄᓇᕗᒻᒥᐅᑦ ᓄᓇᓕᖏᓐᓄᑦ. 

ᐆᒻᒪᖅᑯᑎᓕᕆᔨᒃᑯᑦ ᓯᕗᓪᓕᐅᔾᔩᓐᓇᖃᑦᑕᖅᐳᑦ 
ᒪᒃᐱᖅᓯᒪᑦᑎᐊᖅᑐᓂᒃ ᑕᑯᒃᓴᐅᑦᑎᐊᖅᑐᓂᒡᓗ 
ᑐᓴᐅᒪᔪᓕᕆᔾᔪᑎᓂᒃ ᐊᑐᐃᓐᓇᕈᖅᑎᑦᑎᔪᒪᓪᓗᑎᒃ 
ᐱᐅᓯᕚᓪᓕᖅᓯᒪᔪᓂᒃ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓂᒃ 
ᐅᖃᖃᑎᖃᕈᓐᓇᑦᑎᐊᖁᓪᓗᒋᑦ. ᐃᓄᒃᑎᑐᑦ 
ᐅᖃᐅᓯᕐᒧᑦ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑎᑦ 
ᐊᑐᐃᓐᓇᐅᑎᑦᑎᓪᓗᑎᒃ ᐃᑲᔪᖅᓱᐃᔾᔪᑎᓪᓗᐊᑕᓂᒃ 
ᐆᒻᒪᖅᑯᑎᓕᕆᔨᒃᑯᑦ ᐱᓇᔪᐊᕇᓐᓇᖅᑕᖓᓄᑦ ᓴᙱᔪᒥᒃ 
ᐱᓕᕆᖃᑎᒌᒍᓯᖃᓕᕐᓗᑎᒃ ᓄᓇᕗᒻᒥᐅᓂᒃ.

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᐳᑦ 
ᑕᕝᕙᑲᐅᑎᒋ ᑐᓵᔨᐅᓯᑲᐅᑎᒋᓪᓗᑎᒃ ᐃᓄᐃᑦ 
ᑲᑎᒪᑎᑕᐅᑎᓪᓗᒋᑦ ᑎᓴᒪᐃᖅᓱᖅᖢᑎᒃ 2019-
20 ᐊᕐᕌᒍᒥ. 56-ᓂᒃ ᑎᑎᖅᑲᖅᑕᖃᓚᐅᖅᐳᖅ 
ᑐᑭᓕᐅᖅᑕᐅᔪᓂᒃ ᓴᖅᑭᑕᐅᔪᓂᒡᓘᓐᓃᑦ 
ᐃᓚᓕᐅᔾᔭᐅᓪᓗᑎᒃ [ᑐᑭᓕᐅᖅᑕᐅᓃᑦ] 
ᐊᓪᓚᒡᕕᖕᒥ ᑎᑎᖅᑲᓕᐊᑦ ᐃᓄᖕᓄᓪᓗ 
ᑐᓴᐅᒪᔭᐅᔭᕆᐊᓕᑦ, ᐃᓕᓴᕐᓇᐅᑎᑦ, ᑐᓴᐅᒪᑎᑦᑎᔾᔪᑎᑦ, 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᑎᑎᖅᑲᑦ, 
ᐃᖅᑲᓇᐃᔮᒃᓴᑦ ᓴᖅᑭᑕᐅᔪᑦ, ᐊᑦᑕᕐᓇᖅᑕᐅᓕᒪᔾᔪᑎᑦ, 
ᐃᓚᓕᐅᑎᔭᒃᓴᑦ, ᐊᒻᒪ ᐃᖅᑲᓇᐃᔮᓄᑦ ᓇᓗᓇᐃᒃᑯᑕᑦ. 

aaaa



ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ

ᑲᑎᒪᔨᒃᓴᖅᓯᐅᕈᑕᐅᔪᑦ
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᒃᓴᖅᓯᐅᕈᑎᓕᕆᒃᑲᓐᓂᓚᐅᖅᐳᑦ ᑎᑎᖅᑲᑎᒍᑦ 
ᐊᒻᒪ ᐃᓄᖕᓄᑦ ᑐᓴᐅᒪᖃᑎᒌᒍᑎᒃᑯᑎᒍᑦ. 
ᐊᕐᕌᒍᕆᔭᑦᑎᒍᑦ, ᒪᕐᕉᖕᓂᒃ ᐅᖃᐅᓯᓕᖕᓂᒃ 
ᐱᓕᕆᐊᖑᔪᒃᑯᑦ ᑲᑎᒪᔨᒃᓴᖅᓯᐅᓚᐅᖅᐳᑦ. ᑕᐃᒫᒃ, 
ᐊᕐᕕᓂᓕᖕᓂᒃ ᑲᑎᒪᔨᑖᒃᑲᓐᓂᕈᓐᓇᓚᐅᖅᐳᑦ.

ᑮᓇᐅᔭᓕᐅᕋᓱᐊᖅᑎᑦ ᐊᒻᒪ ᐆᒻᒪᖅᑯᑎᓕᕆᔨᒃᑯᑦ 
ᐊᒻᒪ ᐃᓛᒃᑰᖅᑐᖅ ᐆᒻᒪᖅᑯᑎᑖᖅᑎᑦᑎᕙᒃᑐᑦ 
ᐱᓕᕆᐊᖏᑦ
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐱᕙᓪᓕᐊᑎᑦᑎᓂᐊᖅᑎᓪᓗᒋᑦ ᐃᓱᒪᒋᔭᐅᑦᑎᐊᖅᓯᒪᔪᓂᒃ 
ᐱᓕᕆᐊᓂᒃ ᓲᕐᓗ ᑮᓇᐅᔭᓕᐅᕋᓱᐊᖅᑎᑦ 
ᐊᒻᒪ ᐆᒻᒪᖅᑯᑎᓕᕆᔨᒃᑯᑦ ᐊᒻᒪ ᐃᓛᒃᑰᖅᑐᑦ 
ᐆᒻᒪᖅᑯᑎᖃᖅᑎᑦᑎᕙᒃᑐᑦ ᐅᖅᓱᐊᓗᖕᓂᒃ 
ᐊᑐᓗᐊᔾᔭᐃᒃᑯᓂᑎᒃ.  ᑐᓴᒐᒃᓴᐅᑎᖃᑦᑕᕐᓂᐊᕐᓗᒋᑦ 
ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ, ᐆᒻᒪᖅᑯᑎᓕᕆᔨᒃᑯᑦ 
ᑐᑭᓕᐅᕆᓯᒪᓕᖅᑐᑦ ᐱᓕᕆᔾᔪᑎᓄᑦ ᑐᑭᓯᒋᐊᒐᒃᓴᓂᒃ 
ᑕᒪᐃᓐᓂᒃ ᐃᓕᑕᕆᔭᐅᓯᒪᔪᒃᑯᑦ ᐅᖃᐅᓯᒃᑯᑦ.

ᓄᓇᓕᖕᓂ ᒐᕙᒪᐃᑦ
ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 
ᓄᓇᓕᖕᒥᐅᑦ ᐃᑲᔪᕐᓂᐊᕐᓗᒋᑦ ᐅᖃᐅᓯᓕᕆᓂᕐᒧᑦ 
ᒪᓕᒋᐊᖃᖅᑕᖏᓐᓂᒃ ᒪᓕᒡᓗᒋᑦ ᐃᓄᐃᑦ ᐅᖃᐅᓯᖓᑦᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ, ᐃᓚᖏᑦ ᐃᑲᔪᕈᑎᒃᓴᐃᑦ 
ᑲᔪᓯᑎᑕᐅᒋᐊᖅᓯᒪᔪᑦ 2019-20−ᒥ ᒐᕙᒪᐃᑦ 
ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᑎᕋᖅᑎᒃᑯᓐᓄᑦ ᐊᒻᒪ 
ᓄᓇᓕᖕᓂ ᐃᓕᓐᓂᐊᖅᐸᓪᓕᐊᓂᕐᒧᑦ ᑲᑐᔾᔨᖃᑎᒌᓂᑦ.

ᓄᓇᓕᖕᓂ ᐃᓄᒃᑐᑦ ᐅᖃᐅᓯᕐᓂᒃ 
ᐱᓕᒻᒪᒃᓴᖅᑎᑦᑎᓂᖅ 
ᑖᒃᑯᐊ ᐱᓕᕆᐊᖑᔪᑦ ᑮᓇᐅᔭᖃᖅᑎᑦᓯᕙᒃᑐᑦ 
ᓄᓇᓕᖕᓂ ᐃᓕᓐᓂᐊᖅᐸᓪᓕᐊᔪᓕᕆᓂᕐᒧᑦ 
ᑲᑐᔾᔨᖃᑎᒌᓂᒃ ᐊᑐᖅᑐᒃᓴᓂᒃ ᐃᓄᐃᑦ ᐅᖃᐅᓯᖓᓂᒃ 
ᐋᖅᑭᒃᓱᐃᕙᓪᓕᐊᓂᕐᒧᑦ ᓄᓇᕗᒻᒥ 25−ᓂ ᓄᓇᓕᖕᓂ 
ᐊᑐᐃᓐᓇᐅᑎᑕᐅᖕᒪᑦ ᐃᓕᓐᓂᐊᕈᓐᓇᕐᓂᖅ ᐃᓄᒃᑐᑦ 
ᓄᓇᓕᖕᓂ ᕼᐊᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐊᒻᒪ ᐃᓕᓐᓂᐊᕈᒪᔪᓄᑦ ᐃᑲᔪᖅᑎᐅᓪᓗᑎᒃ 
ᐊᑭᓕᖅᑐᖅᑕᐅᙱᑦᑐᓄᑦ.  ᓄᓇᕗᒻᒥ ᓄᓇᓖᑦ 
ᑐᕌᒐᖃᖅᐳᑦ ᐃᓄᒃᑐᑦ ᐅᖃᓪᓚᖃᑦᑕᕋᓱᐊᖅᐳᑦ 
ᐃᖅᑲᓇᐃᔭᕐᕕᖏᓐᓂ ᐱᔨᑦᑎᕈᑎᑦᑎᐊᕙᐅᓛᖑᖕᒪᑦ 
ᓄᓇᓕᖕᓂ, ᐃᖅᑲᓇᐃᔭᖅᑎᖏᓐᓄᑦ, ᓄᓇᓕᖕᒥᐅᓄᓪᓗ. 
ᐅᑯᐊ ᐃᓕᓐᓂᐊᖅᑕᐅᔪᒃᓴᑦ ᑎᓕᐅᕆᔾᔪᑕᐅᖕᒪᑕ ᐊᒻᒪ 

ᓴᙱᒃᑎᒋᐊᕈᑕᐅᖕᒪᑕ ᐃᓄᒃᑐᑦ ᐊᑐᖅᑕᐅᓂᖓᓂᒃ 
ᓄᓇᓕᖕᓂ ᐃᖅᑲᓇᐃᔭᕐᕕᖕᓂ.

2019-20-ᐅᑎᓪᓗᒍ, ᕼᐋᒻᒪᓚᒃᑯᓐᓄᑦ 
ᐃᓕᓐᓂᐊᖅᑕᐅᔪᒃᓴᓕᕆᔩᑦ ᑲᑐᔾᔨᖃᑎᒌᖏᑦ ᑖᒃᑯᓂᖓ 
ᑮᓇᐅᔭᓂᒃ ᐊᑐᓚᐅᖅᐳᑦ ᐱᕙᓪᓕᐊᑎᑦᑎᔪᒪᓪᓗᑎᒃ, 
ᑐᑭᓕᐅᕆᓪᓗᑎᒃ, ᐊᐅᓪᓚᖅᑎᑦᑎᓪᓗᑎᒡᓗ 
ᐃᓕᓐᓂᐊᕈᑎᒃᓴᓂᒃ ᓄᓇᓕᖕᓄᑦ.

ᓄᓇᓕᖕᓂ ᐅᖃᓕᒫᒐᖃᕐᕖᑦ 
ᕼᐋᒻᒪᓚᒃᑯᓐᓄᑦ ᐃᓕᓐᓂᐊᖅᑕᐅᔪᒃᓴᓕᕆᔩᑦ 
ᑲᑐᔾᔨᖃᑎᒌᖏᑦ ᓂᐅᕕᓚᐅᖅᐳᑦ ᕼᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᖃᐅᑕᒫᑦ ᐊᑐᒐᒃᓴᖏᓐᓂᒃ ᐊᒻᒪ 
ᐅᖃᖃᑎᖃᓕᕌᖓᑕ ᓄᓇᓕᖕᒥᐅᓂᒃ. ᑕᒪᕐᒥᒃ ᕼᐋᒻᒪᓚᑯᑦ 
ᓂᕈᐊᖅᓯᒪᔪᑦ ᐅᖃᓕᒫᒐᒃᓴᓂᒃ ᐊᑐᕆᐊᖃᖅᑕᒥᓂᒃ.  
2019-20-ᐅᑎᓪᓗᒍ, 346-ᓂᒃ ᐅᖃᓕᒫᒐᕐᓂᒃ 
ᓂᕈᐊᖅᑐᖃᓚᐅᖅᐳᑦ ᐊᐅᓪᓚᖅᑎᑕᐅᓚᐅᖅᐳᓪᓗ 25-
ᖑᔪᓄᑦ ᓄᓇᕗᒻᒥ ᓄᓇᓕᖕᓄᑦ. 

ᐱᕙᓪᓕᐊᑎᑕᐅᓂᖏᑦ 
ᐱᓕᒻᒪᒃᓴᖅᑎᑦᑎᓂᐊᕐᓗᓂ ᐱᓕᕆᔾᔪᑎᒃᓴᑦ
ᕼᐋᒻᒪᓚᒃᑯᓐᓂ ᐅᖃᓕᒫᑦ ᖃᐅᔨᒋᐊᕈᑎᑦ 
ᓴᓇᔭᐅᓚᐅᖅᐳᑦ ᖃᓪᓗᓈᑐᑦ 
ᑎᑎᕋᖅᓯᒪᓪᓗᑎᒃ 2019-20-ᐅᑎᓪᓗᒍ. 
8-ᖑᓪᓗᑎᒃ ᐅᖃᓕᒫᒐᑦ ᐋᖅᑭᒃᑕᐅᓯᒪᕗᑦ 
ᐃᓕᓐᓂᐊᕈᑎᒃᓴᐅᓪᓗᑎᒃ ᐃᖅᑲᓇᐃᔭᖅᑎᓪᓗᐊᑕᓄᑦ 
ᐊᑐᖅᑕᐅᔪᓐᓇᕐᓗᑎᒡᓗ ᖃᐅᔨᒋᐊᕈᑎᒃᓴᐅᓗᑎᒃ 
ᐃᖅᑲᓇᐃᔭᖅᑎᐅᔪᓄᑦ. ᐅᖃᐅᓯᓕᕆᓂᕐᒧᑦ ᑮᓇᐅᔭᑦ 
ᐊᑐᖅᑕᐅᓚᐅᖅᐳᑦ ᑎᑎᕋᖅᓯᒪᔪᑦ ᑐᑭᓕᐅᖅᑕᐅᖁᓪᓗᒋᑦ 
ᐃᓄᒃᑎᑑᖅᓯᒪᓕᕐᓗᑎᒃ ᐊᒻᒪ ᐃᓄᐃᓐᓇᖅᑐᑦ, 
ᑎᑎᖅᑲᙳᖅᓯᒪᔪᓪᓗ ᐱᔭᐅᓚᐅᖅᖢᑎᒃ ᕼᐋᒻᒪᓚᒃᑯᓐᓄᑦ 
ᐃᓕᓐᓂᐊᖅᑕᐅᔪᒃᓴᓕᔩᑦ ᑲᑐᔾᔨᖃᑎᒌᖏᓐᓄᑦ 
ᐊᕐᕌᒍᕆᔭᖅ ᓄᖑᑦᑕᖅᑐᓕᖅᑎᓪᓗᒍ. 2020-21-ᒥ 
ᓄᓇᕗᒻᒥ 25-ᖑᔪᓄᑦ ᓄᓇᓕᖕᓄᑦ ᕼᐋᒻᒪᓚᒋᔭᐅᔪᓄᑦ 
ᐊᐅᓪᓚᖅᑎᑕᐅᓛᖅᑐᑦ. ᑕᑯᒋᐊᕈᒪᒍᔅᓯᐅᒃ ᑖᒃᑯᐊ 
ᑎᑎᕋᖅᓯᒪᔪᑦ, ᐅᕗᙵᕐᓗᓯ ᑕᑯᒋᐊᕈᓐᓇᖅᐳᓯ 
https://www.nmto.ca/resources/municipal-
employee-handbooks.

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᓄᓇᓕᖕᓂ ᕼᐋᒻᒪᓚᒋᔭᐅᔪᓂᒃ 
ᒪᓕᒐᐊᖃᕐᓂᕐᒧᑦ ᑮᓇᐅᔭᑦ, 2019-20
ᓄᓇᓕᒃ ᒪᓕᑦᑎᐊᕋᓲᑎᑦ
ᐃᒃᐱᐊᕐᔪᒃ ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᑭᙵᐃᑦ ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᑲᖏᖅᑐᒑᐱᒃ ᑐᓵᔨᑦ/ᑐᑭᓕᐅᕆᔨᑦ
ᐃᖃᓗᐃᑦ ᑐᓵᔨᑦ/ᑐᑭᓕᐅᕆᔨᑦ
ᒥᑦᑎᒪᑕᓕᒃ ᑐᓵᔨᑦ/ᑐᑭᓕᐅᕆᔨᑦ
ᖃᐅᓱᐃᑦᑐᖅ ᑐᑭᓕᐅᕆᓃᑦ ᐊᒻᒪ ᐊᒻᒪ ᒪᓕᒐᕋᓛᑦ ᑐᑭᓕᐅᖅᑕᐅᓂᖏᑦ
ᐊᕐᕕᐊᑦ ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᖃᒪᓂ'ᑐᐊᖅ ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᑲᖏᖅᖠᓂᖅ ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᓇᐅᔮᑦ ᑐᓵᔨᑦ ᐱᓕᕆᔾᔪᑎᖏᑦ
ᐃᖃᓗᒃᑑᑦᑎᐊᖅ ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᑰᒑᕐᔪᒃ ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᑕᓗᕐᔪᐊᖅ ᑐᓵᔨᑦ/ᑐᑭᓕᐅᕆᔨᑦ
ᓇᐅᔮᑦ ᑐᓵᔨᓄᑦ ᓱᓇᒃᑯᑖᑦ

ᒥᑭᓐᓂᖅᓴᑦ ᐃᒪᕐᒧᑦ ᓴᓗᒻᒪᖅᓴᐃᕕᑦ ᐊᒻᒪ Class I ᐱᓕᒻᒪᒃᓴᐅᑎᒃᓴᓕᐅᓚᐅᖅᐳᑦ ᖃᓪᓗᓈᑑᖅᑐᓂᒃ 
ᑕᒪᑐᒪᓂ ᐊᕐᕌᒍᒥ. ᐃᓕᓐᓂᐊᖅᑎᑕᐅᓚᐅᖅᐳᑦ ᖃᓪᓗᓈᑑᖅᑐᓂᒃ, ᖃᔅᓯᑲᓪᓚᑦ ᐃᓕᓐᓂᐊᖃᑕᐅᔪᑦ 
ᐃᑲᔪᖅᑕᐅᑦᑎᐊᕈᓐᓇᓚᐅᖅᑑᒐᓗᐊᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ ᑐᑭᓕᐅᖅᓯᒪᓚᐅᕐᓂᖅᐸᑕ. 
ᐅᖃᐅᓯᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᓚᐅᖅᐳᑦ ᑖᒃᑯᐊ ᑐᑭᓕᐅᖅᑕᐅᑎᓪᓗᒋᑦ ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᑦ, ᒫᓐᓇ ᐊᑐᐃᓐᓇᐅᓕᖅᖢᑎᒃ ᐃᓕᓐᓂᐊᖅᑎᑦᑎᒃᑲᓐᓂᖅᑐᖃᕋᔭᖅᐸᑦ.

ᐃᑲᔪᖅᑐᐃᔪᑦ ᓄᓇᓕᖕᓂ ᒐᕙᒪᐃᑦ ᒪᓕᑦᑎᐊᖁᓪᓗᒋᑦ
 ᓄᓇᓕᖕᓂ ᒐᕙᒪᐃᑦ ᐊᑐᕆᐊᖃᒪᑕ ᒪᓕᒡᓗᑎᒃ ᐃᓄᐃᑦ ᐅᖃᐅᓯᐊᓂᒃ ᓴᐳᒻᒥᓂᕐᒧᑦ 
ᐱᖁᔭᕐᔪᐊᒥᒃ ᐊᑐᖅᑕᐅᖃᓯᐅᑎᖁᓪᓗᒍ ᐃᓄᒃᑐᑦ ᑭᒃᑯᑐᐃᓐᓇᕐᓅᖓᔪᓂᒃ ᑐᑭᓯᒋᐊᕈᑎᑎᒍᑦ, 
ᐱᖃᓯᐅᑎᓗᒋᑦ ᑐᐊᕕᕐᓇᖅᑐᖃᖅᑎᓪᓗᒍ ᐊᑐᕆᐊᓖᑦ ᐊᒻᒪ ᓇᒧᙵᐅᒋᐊᖃᓂᕐᒧᑦ ᑎᒃᑯᐊᕈᑎᑦ, 
ᐊᑭᓐᓇᒦᑐᑦ ᐊᒻᒪ ᑐᑭᓯᒋᐊᕈᑏᑦ, ᐊᒻᒪ ᑭᐅᔨᖃᕐᓗᑎᒃ ᐃᓄᒃᑎᑑᕈᓐᓇᖅᑐᒥᒃ, ᐃᑲᔪᖅᑎᖃᕐᓗᑎᒡᓗ 
ᐃᑲᔪᑎᓂᒃ ᐅᖃᓪᓚᒍᓐᓇᖅᑐᓂᒃ ᐱᔨᑦᑎᕋᕈᓐᓇᖅᑐᓂᒡᓗ ᐃᓄᒃᑎᑐᑦ. ᑮᓇᐅᔭᑎᒍᑦ ᐃᑲᔪᖅᓯᔾᔪᑏᑦ 
ᐊᑐᐃᓐᓇᐅᑎᑕᐅᕙᒃᑐᑦ ᓄᓇᓕᖕᓄᑦ ᒪᓕᒃᖢᒋᑦ ᐱᓕᕆᐊᒃᓴᑦ ᓱᓇᐅᓂᖏᑦ, ᐋᖅᑭᒋᐊᕈᑕᐅᓂᐊᖅᑐᓂᒃ 
ᓄᓇᓕᖕᓂ ᒪᓕᒋᐊᖃᕐᓂᖓᓂᒃ ᐱᖁᔭᖅ  ᒪᓕᒃᖢᒍ.

ᐅᑯᐊ ᓄᓇᓖᑦ ᑮᓇᐅᔭᓂᒃ ᐊᑐᓚᐅᖅᑐᑦ ᓂᐅᕕᐅᑎᒃᓴᓂᒃ ᐊᒻᒪ ᑐᑭᓕᐅᕆᔾᔪᑎᒃᓴᓂᒃ 
ᓇᓗᓇᐃᒃᑯᑕᕐᓄᑦ, ᐊᑭᓐᓇᕐᒦᑦᑐᓄᑦ, ᒪᓂᒪᐅᑎᓄᓪᓗ ᐃᓄᒃᑑᖓᔪᓂᒃ:

440-ᐅᓚᐅᖅᐳᑦ ᑐᑭᓕᐅᖅᑕᐅᔪᑦ ᐃᓄᒃᑐᑦ, ᑲᑎᓗᒃᑖᖅᖢᒋᑦ 22,515-ᓂᒃ ᐅᖃᐅᓯᖅᑕᖃᖅᖢᑎᒃ. 
173−ᓂᒃ ᐃᑲᕐᕋᓂᒃ ᑐᓵᔨᐅᓯᖃᕆᐊᖃᓚᐅᕆᕗᑦ ᑲᑎᒪᔪᓂ, ᐅᓄᖅᓯᕚᓪᓕᖅᓯᒪᔪᑦ 19−ᓂᒃ ᐃᑲᕐᕋᓕᒃ 
ᐊᕐᕌᓂᓂᑦ.  

ᑐᙵᓴᐃᔨᑦ ᐱᔨᑦᑎᖅᑎᓪᓗ ᐃᓄᒃᑐᑦ ᐱᔨᑦᑎᖅᑕᐅᔪᓐᓇᖁᓪᓗᒋᑦ, 64-ᓂᒃ ᕼᐋᒻᒪᓚᒃᑯᓐᓂ 
ᐃᖅᑲᓇᐃᔭᖅᑎᑕᖃᓚᐅᖅᐳᖅ—26−ᓂᒃ ᐅᓄᕐᓂᖅᓴᐅᓪᓗᑎᒃ ᐊᕐᕌᓂᓂᑦ—ᐅᑯᓇᓂ ᓄᓇᓕᖕᓂ: 

ᑐᙵᓴᐃᔨᑦ ᐱᔨᑦᑎᖅᐸᒃᑐᓪᓗ ᐃᓄᒃᑐᑦ 2019-20-ᒥ 
ᓄᓇᓕᒃ ᐃᖅᑲᓇᐃᔭᖅᑎᑦ ᖃᔅᓯᐅᓂᖏᑦ
ᑭᙵᐃᑦ 2
ᑲᖏᖅᑐᒑᐱᒃ 3
ᐃᖃᓗᐃᑦ 6
ᖃᐅᓱᐃᑦᑐᖅ 1
ᓴᓂᑭᓗᐊᖅ 11
ᐊᕐᕕᐊᑦ 8
ᖃᒪᓂ'ᑐᐊᖅ 5
ᑲᖏᖅᖠᓂᖅ 1
ᓇᐅᔮᑦ 3
ᑕᓗᕐᔪᐊᖅ 24

ᓇᖕᒥᓂᖃᖅᑎᑦ
ᐃᓕᖅᑯᓯᓕᕆᔨᒃᑯᑦ
ᓇᖕᒥᓂᖃᖅᑐᓄᑦ ᐃᑲᔪᖅᓱᐃᓂᖅ 
ᐃᓄᒃᑑᕐᓂᕐᒥᒃ 
ᓄᓇᕗᑦ ᒐᕙᒪᖓᑦ ᐱᓂᐊᕐᓂᖃᖅᐳᑦ 
ᐋᖅᑭᐅᒪᖃᑎᖃᕆᐊᖅ ᑐᓴᐅᒪᖃᑦᑕᐅᑎᓂᒃᑯᑦ 
ᐃᒻᒥᒃᑰᖅᑐᓂᒃ ᑲᑐᔾᔨᖃᑎᒌᓂᒃ ᐃᑲᔪᕐᓂᒃᑯᑦ 
ᐊᓪᓚᕕᓕᕆᓂᒃᑯᑦ ᐊᒻᒪ ᐸᕐᓇᖕᓂᒃᑯᑦ 
ᐊᑐᖅᑕᐅᔪᒪᔪᓂᒃ ᐅᖃᐅᓯᓕᕆᓂᕐᒥᒃ ᒪᓕᒡᓗᒋᑦ 
ᐅᖃᐅᓯᓕᕆᓂᕐᒧᑦ ᒪᓕᒐᖅ.  

ᑕᕝᕘᓇ ᐃᑲᔪᕈᑎᑎᒍᑦ ᑭᓇᐅᔭᓂᒃ 
ᐊᑐᐃᓐᓇᖃᖅᑎᑦᑎᕙᒃᑐᑦ ᓇᖕᒥᓂᖃᖅᑐᓂᒃ ᓄᓇᕗᒻᒥ 
ᒪᓕᒍᒪᔪᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᐃᓄᐃᑦ 
ᐅᖃᐅᓯᖏᓐᓂᒃ ᓴᐳᒻᒥᓂᕐᒧᑦ ᐱᖁᔭᕐᒥ. 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᑎᓚᐅᖅᐳᑦ 
ᐅᑯᓄᖓ ᑲᑐᔾᔨᖃᑎᒌᒡᕕᖕᓄᑦ 2019-20-ᐅᑎᓪᓗᒍ:
•	 ᓄᓇᕗᒻᒥ ᐃᒡᓗᓂᒃ ᓂᐅᕕᐊᒃᓴᖃᖅᑐᓕᕆᔨᑦ, 

ᐃᖃᓗᐃᑦ (ᐃᓄᒃᑎᑐᑦ ᓄᓇᕗᒻᒥ ᐃᒡᓗᓂᒃ 
ᓂᐅᕕᐊᒃᓴᖃᖅᑐᓕᕆᔨᑦ)

•	 ᐊᑐᖅᑐᐊᕐᕕᒃᑯᑦ, ᑲᖏᖅᖠᓂᖅ (ᐊᑐᖅᑐᐊᕐᕕᒃᑯᑦ 
20-ᖓᓐᓂᒃ ᓇᓪᓕᐅᓐᓂᖅᓯᐅᖅᑎᓪᓗᒋᑦ 
ᑎᑎᖅᑲᙳᖅᑎᑕᐅᔪᑦ)

•	 ᐱᑦᖁᓯᕐᓂᒃᑯᑦ ᐃᓕᓴᐅᑎᓂᖅ/ᕿᑎᕐᒥᐅᓂ 
ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᑦ, 
ᐃᖃᓗᒃᑑᑦᑎᐊᖅ (ᐱᑦᖁᓯᕐᓂᒃᑯᑦ ᐃᓕᓴᐅᑎᓂᖅ/
ᕿᑎᕐᒥᐅᓂ ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐃᓐᓄᐃᓐᓇᖅᑐᑦ)

•	 ᒥᖅᑲᕕᐊᑦ ᓴᓇᑐᔪᑦ, ᐃᖃᓗᐃᑦ (ᐃᓄᒃᑎᑐᑦ 
ᑕᐃᒎᓯᖅᑕᑦ ᑕᕐᕆᔮᒃᓴᓄᑦ, ᐱᔭᕐᓂᖅᑐᑦ 
ᐱᓕᕆᐊᒃᓴᑦ ᐱᓕᒻᒪᒃᓴᖅᑎᑦᑎᓂᐊᕐᓗᓂ 
ᑕᕐᕆᔮᒃᓴᓄᑦ ᐋᖅᑭᒋᐊᕆᔨᓂᒃ)

•	 Go Cargo Taxi Ltd., ᐃᖃᓗᒃᑑᑦᑎᐊᖅ (ᐃᓄᒃᑐᑦ 
ᓇᓗᓇᐃᒃᑯᑕᑦ)

•	 ᐅᐃᕖᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ, ᐃᖃᓗᐃᑦ 
(ᓇᓗᓇᐃᒃᑯᑕᑦ ᑐᑭᓕᐅᖅᑕᐅᓂᖏᑦ, 
ᐊᑭᓐᓇᒥᐅᑕᑦ ᐊᓯᖏᓪᓗ ᑎᑎᕋᖅᓯᒪᔪᑦ) 

•	 Stantec Ltd., ᐃᖃᓗᐃᑦ (ᐃᓄᒃᑎᑐᑦ 
ᓇᓗᓇᐃᒃᑯᑕᑦ)

•	 Nunastar Properties Inc., ᐃᖃᓗᐃᑦ 
(ᒪᓂᓴᐅᑎᑦ, ᐃᖅᑲᓇᐃᔭᖅᑎᑦ ᐃᓚᐅᑎᑕᐅᓗᑎᒃ 
ᖃᐅᔨᓴᖅᑕᐅᔪᑦ, ᐃᖅᑲᓇᐃᔭᖅᑎᑖᓵᓄᑦ 
ᐃᓕᓐᓂᐊᖅᑎᑦᑎᓂᖅ, ᐱᓕᕆᐊᖑᐃᓐᓇᕐᓗᑎᒃ 
ᓇᓗᓇᐃᒃᑯᑦᑎᖅᓱᐃᓂᖅ ᑐᑭᓕᐅᖅᓯᒪᔪᓂᒃ)

ᓄᓇᓕᖕᓂ ᐱᓕᕆᐊᖑᔪᑦ
ᐃᓕᖅᑯᓯᓕᕆᔨᒃᑯᑦ
ᓄᓇᓕᖕᓂ ᓈᓚᐅᑎᖃᕐᕖᑦ 
ᑖᓐᓇ ᐱᓕᕆᐊᖑᔪᖅ ᐃᑲᔪᖅᑐᖅᑕᐅᕗᖅ ᓄᓇᓕᖕᓂ 
ᑕᑯᓐᓇᒐᒃᓴᓕᕆᔨᒃᑯᑦ ᑲᑐᔾᔨᖃᑎᒌᓂᑦ ᐊᐅᓚᔾᔪᑎᖏᓐᓄᑦ 
ᐊᑭᓕᕆᐊᓕᖏᓐᓂᒃ ᐊᑭᓖᕙᒃᖢᑎᒃ ᐱᐅᓯᒋᐊᖅᑎᖦᖢᒋᓪᓗ ᓄᓇᓕᖕᓂ 
ᑕᑯᓐᓇᒐᒃᓴᓕᕆᔨᑦ ᑐᓴᐅᒪᖃᑦᑕᐅᑎᔾᔪᑎᖏᑦ ᓄᓇᕗᓕᒫᒥ. 2019-20−ᒥ, 
ᐅᑯᐊ 20-ᐅᔪᑦ ᑮᓇᐅᔭᖃᖅᑎᑕᐅᓚᐅᖅᑐᑦ: 

•	 ᐊᑯᓐᓂᖅ ᓈᓚᐅᑎᖃᕐᕕᒃ (ᑲᖏᖅᑐᒑᐱᖕᒥ ᕼᐋᒻᒪᓚᒃᑯᑦ)
•	 ᓄᓇᓕᖕᓂ ᓈᓚᐅᑎᖃᕐᕕᖕᒧᑦ ᐊᐃᑦᑑᑎᑦ (ᐅᖅᓱᖅᑑᕐᒥ ᕼᐋᒻᒪᓚᒃᑯᑦ)
•	 ᓈᓚᐅᑎᖃᕐᕕᖕᒧᑦ ᑮᓇᐅᔭᑦ 2019-ᒧᑦ (ᒥᑦᑎᒪᑕᓕᖕᒥ ᕼᐋᒻᒪᓚᒃᑯᑦ)
•	 ᓈᓚᐅᑎᖃᕐᕕᐅᑉ ᐊᐅᓚᓂᕆᔭᖓ 2019 (ᐅᕙᔪᒃ ᑐᓴᐅᑎᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᑎᐊᖅ)
•	 ᐃᒡᓗᓕᒑᕐᔪᖕᒥ ᓈᓚᐅᑎᖃᕐᕕᖕᒥ ᐱᓕᕆᐊᖅ (ᐃᒡᓗᓕᒑᕐᔪᖕᒥ 

ᕼᐋᒻᒪᓚᒃᑯᑦ)
•	 ᑕᓗᕐᔪᐊᕐᒥ ᓈᓚᐅᑎᖃᕐᕕᖕᒧᑦ ᐊᐃᑦᑑᑎᑦ (ᑕᓗᕐᔪᐊᕐᒥ ᕼᐋᒻᒪᓚᒃᑯᑦ)
•	 ᓄᓇᓕᖕᓂ ᓈᓚᐅᑎᖃᕐᕕᖕᒧᑦ ᐊᐅᓚᑦᑎᔾᔪᑎᑦ 2019-20 (ᓄᓇᕗᒻᒥ 

ᐅᐃᕖᑦᑯᑦ ᑲᑐᔾᔨᖃᑎᒌᖓᑦ, ᐃᖃᓗᖕᓂ)
•	 ᑯᒡᒐᒃ ᓈᓚᐅᑎᖃᕐᕕᐅᑉ ᐊᐅᓚᓂᖓᓄᑦ ᐊᑭᖏᑦ (ᑯᒡᒐᖅ 

ᑐᓴᐅᑎᖃᕐᕕᒃ ᕼᐋᒻᒪᓚᒃᑯᑦ ᖁᕐᓗᖅᑐᕐᒥ)

ᐅᖃᐅᓯᖅ 
ᐆᒻᒪᕆᐊᖅᑕᐅᒃᑲᓐᓂᕐᓂᖓ

•	 ᐃᔅᓴᑎᒃᐸᓗᒃ ᓈᓚᐅᑎᖃᕐᕕᐊ (ᑎᑭᕋᕐᔪᐊᕐᒥ 
ᕼᐋᒻᒪᓚᒃᑯᑦ) 

•	 ᓈᓚᐅᑎᖃᕐᕕᖕᒧᑦ ᐱᓕᕆᐊᕐᒧᑦ ᐊᐃᑦᑑᑎᑦ 
(ᓴᓪᓕᕐᒥ ᕼᐋᒻᒪᓚᒃᑯᑦ)

•	 ᐃᓄᒃᑎᑐᑦ ᐅᖃᐅᓯᕐᒧᑦ ᐱᓕᕆᐊᓄᑦ (ᓇᑐᒃ 
ᐸᓂᔪᒃ, ᓴᓪᓕᖅ)

•	 ᓄᓇᓕᖕᓂ ᓈᓚᐅᑎᒃᑰᕈᓐᓇᐅᑎᑦ (ᑭᒻᒥᕈᒻᒥ 
ᕼᐋᒻᒪᓚᒃᑯᑦ)

•	 ᓄᓇᓕᖕᓂ ᓈᓚᐅᑎᖃᕐᕕᖕᒧᑦ ᐊᐃᑦᑑᑎᑦ 
(ᖃᒪᓂ'ᑐᐊᕐᒥ ᕼᐋᒻᒪᓚᒃᑯᑦ)

•	 ᐱᓇᓱᐊᕈᓯᐅᑉ ᓄᕐᖑᐊᒍᑦ ᒪᒃᑯᒃᑐᓄᑦ 
ᓈᓚᐅᑎᖃᕐᕕᓕᕆᔨᒃᑯᑦ (ᑭᒻᒥᕈᒻᒥ ᕼᐋᒻᒪᓚᒃᑯᑦ)

•	

•	 ᐅᖃᐅᓯᓕᓐᓂᖅ ᐱᓕᕆᐊᖅ 2019 (ᒪᒡᒍᓛ 
ᓇᑯᓛᖅ, ᓴᓪᓕᖅ)

•	 ᓄᓇᓕᖕᓂ ᓈᓚᐅᑎᒃᑰᕈᓐᓇᐅᑎᑦ (ᑭᒻᒥᕈᒻᒥ 
ᕼᐋᒻᒪᓚᒃᑯᑦ)

•	 ᓴᓂᕋᔭᖕᒥ ᓈᓚᐅᑎᖃᕐᕕᒃ (ᓴᓂᕋᔭᖕᒥ 
ᕼᐋᒻᒪᓚᒃᑯᑦ)

•	 ᓄᑖᑦ ᓈᓚᐅᑎᒃᓴᑦ (ᐅᖅᓱᖅᑑᕐᒥ ᕼᐋᒻᒪᓚᒃᑯᑦ)
•	 ᕿᑭᖅᑕᕐᔪᐊᕐᒥ ᓈᓚᐅᑎᖃᕐᕕᒃ (ᕿᑭᖅᑕᕐᔪᐊᕐᒥ 

ᕼᐋᒻᒪᓚᒃᑯᑦ)
•	 ᓄᓇᓕᖕᓂ ᓈᓚᐅᑎᖃᕐᕕᖕᒧᑦ ᐊᐃᑦᑑᑎᑦ 

(ᐅᖅᓱᖅᑑᕐᒥ ᕼᐋᒻᒪᓚᒃᑯᑦ)

Gjoa Haven

Hall Beach
Igloolik

Naujaat

Pond Inlet

Sanikiluaq

Taloyoak

Whale Cove
Rankin Inlet

Kimmirut
KugaarukKugluktuk

Arctic Bay

Arviat

Baker Lake

Cambridge Bay

Chesterfield Inlet

Clyde River

Coral 
Harbour

Grise Fiord

Iqaluit

Pangnirtung

Qikiqtarjuaq

Resolute Bay

ᓄᓇᓕᖕᓂ ᐱᓕᕆᐊᒃᓴᐃᑦ 
ᐃᓄᒃᑐᑦ ᐅᖃᐅᓯᕐᒧᑦ  
ᓇᓗᓇᐃᔭᖅᑕᐅᓚᐅᕐᒪᑕ ᓴᐳᒻᒥᒋᐊᖃᓂᖅ ᐊᒻᒪ 
ᑲᔪᖏᖅᓴᐃᒋᐊᖃᓂᖅ ᐃᓄᐃᑦ ᐃᓕᖅᑯᓯᖏᓂᒃ 
ᐱᒻᒪᕆᐅᓂᖅᐹᖑᖃᑕᐅᑎᑕᐅᓪᓗᓂ 
ᐱᔾᔪᑕᐅᓗᐊᖃᓯᐅᑎᓯᒪᖕᒪᑦ ᓄᓇᕗᑖᕐᓂᒃᑯᑦ, ᐊᒻᒪ 
ᐅᖃᐅᓯᖓ ᐃᓄᐃᑦ ᐱᒻᒪᕆᐅᓂᖅᐹᖑᖃᑕᐅᓪᓗᓂ 
ᐃᓄᐃᑦ ᐃᓕᖅᑯᓯᖓᓄᑦ. 

ᒪᕐᕉᒃ ᑮᓇᐅᔭᖅᑖᕐᕕᐅᓯᒪᔪᑦ ᐃᑲᔪᖅᑐᐃᕗᑦ 
ᐱᓇᔪᒍᑎᒌᓐᓇᖅᑕᑦᑎᓐᓂᒃ ᐃᑲᔪᕈᒪᓪᓗᑕ ᓄᓇᕗᒻᒥ 
ᓄᓇᓕᖕᓂᒃ ᐱᓕᕆᖃᑎᒋᔭᐅᔪᓂᓪᓗ ᐱᓕᕆᐊᖑᔪᓂᒃ 
ᐃᓕᓴᖅᓯᓂᐊᕐᓗᓂ, ᐆᒻᒪᕆᐊᖅᑎᑦᑎᓂᐊᕐᓗᓂ, 
ᔭᒐᑎᑦᑎᑦᑕᐃᓕᒪᓂᐊᕐᓗᓂ, ᐊᑐᕐᓂᐊᕐᓗᓂ 
ᐱᕙᓪᓕᐊᑎᑦᑎᓂᐊᕐᓗᓂᓗ ᐃᓄᐃᑦ ᐅᖃᐅᓯᖓᓐᓂᒃ: 

•	 ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑖᖅᑎᑕᐅᖃᑦᑕᖅᐳᑦ 
ᑲᓇᑕᐅᑉ ᒐᕙᒪᒃᑯᖏᓐᓂ ᑲᓇᑕᒥ−ᓄᓇᕗᒻᒥ 
ᐊᖏᖃᑎᒌᒍᑎ ᐊᑐᖅᖢᒍ

•	 ᓄᓇᕗᑦ ᒐᕙᒪᖓᓂ ᑮᓇᐅᔭᖅᑖᕆᔭᐅᔪᑦ 
ᐃᑲᔫᑕᐅᖃᑦᑕᖅᐳᑦ ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᓂᕐᒧᑦ ᑮᓇᐅᔭᐃᑦ ᐊᑐᖅᖢᒋᑦ

 
ᑲᓇᑕ-ᓄᓇᕗᑦ ᑮᓇᐅᔭᓄᑦ 
ᐊᖏᖃᑎᒌᒍᑎᖓᑦ
ᐃᓕᖅᑯᓯᓕᕆᔨᒃᑯᑦ ᐊᑐᐃᓐᓇᖃᖅᑎᑦᑎᕙᒃᑐᑦ 
ᑮᓇᐅᔭᓂᒃ ᐊᒻᒪ ᐃᑲᔫᑎᒃᓴᓂᒃ ᓄᓇᓕᖕᓂ 
ᐱᓕᕆᐊᒃᓴᓄᑦ ᐃᓄᒃᑐᑦ ᐅᖃᐅᓯᕐᒥᒃ 
ᒪᑭᒋᐊᖅᑎᑦᑎᓂᒃᑯᑦ, ᐅᖃᐅᓯᓕᕆᓂᕐᒧᑦ 
ᐱᓕᕆᔾᔪᑎᒃᓴᖃᕐᓂᒃᑯᑦ, ᐅᖃᐅᓯᓕᕆᓂᕐᒧᑦ 
ᐸᕐᓇᖕᓂᒃᑯᑦ, ᐊᒻᒪ ᐅᖃᐅᓯᕐᒥᒃ 
ᐋᖅᑭᒃᓱᐃᕙᓪᓕᐊᓂᒃᑯᑦ.  

ᐊᕐᕌᒍᓂ ᐊᓂᒍᖅᑐᓂ, ᓄᓇᕗᒻᒥ ᐊᑭᑐᔫᑎᑦ 
ᑮᓇᐅᔭᖃᖅᑎᑕᐅᓚᐅᖅᐳᑦ ᖃᔅᓯᑲᓪᓛᓘᓪᓗᑎᒃ 
ᑐᒃᓯᕋᐅᑎᑦ. ᑭᓯᐊᓂ, ᑕᒪᕐᒥᒃ ᐱᖓᓱᓂᒃ 
ᐊᕕᒃᑐᖅᓯᒪᔪᓂᙶᖅᑐᖃᓚᐅᖅᐳᖅ, ᐃᓚᐅᔪᓪᓗ 
ᓄᑕᖅᑲᓂᒃ ᐱᒋᐊᖅᖢᑎᒃ ᒪᒃᑯᒃᑐᓄᑦ ᐃᓐᓇᕐᓂᒃ 
ᐃᓄᑐᖃᕐᓂᒡᓗ.

17-ᖑᓚᐅᖅᐳᑦ ᓄᓇᓕᖕᓂ ᐱᓕᕆᐊᖑᕙᓪᓕᐊᔪᒪᔪᑦ 
ᐃᑲᔪᖅᓱᖅᑕᐅᓚᐅᖅᑐᑦ ᓴᖅᑭᑎᑦᑎᒃᑲᓐᓂᕐᓂᕐᒧᑦ, 
ᐊᑐᖅᑕᐅᓂᕐᒧᑦ ᐊᒻᒪ ᓴᖅᑭᔮᖅᑎᑦᑎᓂᕐᒧᑦ ᐃᓄᒃᑐᑦ 
ᐅᖃᐅᓯᕐᒥᒃ ᓄᓇᓖᑦ ᒪᓕᒃᖢᒋᑦ.

ᑕᐅᓴᖏᓐᓃᓚᐅᖅᐳᑦ ᓄᓇᕗᒻᒥᐅᑦ ᐃᑲᔫᓯᐊᓚᐅᖅᑐᑦ 
ᑖᒃᑯᓇᙵᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᓄᑦ ᐃᓚᐅᔪᑦ 
ᐅᕝᕙᓘᓐᓃᑦ ᖁᙱᐊᖅᑎᑦ ᐃᑲᔪᖅᑕᐅᖏᓐᓇᕐᓂᐊᖅᐳᑦ 
ᐃᑲᔫᑎᒃᓴᓄᑦ ᐱᕙᓪᓕᐊᑎᑕᐅᔪᓄᑦ ᑖᒃᑯᐊ 
ᐱᓕᕆᐊᖑᑎᓪᓗᒋᑦ. ᐱᓕᕆᐊᖑᕙᓪᓕᐊᔪᒪᔪᑦ 
ᐅᑯᐊᖑᓪᓗᑎᒃ ᖁᕕᐊᓱᓗᒃᑎᑕᐅᔪᑦ ᐊᒻᒪ 
ᖁᙱᐊᖅᑎᑕᐅᔪᑦ ᐅᐸᒍᑎᓯᒪᔪᑦ ᐃᓄᒋᐊᒃᖢᑎᒃ, 
ᐊᒻᒪᓗ ᐃᓕᓐᓂᐊᖅᓯᓐᓈᑦ ᑲᑎᒪᑲᑕᒃᖢᑎᒃ 
ᐃᓄᑭᓐᓂᖅᓴᐅᑦᑕᖅᖢᑎᒃ ᐊᒻᒪ ᐱᓕᕆᐊᖑᔭᕆᐊᓕᖕᓂᒃ 
ᖃᐅᔨᒪᓂᖅᓴᑦ ᐱᓕᕆᖃᑎᒋᔭᐅᓪᓗᑎᒃ. 

ᐅᑯᐊ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᑦ 
ᓄᓇᓕᖕᓂ ᐱᓕᕆᐊᖑᕙᓪᓕᐊᔪᒪᔪᓂᒃ ᐊᒻᒪ 
ᖃᓄᐃᓕᖓᓕᓚᐅᕐᒪᖔᑕ.

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
(ᐃᖃᓗᒃᑑᑦᑎᐊᖅ)
ᐅᑯᐊ ᐊᑖᓃᑦᑐᑦ ᐱᐊᓂᒃᑕᐅᓚᐅᖅᑐᑦ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᓄᑦ: 
•	 ᐅᖃᐅᓯᖅ ᐋᒻᒪᕆᐊᖅᑎᑕᐅᒃᑲᓐᓂᕐᓂᖓ: 

	– ᓄᓇᓕᖕᓂ ᐅᖃᐅᓯᓕᕆᓂᕐᒧᑦ 
ᐅᔾᔨᕆᔭᐅᓕᖅᑎᑦᑎᓇᓲᓂᒃ 
ᐃᖅᑲᓇᐃᔭᖅᑎᑖᖅᑐᓚᐅᖅᐳᑦ 
ᐱᓕᒻᒪᒃᓴᖅᑎᑕᐅᓯᒪᓕᖅᖢᑎᒡᓗ, 
ᐸᕐᓇᒃᓯᒪᓕᖅᖢᑎᒡᓗ ᐊᐅᓚᑕᐅᓪᓗᑎᒡᓗ 
ᐅᖃᐅᓯᓕᕆᓂᕐᒧᑦ ᐱᓕᕆᐊᑦ. 

	– ᓄᓇᓕᖕᓂ ᑐᓴᕋᓱᑲᑕᓚᐅᖅᑐᑦ 
ᑎᓕᐅᖅᑕᐅᖁᓪᓗᒋᑦ ᐃᓄᒋᐊᖕᓂᖅᓴᑦ 
ᓄᓇᓕᖕᓂ ᐃᓚᐅᔪᑦ ᐅᖃᐅᓯᓕᕆᓂᕐᒧᑦ 
ᐅᔾᔨᕈᓱᓕᖅᑎᑦᑎᔪᑦ ᐸᕐᓇᒃᑕᐅᓚᐅᖅᐳᖅ 
ᑭᓯᐊᓂ ᐱᓕᕆᐊᖑᐊᓂᓚᐅᙱᑦᑐᖅ 
ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ. 

•	 2019-ᒥ ᕿᓚᐅᔾᔭᖅᑎᑦᑎᔪᑦ: 82-ᖑᓚᐅᖅᐳᑦ 
ᕿᑎᕐᒥᐅᓂᑦ ᕿᓚᐅᔾᔭᕆᐊᖅᑐᖅᑐᑦ.

•	 ᐅᖃᐅᓯᓕᕆᓂᕐᒧᑦ ᐅᔾᔨᕆᔭᐅᓕᖅᑎᑦᑎᓂᕐᒧᑦ 
ᑐᑭᓯᑎᑦᑎᕚᓪᓕᕐᓂᖅ, ᐱᓕᒻᒪᒃᓴᖅᑎᑦᑎᓂᖅ, 
ᐊᒻᒪ ᐱᓕᕆᐊᓂᒃ ᐸᕐᓇᖕᓂᖅ: ᐃᓕᖅᑯᓯᕐᒨᖓᔪᑦ 
ᐱᓕᕆᐊᒃᓴᑦ ᓇᓗᓇᐃᖅᑕᐅᓚᐅᖅᐳᑦ, ᐊᒻᒪ 
ᐅᖃᐅᓯᖅ ᓴᖅᑭᔮᕐᓂᖓ ᐊᒻᒪ ᐊᑐᖅᑕᐅᓂᖓ 
ᖃᐅᔨᓴᖅᑕᐅᓚᐅᕆᓪᓗᑎᒃ. 

•	 ᒥᖅᓱᕆᐅᖅᓴᓂᖅ: ᑕᒪᕐᒥᒃ ᓄᓇᓖᑦ 
ᒥᖅᓱᖅᑎᑦᑎᖃᑦᑕᓚᐅᖅᐳᑦ ᐅᖃᐅᓯᕐᒥᒃ 
ᐅᔾᔨᕆᔭᐅᓕᖅᑎᑦᑎᓇᓱᒃᑐᑦ ᑲᑎᖦᖢᑎᒃ 
ᐅᖃᐅᓯᖃᓚᐅᖅᐳᑦ ᐃᓄᐃᓐᓇᖅᑐᑦ ᐅᖃᐅᓯᖅ 
ᐊᑐᖅᑕᐅᓂᖓᓂ.  

•	 ᑕᕐᕆᔭᐅᑎᒃᑯᑦ/ᑕᕐᕆᔭᐅᓯᐅᕐᓂᒃᑯᑦ 
ᐱᓕᒻᒪᒃᓴᕐᓂᖅ: ᒪᐃ 13-16, 2019-ᒥ, ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᓚᐅᖅᐳᑦ 
ᓄᓇᕗᒻᒥ ᑕᕐᕆᔭᐅᓯᐅᖅᑎᒃᑯᓐᓂ 
ᐸᕐᓇᒍᒪᓪᓗᑎᒃ ᐊᒻᒪ ᑕᕐᕆᔭᐅᓯᐅᕐᓂᕐᒥᒃ 
ᐱᓕᒻᒪᒃᓴᖅᑎᑦᑎᔪᒪᓪᓗᑎᒃ ᖁᓕᐅᓪᓗᑎᒃ 
ᕿᑎᕐᒥᐅᓂ ᐃᓚᐅᓚᐅᖅᑐᑦ.

•	 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐅᖃᐅᓯᓕᕆᓂᕐᒧᑦ ᑲᑎᒪᔨᐅᔪᑦ:  ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᐅᑎᑦᑎᓚᐅᖅᐳᑦ 
ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᐃᓄᖕᓂᒃ ᑕᒪᐃᓐᓂᒃ 
ᓄᓇᓕᖕᓂᙶᖅᑐᓂᒃ ᐃᖃᓗᒃᑑᑦᑎᐊᒧᑦ 
ᐸᕐᓇᒋᐊᖅᑐᖅᖢᑎᒃ ᐅᓪᓗᕐᓄᑦ ᐱᖓᓱᓄᑦ. 
ᑕᒪᕐᒥᒃ ᓄᓇᓕᖕᓂ ᐱᓕᕆᖃᑎᒌᑦ ᐸᕐᓇᓚᐅᖅᐳᑦ 
ᐱᓕᕆᐊᒃᓴᓂᒃ ᓲᕐᓗ ᒥᖅᓱᕆᐅᖅᓴᑎᑦᑎᓪᓗᑎᒃ, 
ᓴᓇᕐᕈᑎᓕᐅᖅᖢᑎᒃ, ᐅᕝᕙᓘᓐᓃᑦ 
ᐅᓂᒃᑳᖅᑐᐊᑲᑕᒃᖢᑎᒃ. 

 
ᐃᓄᐃᓐᓇᖅᑐᑦ ᐸᕐᓇᖕᓂᕐᒧᑦ ᐱᓕᕆᔪᑦ 
(ᕿᑎᕐᒥᐅᑦ ᑎᒥᖁᑎᖓ, ᐃᖃᓗᑦᑐᑦᑎᐊᖅ) 
ᐅᑯᐊ ᐱᓕᕆᐊᑦ ᑎᑎᖅᑲᙳᖅᑎᑕᐅᓚᐅᖅᑐᑦ 
ᐃᓄᐃᓐᓇᖅᑐᑦ ᑲᑐᔾᔨᖃᑎᒋᔭᐅᓪᓗᑎᒃ ᐃᓄᑐᖃᑦ, 
ᐃᓄᐃᓐᓇᖅᑐᑦ ᐅᖃᓪᓚᐅᓯᓖᑦ, ᐃᓄᐃᓐᓇᖅᑐᑦ 
ᐅᖃᐅᓯᓕᕆᔨᑦ, ᐊᒻᒪ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᔩᑦ. ᐱᖓᓲᓚᐅᖅᐳᑦ 
ᐅᖃᐅᓯᓕᕆᓂᕐᒧᑦ ᑎᑎᖅᑲᙳᖅᑎᕆᓂᕐᒧᑦ 
ᐃᓕᓐᓂᐊᖅᓯᓐᓈᑦ ᑲᑎᒪᓃᑦ ᐃᖃᓗᒃᑑᑦᑎᐊᒥ, ᖁᓕᓂᒃ 
ᐃᓚᐅᔪᖃᖅᖢᓂ.

ᖃᕆᑕᐅᔭᑎᒍᑦ ᑕᑕᑎᕆᐊᓖᑦ ᐋᖅᑭᒃᓱᖅᑕᐅᓯᒪᔪᑦ 
ᐱᓯᒪᑦᑎᔾᔪᑕᐅᓂᐊᖅᑎᓪᓗᒋᑦ ᑐᑭᓯᒋᐊᕐᕕᒃᓴᓂᒃ 
ᐊᒻᒪ ᐊᑐᐃᓐᓇᐅᓪᓗᑎᒃ ᑕᒪᕐᒥᒃ ᐃᓄᐃᓐᓇᖅᑐᑦ, 
ᐊᒻᒪ ᐊᔪᙱᔾᔪᑕᐅᔪᓐᓇᕐᒪᑦ ᑲᑎᒪᔾᔪᑕᐅᒋᐊᒃᓴᖅ 
ᐃᓄᐃᓐᓇᖅᑐᑦ ᖃᐅᔨᒪᔨᓄᑦ ᑲᔪᓯᖏᓐᓇᖁᓪᓗᒋᑦ 
ᐃᑲᔪᕈᑕᐅᔪᑦ.  

ᐃᓄᑐᐃᓐᓇᐃᑦ ᒪᑭᒋᐊᕐᓂᖓ (ᐃᖃᓗᑦᑑᑦᑎᐊᒥ 
ᐸᐃᕆᕕᒃ, ᐃᖃᓗᒃᑑᑦᑎᐊᖅ) 
ᐃᓄᐃᓐᓇᖅᑐᑦ ᐃᓕᓴᐃᔨᑦ, ᑲᑕᔾᔭᖅᑏᑦ, 
ᐊᒻᒪ ᕿᓚᐅᔾᔭᖅᑎᓂᒃ ᑲᑎᖅᓱᐃᓚᐅᖅᐳᑦ 
ᐃᓕᓴᐃᖁᔭᐅᓪᓗᑎᒃ ᐃᖏᐅᕐᓂᕐᒥᒃ ᐅᖃᐅᓯᕐᒥᓂᒡᓗ 
ᐊᔪᕈᓐᓃᖅᓴᖅᑎᑕᐅᓪᓗᑎᒃ ᐱᕚᓪᓕᖅᑎᑕᐅᖁᓪᓗᒍ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᑦ ᐸᐃᕆᕕᖕᒥ.

ᐱᓕᕆᖃᑎᒋᓪᓗᒋᑦ ᕿᑎᕐᒥᐅᓂ ᐃᑦᑕᕐᓂᓴᓕᕆᔨᒃᑯᑦ 
ᑲᑐᔾᔨᖃᑎᒌᖓᑦ ᐊᒻᒪ ᐸᐃᕆᕕᖕᒥ ᐃᖅᑲᓇᐃᔭᖅᑎᑦ, 
ᐅᖃᐅᓯᓕᕆᓂᕐᒧᑦ ᐃᑲᔫᑎᒃᓴᑦ ᐋᖅᑭᒃᓱᖅᑕᐅᓚᐅᖅᐳᑦ 
ᐊᒻᒪ ᐃᓕᖅᑯᓯᓕᕆᓂᕐᒥᒃ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑕᐅᓚᐅᖅᐳᑦ, ᑲᑕᔾᔭᕆᐅᖅᓴᑎᑦᑎᓪᓗᑎᒡᓗ, 
ᕿᓚᐅᔾᔭᕆᐅᖅᓴᑎᑦᑎᓪᓗᑎᒡᓗ, ᐊᒻᒪ 
ᒧᒥᕆᐅᖅᓴᑎᑕᐅᓪᓗᑎᒃ. ᐊᒻᒪᓗ, 
ᐊᓐᓄᕌᕆᔭᐅᕙᓚᐅᖅᓯᒪᔪᓂᒃ ᓴᓇᑲᑕᓚᐅᕐᒥᔪᑦ, 
ᓄᑕᖅᑲᓂᒡᓗ ᐊᑐᖅᑕᐅᓚᐅᖅᖢᑎᒃ 
ᐊᐅᓪᓚᕈᔾᔭᐅᓚᐅᑲᒃᑳᖓᑕ.

86-ᓂᒃ ᐃᑲᕐᕋᓂᒃ ᐅᖃᐅᓯᓕᕆᓂᕐᒧᑦ 
ᐱᓕᒻᒪᒃᓴᖅᑎᑕᐅᓚᐅᖅᐳᑦ ᐱᕙᒌᔭᖅᑕᐅᓪᓗᑎᒡᓗ, 
ᐊᒻᒪᓗ ᐃᑲᕐᕋᓄᑦ 200-ᓄᑦ ᐅᖃᐅᓯᓕᕆᓂᕐᒧᑦ 
ᐱᓕᒻᒪᒃᓴᖅᑎᑕᐅᓚᐅᕆᓪᓗᑎᒃ ᐃᓄᑐᖃᕐᓄᑦ. 
ᐃᑲᔫᑎᒃᓴᑦ ᓲᕐᓗ ᐸᑦᑕᑯᓗᐃᑦ ᐃᓕᓐᓂᐊᕈᑎᒃᓴᑦ, 
ᑕᖅᓯᖅᓱᕆᐊᓕᑦ, ᐅᕕᓂᕈᐃᑦ, ᕿᓚᐅᑎᑦ, 
ᐃᓄᒃᑑᖅᑐᑦ ᐱᓕᕆᐊᒃᓴᑦ, ᐊᒻᒪ ᐋᖅᑭᒃᓱᒐᒃᓴᑦ 
ᐋᖅᑭᒃᑕᐅᓚᐅᖅᐳᑦ ᐊᒻᒪ ᐱᙳᖅᑎᑕᐅᓚᐅᖅᐳᑦ. 50-
ᓂᒃ ᐃᓚᐅᔪᖃᓚᐅᖅᐳᖅ.

ᐊᒪᔪᕐᔪᒃ ᐊᒪᔪᕐᔪᒃ, ᓕᕙᐃ ᐃᓗᐃᑦᑐᕐᒧᑦ 
(ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ ᐃᖃᓗᐃᑦ)
ᐃᑦᑐᖅ ᓕᕙᐃ ᐃᓗᐃᑦᑐᖅ ᑰᒑᕐᔪᖕᒥᐅᑕᖅ 
ᐊᐱᖅᓱᖅᑕᐅᓚᐅᖅᐳᖅ, ᐊᐱᖅᓱᖅᑕᐅᖃᑕᐅᒋᓪᓗᓂ 
ᔩᓂ ᐃᓗᐃᑦᑐᖅ, ᓴᖅᑭᑕᐅᓇᓱᒃᖢᓂ ᑖᓐᓇ 
ᑕᖅᓯᖅᓱᕆᐊᓕᒃ ᐅᖃᓕᒫᒐᖅ ᐃᓄᒃᑎᑑᖅᓯᒪᓪᓗᓂ 
ᐅᓂᒃᑳᖅᑐᐊᖅᑕᖃᖅᖢᓂ ᐊᒪᔪᕐᔪᖕᒥᒃ.  

ᐃᓄᖕᓄᑦ ᐱᙳᐊᕈᓯᖅ (ᓄᓇᕗᒻᒥ ᒪᕐᕉᖕᓂ 
ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ)
ᓈᑎᐊ ᓴᒻᒧᖅᑐᖅ ᓴᖅᑭᑦᑎᓚᐅᖅᐳᑦ 
ᐃᓱᒪᒋᕙᓪᓕᐊᑐᐃᓐᓇᖅᑕᒥᓂᒃ ᓄᑕᖅᑲᓄᑦ 
ᐃᓄᒃᑎᑑᖅᖢᓂ ᐱᙳᐊᕈᓯᖅ ᑐᙵᕕᒋᔭᐅᓪᓗᓂ 
ᑎᑎᖅᑐᒐᐅᔮᖕᓂᒃ ᐅᑲᓕᖅ ᐊᒻᒪ ᑲᓪᓚᒃ.  
ᐱᙳᐊᕈᓯᖅ ᐊᔪᖅᑕᐅᙱᑦᑐᖅ ᓄᑕᖅᑲᓄᑦ 
ᐊᔪᕈᓐᓃᖅᓴᕈᑎᒋᔭᐅᔪᓐᓇᖅᖢᓂ ᐃᓄᒃᑎᑐᑦ 
ᐅᖃᓕᒫᕆᐅᖅᓴᓂᕐᒥᒃ ᐊᒻᒪ ᑐᑭᓯᔪᓐᓇᖅᓯᓗᑎᒃ 
ᖁᕕᐊᓇᖅᑐᒃᑯᑦ. ᐋᖅᑭᒃᑕᐅᓯᒪᔪᖅ 
ᐱᙳᐊᖅᑕᐅᔪᓐᓇᖅᖢᓂ ᒪᕐᕉᖕᓄᑦ ᑎᓴᒪᓄᑦ 
ᑎᑭᓪᓗᒍ, ᐅᑭᐅᓕᖕᓄᑦ ᐊᕐᕕᓂᓕᖕᓂᒃ ᐅᖓᑖᓄᓪᓗ. 
ᐸᑦᑕᑯᓗᐃᑦ ᐊᑐᐃᓐᓇᐅᑎᑕᐅᔪᑦ ᖃᓂᐅᔮᖅᐸᐃᑐᑦ 
ᐊᒻᒪ ᖃᓕᐅᔮᖅᐸᐃᑐᑦ, ᖃᓪᓗᓈᑐᑦ ᑎᑎᕋᖅᓯᒪᓪᓗᑎᒃ 
ᐃᒡᓗᐊᒍᑦ. 500−ᖑᔪᑦ ᑐᓂᐅᖅᑲᖅᑕᐅᓚᐅᖅᑐᑦ 
ᓄᓇᕗᒻᒥᐅᓄᑦ.

ᒧᒥᖅᑐᑦ ᓇᐹᖅᑐᑦ | The Dancing Trees:  
ᐃᓄᐃᓐᓇᖅᑐᑦ ᓄᑕᖅᑲᓄᑦ ᐅᓂᒃᑳᖅᑐᐊᑦ, 
ᑎᑎᕋᐅᔭᖅᑕᐅᔪᖅ ᒪᓴᐃᓇ ᑲᓕᒧᑦ (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕐᓂᖅ, 
ᐃᖃᓗᐃᑦ) 
ᐅᑯᐊ ᑕᖅᓯᖅᓱᒐᒃᓴᑦ ᐃᓄᐃᓐᓇᖅᑐᑦ ᐅᓂᒃᑳᖅᑐᐊᑦ 
ᑎᑎᕋᐅᔭᖅᓯᒪᑦᑎᐊᖅᑐᑦ ᑕᑯᒃᓴᐅᑎᑦᑎᓪᓗᑎᒃ 
ᐅᑭᐅᖅᑕᖅᑐᕐᒥᐅᑦ ᐊᕙᑖᓂ ᐊᒻᒪ ᓂᕐᔪᑎᖏᓐᓂᒃ. 

ᖁᕕᐊᓱᒡᕕᒃ ᓄᓇᒥ | ᖁᕕᐊᓱᒡᕕᒃ ᓄᓇᒥ 
(ᑎᒻ ᐃᕕᒃ, ᐸᖕᓂᖅᑑᖅ)
ᐅᑯᐊ ᕿᓪᓕᖅᑐᑦ ᖁᕕᐊᓱᒡᕕᒃᓯᐅᑎᓂᒃ ᐃᙱᖅᑐᑦ 
ᐃᓄᒃᑎᑐᑦ ᐊᔾᔨᒌᙱᕈᓘᔭᖅᑐᑦ ᓄᑕᖅᑲᓄᑦ 
ᖁᕕᐊᓱᒡᕕᒃᓯᐅᑎᑦ ᐃᙱᐅᑎᑦ ᐊᒻᒪ ᑕᐃᔅᓱᒪᓂᓕᑕᑦ 
ᑐᒃᓯᐊᕐᕕᖕᒥ ᐃᙱᖅᑕᐅᕙᓚᐅᖅᑐᑦ ᓲᕐᓗ 
"ᑐᒃᓯᐊᕐᓂᖅ." 

ᐃᓄᒃᑎᑑᖅᑐᑦ ᐃᓄᙳᐊᓕᕆᓂᕐᒥᒃ 
ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᐸᖕᓂᖅᑑᕐᒥ 
(ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ, 
ᐃᖃᓗᖕᓂ)
ᐸᖕᓂᖅᑑᒥᐅᓚᐅᖅᑐᖅ, ᐅᓪᓗᕐᓄᑦ ᑕᓪᓕᒪᓄᑦ 
ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᐊᐅᓚᑕᐅᓪᓗᓂ ᐋᓕ 
ᐊᐃᔅᓇᒧᑦ ᐃᓕᓐᓂᐊᖅᑎᑦᑎᓚᐅᖅᐳᖅ ᐃᓚᐅᔪᓂᒃ 
ᐅᓂᒃᑳᖅᑐᐊᕐᓂᕐᒥᒃ ᐊᒻᒪ ᐃᓕᓐᓂᐊᖅᑎᑦᑎᓂᕐᒥᒃ 
ᐃᓄᒃᑎᑐᑦ ᐃᓄᙳᐊᓂᒃ ᐅᖃᓪᓚᙳᐊᖅᑎᑦᑎᑲᑕᒡᓗᑎᒃ. 
ᐊᒡᒐᖕᒧᑦ ᐊᐅᓚᑦᑕᕆᐊᓕᖕᓂᒃ ᐃᓄᙳᐊᓕᐅᖅᖢᑎᒃ, 
ᐃᓄᙳᐊᓂᒃ ᐊᐅᓚᑎᑦᑎᖃᑦᑕᖅᖢᑎᒃ, ᐃᓄᙳᐊᓂᒡᓗ 
ᐊᑐᖅᖢᑎᒃ ᐅᓂᒃᑳᖅᑐᐊᓂᒃ ᐅᓂᒃᑳᙳᐊᑲᑕᒃᖢᑎᒃ 
ᐅᖃᕆᐅᖅᓴᑎᑦᑎᓪᓗᑎᒡᓗ.  

ᒪᕐᕉᖕᓂᒃ ᐅᖃᐅᓯᓕᒃ (ᐃᓄᒃᑎᑐᓪᓗ 
ᖃᓪᓗᓈᑐᓪᓗ) ᐅᖃᓕᒫᒐᖅ ᖃᓄᐃᓕᐅᕆᐊᓕᖕᓂᒃ 
ᓇᓗᓇᐃᔭᖅᓯᒪᔪᖃᖅᖢᓂ ᐆᒃᑑᑎᒃᓴᖅᑕᖃᖅᖢᓂᓗ 
ᐃᓄᙳᐊᓕᐅᒐᒃᓴᓂᒃ ᑎᑎᕋᖅᓯᒪᔪᖃᖅᖢᓂᓗ 
ᐅᓂᒃᑳᖅᑐᐊᕐᒥᒃ ᐅᖃᓕᒫᖅᑕᐅᔪᑦ 
ᐱᙳᐊᖅᑕᐅᑲᑕᒍᓐᓇᕐᓗᑎᒃ ᐃᓚᐅᔪᓄᑦ. 

100−ᐸᓘᓚᐅᖅᐳᑦ ᓄᑕᖅᑲᑦ, ᒪᒃᑯᒃᑐᑦ, ᐃᓐᓇᐃᑦ, ᐊᒻᒪ 
ᐃᓄᑐᖃᐃᑦ ᐅᐸᒍᑎᓚᐅᖅᑐᑦ. ᐃᓕᓐᓂᐊᖅᓯᓐᓈᑦ 
ᑲᑎᒪᑎᓪᓗᒋᑦ ᐊᔾᔨᓕᐅᖅᑕᐅᓯᒪᔪᑦ ᑕᑯᔭᒃᓴᐅᕗᑦ 
ᐅᕙᙵᑦ http://nbes.ca/training/

ᓄᑕᖅᑲᓄᑦ ᐃᓄᒃᑎᑐᑦ ᑎᑎᖅᑭᕆᓂᖅ 
(ᐃᓕᓴᖅᓯᕕᒃᑯᑦ, ᑲᖏᖅᑐᒑᐱᖕᒥ) 
ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᐱᓕᕆᔪᒻᒪᕆᐅᓚᐅᖅᐳᑦ 
2019-20−ᐅᑎᓪᓗᒍ ᐅᑯᓂᖓ ᐱᓕᕆᐊᒃᓴᖃᖅᖢᑎᒃ: 

•	 ᐃᓕᓐᓂᐊᕇᖅᑎᓪᓗᒋᑦ ᑎᑎᕋᕆᐅᖅᓴᕐᓂᕐᒧᑦ 
ᐱᓕᕆᑎᑕᐅᑎᓪᓗᒋᑦ: ᐊᕙᑎᓪᓗ ᖁᓕᑦ ᓄᑕᖅᑲᑦ 
ᐃᓚᐅᓚᐅᖅᑐᑦ ᐅᓪᓗᑕᒫᑦ ᐃᓕᓐᓂᐊᕇᖅᑐᓂ 
ᐃᑲᔪᕈᑎᓂᒃ ᐃᓕᓴᕐᕕᒃ ᐃᑲᔪᖅᑕᐅᕕᖕᒥ, 
ᐃᓕᓐᓂᐊᕐᓂᖃᖅᖢᑎᒃ ᐅᖃᐅᓕᒫᕆᐅᖅᓴᓂᕐᒥᒃ 
ᐊᒻᒪ ᑎᑎᕋᕆᐅᖅᓴᓂᕐᒥᒃ

•	 ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐱᒋᐊᖅᑕᐅᕙᒃᑐᑦ: 
ᐃᓕᓴᖅᓯᕕᖕᒥ ᐅᖃᓕᒫᕈᓐᓇᕐᓂᕐᒧᑦ 
ᑎᑎᕋᕈᓐᓇᕐᓂᕐᒧᑦ ᐃᓕᓴᐃᔨᑦ 
ᐃᑲᔪᖅᓱᐃᑦᑎᐊᓚᐅᖅᐳᑦ ᐃᓕᓐᓂᐊᖅᑎᓄᑦ 
ᐱᓕᕆᖃᑎᒋᕙᒃᖢᒋᑦ ᐊᑕᐅᓯᐅᓈᖅᑕᖅᖢᒋᑦ 
ᐃᓕᓐᓂᐊᕌᓂᒃᑎᓪᓗᒋᑦ ᐱᓕᕆᓕᕌᖓᑕ.

•	 ᐃᓕᓐᓂᐊᓕᙱᑦᑐᓄᑦ ᓱᓕ ᐱᓕᕆᐊᖑᔪᒃᓴᑦ:  
ᐃᓄᒃᑎᑐᑦ ᑎᑎᖅᑭᕆᓂᕐᒥᒃ ᐃᓕᓴᖅᑕᐅᓚᐅᖅᑐᖅ 
ᐃᓕᓐᓂᐊᓕᙱᑦᑐᓄᑦ ᓱᓕ ᐊᒻᒪ ᐱᐊᕋᓕᖕᓄᑦ 
ᐃᓕᓴᖅᓯᕕᖕᒥ. 

•	 ᐅᖃᓕᒫᕆᐅᖅᓴᓗᑎᒃ ᓈᓚᐅᑎᒃᑰᖅᑎᑦᑎᑲᑕᖕᓂᖅ: 
ᓄᓇᓕᖕᓂ ᓈᓚᐅᑎᖃᓂᖅ ᐱᒻᒪᕆᐊᓘᖕᒪᑦ 
ᑐᓴᐅᒪᔾᔪᑕᐅᓪᓗᓂ ᑲᖏᖅᑐᒑᐱᖕᒥ.  
ᐱᓇᓱᐊᕈᓯᑕᒫᑦ ᐱᓕᕆᐊᖑᓲᖅ ᓄᑕᖅᑲᓄᑦ 
ᐅᖃᓕᒫᕆᐅᖅᓴᓗᑎᒃ ᓈᓚᐅᑎᒃᑰᖅᑎᑦᑎᑲᑕᒃᑐᑦ 
ᑐᕌᒐᖃᖅᖢᑎᒃ ᐃᓕᓐᓂᐊᕆᐅᖅᓴᔪᓂᒃ (ᐅᓗᒃᑯᑦ 
ᓈᓚᐅᑎᒃᑰᖅᑎᑦᑎᓪᓗᑎᒃ) ᐊᒻᒪ ᐃᓕᓐᓂᐊᖅᑐᓂᒃ 
(ᐅᓐᓄᒃᓴᒃᑯᑦ ᓈᓚᐅᑎᒃᑰᖅᑎᑦᑎᓗᑎᒃ). 
ᓈᓚᐅᑎᒃᑰᖅᑎᑦᑎᑲᑕᒃᑎᓪᓗᒋᑦ ᐃᓄᒃᑎᑐᑦ ᐊᒻᒪ 
ᖃᓪᓗᓈᑐᑦ ᐅᓂᒃᑳᓂᒃ ᐅᖃᓕᒫᖅᓲᖑᓪᓗᑎᒃ 
ᐃᓕᓴᐃᔨᓄᑦ, ᐳᓛᕆᐊᖅᐸᒃᖢᑎᒃ 
ᓄᓇᖅᑲᑎᒋᔭᐅᔪᓄᑦ, ᐃᓄᑐᖃᕐᓄᑦ ᐊᒻᒪ 
ᓄᑕᖅᑲᓄᑦ. 

ᐃᓄᒃᑎᑑᖅᑕ ᐊᐅᔭᒃᑯᑦ ᐊᐅᓪᓛᖅᓯᒪᕝᕕᒃ 
(ᐃᓕᑕᖅᓯᓂᖅ - ᓄᓇᕗᒻᒥ ᑎᑎᖅᑭᕆᔨᑦ 
ᑲᑐᔾᔨᖃᑎᒌᖓᑦ, ᐃᖃᓗᐃᑦ)
ᐅᑯᐊ ᐱᓇᓱᐊᕈᓯᕐᓄᑦ ᐊᕐᕕᓂᓕᖕᓄᑦ ᐊᐅᔭᒃᑯᑦ 
ᐅᓪᓘᓂᖓᓂ ᐅᐸᒃᑕᐅᓲᖅ ᓄᑕᖅᑲᓄᑦ ᐅᑭᐅᓕᖕᓄᑦ 
ᑕᓪᓕᒪᓂᑦ 11-ᒧᑦ ᑎᑭᓪᓗᒍ ᐱᓕᕆᑎᑕᐅᓚᐅᖅᐳᑦ 
ᐃᓄᒃᑎᑦᑐᑦᑕᐃᓐᓇᖅ ᐃᓕᓴᖅᑕᐅᓪᓗᑎᒃ ᐃᓄᒃᑎᑐᑦ 
ᐅᖃᓪᓚᒍᓐᓇᑦᑎᐊᖅᑐᓄᑦ ᐃᖅᑲᓇᐃᔭᖅᑎᓄᑦ. 

ᐃᓄᒃᑎᑐᑦᑕᐃᓐᓇᖅ ᐱᓕᕆᐊᖅ ᕿᓚᒥᒻᒪᕆᐊᓗᒃ 
ᖃᐅᔨᔾᔪᑕᐅᓚᐅᖅᐳᖅ ᐱᐅᔪᒃᑯᑦ 
ᐊᒃᑐᐃᔾᔪᑕᐅᓚᐅᕐᓂᖓᓂᒃ ᓄᑕᖅᑲᓄᑦ 
ᐃᓄᒃᑎᑐᓪᓗ ᐅᖃᓪᓚᒍᓐᓇᑦᑎᐊᖅᖢᑎᒃ 
ᐊᐅᓪᓛᖅᓯᒪᕝᕕᑐᐊᖑᙱᑦᑐᒥᒃ ᐅᕙᑦᑎᒥᓂᑦᑕᐅᖅ 
ᐅᖃᓪᓚᒍᓐᓇᕐᓗᑎᒃ. 63-ᖑᓚᐅᖅᑐᑦ ᐃᓚᐅᔪᑦ 
ᑖᒃᑯᓇᓂ.

ᐃᓚᒋᔭᐅᓪᓗᓂ ᓄᑕᖅᑲᑦ ᐃᓕᑦᑎᕙᓪᓕᐊᓂᖏᑦ 
ᐅᓂᒃᑳᖅᑐᐊᕐᓂᒃ ᐊᒻᒪ ᐅᖃᓕᒫᕆᐅᖅᓴᓂᕐᒥᒃ 
ᑎᑎᕋᕆᐅᖅᓴᓂᕐᒥᒡᓗ ᐃᓄᒃᑎᑐᑦ ᑎᑎᕋᐅᓯᕐᓂᒃ, 
ᐱᓕᕆᐊᖑᓚᐅᖅᑐᑦ ᐅᑯᐊᖑᓚᐅᖅᖢᑎᒃ 
ᐃᓕᓐᓂᐊᖃᑕᐅᓗᑎᒃ ᐱᐅᓯᑐᖃᒃᑯᑦ 
ᐊᔪᖅᑕᐅᙱᑦᑐᓂᒃ ᐃᓄᑐᖃᑦ ᐱᓕᕆᖃᑎᒋᓗᒋᑦ, 
ᓲᕐᓗ ᓇᑦᑎᕕᓂᕐᓂᒃ ᓂᖅᖥᕿᓂᕐᒥᒃ, ᕿᓯᓕᕆᓂᕐᒥᒃ, 
ᑲᒪᒋᓗᒋᑦ ᐃᓄᖕᓂᒃ ᓂᕿᓪᓚᑦᑖᕆᔭᐅᔪᑦ, ᒥᖅᓱᕐᓂᖅ, 
ᐃᓄᒃᑎᑐᑦ ᒧᒥᖅᑐᑦ, ᐊᒻᒨᒪᔾᔨᐊᖅᑐᑦ, ᐊᒻᒪ 
ᐱᙳᐊᕈᓯᑐᖃᓂᒃ ᐱᙳᐊᖅᑎᑦᑎᑲᑕᒃᑐᑦ. 

ᐃᓄᐃᑦ ᐅᖃᐅᓯᖓᑕ ᑕᕐᕆᔭᐅᑎ 
ᐱᓕᕆᐊᖑᓂᐊᖅᑐᑦ - ᓄᓇᕗᒻᒥ ᒪᒪᕆᔭᕗᑦ, 
ᑕᕐᕆᔮᒃᓴᑦ III (ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ, 
ᐃᖃᓗᐃᑦ)
ᐅᑯᐊ ᐱᓕᕆᐊᖑᓚᐅᖅᐳᑦ ᐊᔾᔨᓕᐅᕆᓪᓗᑎᒃ 
ᐱᖓᔪᖓᓐᓂᒃ  ᓄᓇᕗᒻᒥ ᒪᒪᕆᔭᕗᑦ (ᓂᕿᑦ 
ᒪᒪᕆᔭᕗᑦ ᓄᓇᕗᒻᒥ) ᒪᓚᐃᔭ ᖃᐅᓂᖅ ᓵᑉᒪᓐ. 

ᑕᕐᕆᔭᐅᓯᐅᖅᑏᑦ ᐅᑯᓄᖓ ᓄᓇᓕᖕᓄᑦ 
ᐊᐅᓪᓚᖅᑕᓚᐅᖅᐳᑦ ᐃᖃᓗᒃᑑᑦᑎᐊᖅ, ᐊᕐᕕᐊᑦ, 
ᓇᐅᔮᑦ, ᓴᓪᓕᖅ, ᑕᓗᕐᔪᐊᖅ, ᐊᒻᒪ ᐃᖃᓗᐃᑦ, 
ᐊᐱᖅᓱᖅᑕᐅᓪᓗᑎᒃ 19-ᖑᓪᓗᑎᒃ ᐊᖑᓇᓱᒃᑏᑦ 
ᐊᒻᒪ ᐃᓄᐃᑦ ᓂᕆᔭᒃᓴᖏᓐᓂᒃ ᓂᖅᖠᐅᖅᑎᑦ 
ᓇᓗᓇᐃᖅᓯᔨᐅᓪᓗᑎᒃ ᐱᐅᓯᑐᖃᖅᑎᒍᑦ 
ᐃᓄᖕᓂᒃ ᐱᐅᓯᕆᔭᓂᒃ ᐅᑎᖅᑎᑦᑎᓂᐊᕐᓗᑎᒃ, 
ᑲᑎᖅᓱᐃᓂᐊᕐᓗᑎᒃ, ᐊᒻᒪ ᐱᐅᖅᓱᐊᖅᓯᓂᐊᕐᓗᑎᒃ 
ᓂᕿᓂᒃ, ᐊᒻᒪᓗ ᒫᓐᓇᓕᓴᖅᑐᑦ ᐱᐅᖅᓱᐊᕐᓗᑎᒃ 
ᓂᕆᔭᒃᓴᓂᒃ ᐊᓐᓇᐅᒪᔾᔪᑎᒃᓴᓂᒃ ᐊᒻᒪ 
ᒪᒪᒥᕋᔭᐅᓪᓚᕆᒃᑐᓂᒃ.

ᑕᕐᕆᔭᐅᓯᐊᑦ III ᓄᓇᕗᒻᒥ ᒪᒪᕆᔭᕗᑦ ᓂᕆᐅᒋᔭᐅᕗᖅ 
ᑕᕐᕆᔭᐅᑎᒃᑯᑦ ᑕᑯᒃᓴᐅᑎᑕᐅᖃᑦᑕᓛᕐᓂᖏᓐᓂᒃ 
2021-ᒥ ᐅᑭᐅᒃᑯᑦ ᑲᓇᑕᓕᒫᒥ APTN−ᑯᑦ, 
ᓂᕆᐅᒋᔭᐅᓪᓗᑎᒡᓗ ᖁᙱᐊᖅᐸᒃᑐᑦ 38,000−
ᖏᓐᓃᓐᓇᓱᒋᔭᐅᓪᓗᑎᒃ.

ᒪᓚᐃᔭ ᖃᐅᓐᓂᖅ ᓵᑉᒪᓐ (ᐅᖃᖅᑎ) ᐃᒐᔨᖃᖅᖢᓂ ᓲᓴᓐ 
ᓄᓗᕐᒥ ᓇᐅᔮᓂ

ᐃᓄᐃᑦ ᐅᖃᐅᓯᖓᒍᑦ ᑕᕐᕆᔭᐅᑎ 
ᐱᓕᕆᐊᖑᓂᐊᖅᑐᑦ - ᐅᐊᑲᓪᓚᖔ, 
ᑕᕐᕆᔭᐅᓯᐊᖅ III (ᐃᓄᐃᑦ 
ᑕᑯᓐᓇᒐᒃᓴᓕᕆᔨᒃᑯᑦ, ᐃᖃᓗᖕᓂ)
ᑕᕐᕆᔭᐅᓯᐊᖅ III ᐅᐊᑲᓪᓚᖔᒥ, ᐅᖃᖅᑎᖃᖅᖢᑎᒃ 
ᑏᓇ ᑲᒃᑭᖕᒥ, ᑕᒪᑐᒪᓂ ᐊᕐᕌᒍᒥ 
ᐊᔾᔨᓕᐅᖅᑕᐅᓚᐅᖅᐳᖅ ᐅᑯᓇᓂ ᓄᓇᓕᖕᓂ 
ᐃᖃᓗᒃᑑᑦᑎᐊᖅ, ᐊᕐᕕᐊᑦ, ᓇᐅᔮᑦ, ᓴᓪᓕᖅ, ᑕᓗᕐᔪᐊᖅ, 
ᐋᑐᕚ, ᐊᒻᒪ ᐃᖃᓗᐃᑦ. 14-ᓂᒃ ᖃᐃᖁᔭᐅᓯᒪᔪᓂᒃ 
ᐊᔾᔨᓕᐅᖅᑕᐅᔪᖃᓚᐅᖅᐳᖅ ᐱᖁᑎᓕᐅᑲᑕᒃᑎᓪᓗᒋᑦ 
ᓄᓇᒥᙶᖅᑐᓂᒃ ᑭᓱᓕᐅᕈᑎᖃᑲᑕᒃᖢᑎᒃ, 
ᓲᕐᓗ ᓴᓇᕐᕈᑎᓂᒃ, ᐊᓐᓄᕌᓂᒃ, ᐊᓯᖏᓐᓂᒡᓗ 
ᐊᑐᖅᑕᐅᕙᒃᑐᓂᒃ.

ᑕᕐᕆᔭᐅᓯᐊᑦ ᓂᕆᐅᒋᔭᐅᕗᑦ ᑕᕐᕆᔭᐅᑎᒃᑯᑦ 
ᑕᑯᒃᓴᐅᑎᑕᐅᖃᑦᑕᓛᕐᓂᖏᓐᓂᒃ 2020-21-ᒥ 
ᐅᑭᐊᒃᓵᒃᑯᑦ/ᐅᑭᐅᒃᑯᑦ ᑲᓇᑕᓕᒫᒥ APTN−ᑯᑦ, 
ᓂᕆᐅᒋᔭᐅᓪᓗᑎᒡᓗ ᖁᙱᐊᖅᐸᒃᑐᑦ 38,000−
ᖏᓐᓃᓐᓇᓱᒋᔭᐅᓪᓗᑎᒃ.

 

ᐃᑲᔪᖅᑎᒌᑦ - ᐅᖃᐅᓯᕐᒥᒃ 
ᓴᖅᑭᔮᖅᑎᑦᑎᒃᑲᓐᓂᕐᓂᖅ 
ᓴᖅᑭᑎᑦᑎᒃᑲᓐᓂᕐᓂᕐᓗ (ᐃᑲᔪᖅᑎᒌᑦ 
ᑲᑐᔾᔨᖃᑎᒌᑦ, ᐃᖃᓗᒃᑑᑦᑎᐊᖅ)
ᑐᕌᒐᕆᔭᐅᓪᓗᐊᑕᖅᑐᖅ ᐱᓕᕆᐊᕐᒥ 
ᓄᑖᙳᕆᐊᖅᑕᐅᒋᐊᖃᖅᖢᑎᒃ ᓇᑦᑎᓕᖕᒥᐅᑐᑦ 
ᐃᑭᐊᖅᑭᕕᒃᑯᑦ ᐅᖃᐅᓰᑦ ᑐᑭᖏᑦ.  ᑕᒪᑐᒪᓂ ᐊᕐᕌᒍᒥ, 
ᖃᔅᓯᑲᓪᓚᑦ ᑲᑐᔾᔨᖃᑎᒌᒍᑕᐅᓪᓗᑎᒃ ᐅᖃᐅᓯᕐᓄᑦ 
ᑐᑭᓕᐅᖅᑎᑦ ᕿᒥᕐᕈᖃᑦᑕᓚᐅᖅᐳᑦ, ᑲᑎᖅᓱᖅᑕᐅᔪᓂᒃ, 
ᓄᑖᕐᓂᒡᓗ ᑕᐃᒎᓯᕐᓂᒃ ᐃᓚᓯᑲᑕᒃᖢᑎᒃ, 
ᑐᑭᒋᑎᑕᓂᒡᓗ ᐊᓯᔾᔨᖅᓱᐃᓪᓗᑎᒃ ᑲᑎᖅᓱᖅᑕᐅᔪᓄᑦ 
ᐃᓕᐅᖅᑲᖅᑕᐅᔪᕕᓂᕐᓄᑦ ᐊᓯᖏᓐᓂᒃ ᐅᖃᐅᓯᓕᖕᓄᑦ 
ᓈᒻᒪᒋᔭᐅᔪᓂᒃ ᓇᑦᑎᓕᖕᒥᐅᑐᑦ ᑐᑭᓕᐅᖅᓯᒪᔪᓂᒃ.

ᑭᒡᓗᒨᖅᑐᒥᒃ ᐅᖃᐅᓰᑦ ᑐᑭᖏᓐᓂᒃ 
ᓴᖅᑭᑕᐅᔪᖃᓛᕐᒥᔪᖅ, ᑎᑎᕋᖅᓯᒪᓗᑎᒃ 
ᖃᓪᓗᓈᑑᖅᓯᒪᔪᑦ ᓇᑦᑎᓕᖕᒥᐅᑐᑦ ᑐᑭᓕᐅᖅᓯᒪᓗᑎᒃ 
ᑕᒪᕐᒥᑦᑎᐊᖅ ᑐᑭᓕᐅᖅᑕᐅᓯᒪᔪᑦ ᒫᓐᓇᒧᑦ ᑎᑭᓪᓗᒍ.

ᐃᑲᔪᖅᑏᑦ ᑲᑐᔾᔨᖃᑎᒌᑦ ᐸᕐᓇᒃᓯᒪᕗᑦ 
ᓴᖅᑭᑦᑎᓛᕈᒪᓪᓗᑎᒃ ᓄᑖᙳᕆᐊᖅᓯᒪᔪᒥᒃ 
ᖃᕆᑕᐅᔭᒃᑯᑦ ᑎᑎᕋᖅᓯᒪᔪᓂᒃ ᐅᖃᐅᓰᑦ ᑐᑭᖏᓐᓂᒃ 
ᐅᖅᓱᖅᑑᕐᒥ ᐅᖃᐅᓯᓕᕆᓐᓇᐅᓕᖅᐸᑦ.

ᑏᓇ ᑲᒃᑭᒃ (ᐱᓕᕆᑎᑦᑎᔨ) ᕿᑐᕐᖓᐅᔭᓕᐅᕐᓂᕐᒥᒃ ᐃᓕᓐᓂᐊᖅᐳᖅ ᒥᐊᓕ ᐊᓂᕐᓂᕐᒥᑦ ᑕᓗᕐᔪᐊᓂ

ᐃᓄᒃᑐᑦ ᐃᙱᐅᑎᑦ ᓄᑕᖅᑲᓄᑦ (ᖃᒡᒋᐊᕘᑦ 
ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᑲᑐᔾᔨᖃᑎᒌᖏᑦ, 
ᐃᖃᓗᐃᑦ)
ᑖᒃᑯᐊ ᐱᓕᕆᐊᑦ ᐊᖅᑯᑎᒋᔭᐅᓗᑎᒃ, 
ᓄᑕᖅᑲᓄᑦ ᐃᙱᐅᓯᑐᖃᑦ ᑕᒪᐃᓐᓂᑦ ᓄᓇᕗᒻᒥ 
ᐊᕕᒃᑐᖅᓯᒪᔪᓂᙶᖅᑐᑦ ᖃᐅᔨᓴᖅᑕᐅᓚᐅᖅᐳᑦ, 
ᑎᑎᖅᑲᙳᖅᑎᑕᐅᓚᐅᖅᐳᑦ, ᐊᒻᒪ 
ᐋᖅᑭᒋᐊᖅᑕᐅᑲᑕᓚᐅᖅᐳᑦ ᐃᓄᖕᓄᑦ ᑲᔪᖏᖅᓴᐃᔨᓄᑦ 
ᐊᒻᒪ ᑲᔪᖏᖅᓴᖅᑕᐅᔪᓄᑦ.

ᓂᔾᔭᐅᓯᔭᖅᑎᓪᓗᒋᑦ ᐃᓕᓐᓂᐊᖅᓯᓐᓈᑦ 
ᑲᑎᒪᓂᖅᑕᖃᓚᐅᖅᐳᖅ 180−ᐅᓪᓗᑎᒃ ᓄᑕᖅᑲᑦ 
ᐊᒻᒪ ᒪᒃᑯᒃᑐᑦ ᐊᕐᕕᓂᓕᖕᓂᒃ ᓄᓇᓕᖕᓂ, ᐊᒻᒪ 
1,200 ᖁᙱᐊᕆᐊᖅᓯᒪᔪᑦ ᐊᕐᕕᓂᓕᖕᓂ ᓄᓇᓕᖕᓂ 
ᐃᓚᐅᓚᐅᕆᓪᓗᑎᒃ ᖁᙱᐊᖅᑕᐅᔪᓂᒃ.

ᐃᓚᒋᔭᐅᓪᓗᑎᒃ ᖁᓛᓄᑦ, 12-ᓂᒃ ᐃᓅᓪᓗᑎᒃ 
ᓴᓇᙳᐊᖅᑎᑕᖃᓚᐅᖅᐳᖅ ᐊᒻᒪ 21-
ᓂᒃ ᖃᐅᔨᒪᔨᑕᖃᖅᖢᑎᒃ (ᐊᕐᕕᓂᓕᖕᓂᓪᓗ 
ᐃᓄᑐᖃᖃᖅᖢᓂ) 47-ᓂᒃ ᑕᕐᕆᔮᒃᓴᓕᐅᓚᐅᖅᐳᑦ 
ᐃᙱᐅᓯᑐᖃᕐᓂᒃ ᐃᙱᖅᑐᓂᒃ. ᑕᕐᕆᔮᒃᓴᑦ ᖃᒡᒋᐊᕘᑦ 
YouTube−ᑯᑦ ᒪᒃᐱᒐᒃᓴᐅᔪᑦ, ᐱᓇᓱᐊᕈᓯᑕᒫᓪᓗ 
ᐃᙱᐅᓯᐊᕆᔭᐅᓵᖅᑐᓂᒃ ᓴᖅᑭᑕᐅᔪᖃᖅᐸᒃᖢᓂ 
ᖃᒡᒋᐊᕘᑦ Facebook-ᑯᑦ. ᑕᑯᒋᐊᖅᓯᒪᔪᑦ 
ᑕᐅᓴᖏᓐᓃᑦᑐᑦ ᑕᕐᕆᔭᖃᑕᐅᓯᒪᓕᖅᑐᑦ Facebook-ᑯᑦ 
ᐊᒻᒪ YouTube−ᑯᑦ.

 ᒪᒃᑯᒃᑐᖅ ᐃᙱᖅᑎ ᐃᓄᑐᖃᕐᓂᒃ ᐃᙱᖃᑕᐅᕗᖅ
ᓇᑦᑎᓕᖕᒥᐅᑐᑦ ᐃᙱᐅᓯᑐᖃᑦ. 

ᓄᓇᕗᑦ Hitmakerz Phase 5  
(Hitmakerz, ᐃᖃᓗᐃᑦ)
ᐅᑭᐅᒐᓴᖕᓄᑦ, ᑖᒃᑯᐊ Hitmakerz 
ᑲᔪᖏᖅᓴᐃᖃᑦᑕᖅᓯᒪᓕᕐᒪᑕ ᒪᒃᑯᒃᑐᓂᒃ 
ᐃᓄᖕᓂᒃ ᐃᓕᖅᑯᓯᕐᒥᓄᑦ ᐅᖃᐅᓯᕐᒥᓄᓪᓗ 
ᐊᑕᕝᕕᖃᐃᓐᓇᖁᓪᓗᒋᑦ ᐊᖅᑯᑎᖃᕐᓗᑎᒃ 
ᐃᙱᐅᑎᓂᒃ ᐊᒻᒪ ᐃᙱᐅᓯᐅᕐᓂᕐᒥᒃ. ᑕᒪᑐᒪᓂ 
ᐊᕐᕌᒍᒥ, ᖃᐅᔨᒪᓂᕆᔭᐅᔪᖅ ᐊᒻᒪ ᑲᔪᖏᖅᓴᕈᑕᐅᔪᑦ 

ᐃᓄᖕᓂᒃ ᐊᔾᔪᒥᒋᔭᐅᔪᑦ ᐃᙱᖅᑎᑦ ᓲᕐᓗ ᑲᓕ 
ᕗᕋᐃᓱ ᐊᒻᒪ ᐋᓐᔨᓚ ᐊᒪᕈᐊᓕᒃ, ᐱᓕᕆᐊᖅ 
ᐱᔪᓐᓇᕐᓂᖅᑖᕈᑕᐅᓚᐅᖅᐳᖅ ᒪᒃᑯᒃᑐᓄᑦ 
ᐱᓕᕆᔪᓐᓇᖅᑎᖦᖢᒋᑦ ᐃᑲᔫᑎᒃᓴᕆᔪᓐᓇᖅᑕᖏᓐᓂᒃ 
ᐱᑎᖦᖢᒋᑦ ᐱᓕᒻᒪᒃᓴᖅᑎᖦᖢᒋᓪᓗ ᖃᐅᔨᑎᑲᑕᒃᖢᒋᓪᓗ 
"ᐃᓅᓯᕐᒥ ᑭᓱᑐᐃᓐᓇᑦ ᐊᖅᑯᓵᖅᑐᑦ 
ᐊᓂᒍᐃᔪᓐᓇᕈᓐᓇᕐᓂᖏᓐᓂᒃ."

ᖁᙱᐊᖅᑕᐅᔪᖃᖃᑦᑕᓚᐅᖅᐳᖅ ᐱᖓᓱᓂ 
ᓄᓇᓕᖕᓂ, ᐊᒻᒪᓗ ᐃᙱᐅᓯᐅᑲᑕᒃᖢᑎᒃ, 
ᓂᔾᔭᐅᓯᔭᖅᑎᑦᑎᑲᑕᒃᖢᑎᒃ, ᐊᒻᒪ ᐱᓕᕆᐊᖏᓐᓂᒃ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓂᒃ ᐊᒻᒪ 
ᑲᔪᖏᖅᓴᖅᑕᐅᑲᑕᒃᑐᓂᒃ.

ᑲᓕ ᕗᕋᐃᓱ ᐊᒻᒪ ᑲᔪᖏᖅᓴᖅᑕᐅᔪᑦ

ᓇᑦᑎᓕᒃ ᐱᐅᓯᑐᖃᕐᓂᒃ ᑲᑐᔾᔨᖃᑎᒌᑦ - 
ᐅᖃᐅᓯᓕᕆᓂᕐᒧᑦ ᐱᒋᐊᖅᑕᐅᓯᒪᔪᑦ (ᓇᑦᑎᓕᒃ 
ᐱᐅᓯᑐᖃᕐᓂᒃ ᑲᑐᔾᔨᖃᑎᒌᑦ, ᐅᖅᓱᖅᑑᖅ)
ᐊᕙᑎᓂᒃ ᒪᒃᑯᒃᑐᓂᒃ ᐃᓕᓐᓂᐊᖅᓯᓐᓈᑦ 
ᑲᑎᒪᖃᑕᐅᔪᖃᓚᐅᖅᐳᖅ ᐆᒻᒪᖅᑎᑦᑎᒃᑲᓐᓂᕋᓱᒃᑐᓂᒃ 
ᓄᓇᓕᖕᓂ ᐃᓄᒃᑎᑐᑦ ᐅᖃᐅᓯᕐᒥᒃ, ᓇᑦᑎᓕᖕᒥᐅᑐᑦ, 
ᐅᖃᐅᓯᖅᑎᒍᑦ ᐊᒻᒪ ᐃᓕᖅᑯᓯᖅᑎᒍᑦ 
ᐃᓕᓐᓂᐊᖅᑕᐅᔪᒃᓴᒃᑯᑦ, ᑲᔪᖏᖅᓴᖅᑕᐅᑲᑕᒃᖢᑎᒡᓗ 
ᐃᓄᒃᑎᑐᑦ ᐃᓕᓐᓂᐊᖅᑕᐅᕙᓪᓕᐊᓕᓵᖅᑐᓂᒃ ᐊᒻᒪ 
ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᐊᖑᒃᑲᓐᓂᖅᐸᒃᑐᓂᒃ 
ᐃᓕᖅᑯᓯᓕᕆᔨᒃᑯᓐᓂ ᐅᓐᓄᒃᑯᑦ ᓇᑦᑎᓕᒃ 
ᐃᑦᑕᕐᓂᓴᖃᕐᕕᖕᒥ.

ᑲᒻᒥᒋᐅᖅᓴᔪᑦ, ᑲᑕᔾᔭᕆᐅᖅᓴᔪᑦ, ᐊᒻᒪ 
ᐅᓂᒃᑳᖅᑐᐊᑲᑕᒃᖢᑎᒃ ᐃᓕᓐᓂᐊᖅᓯᓐᓈᑦ ᑲᑎᒪᓃᑦ 
ᐊᐅᓚᑕᐅᖃᑦᑕᓚᐅᖅᐳᑦ ᐃᓄᑐᖃᕐᓄᑦ, ᑐᓵᔨᑕᖃᖅᖢᓂᓗ 
ᐃᖅᑲᓇᐃᔭᖅᑎᑕᖃᖅᖢᓂᓗ. ᐱᓕᕆᓂᐊᖅᑎᓪᓗᒋᑦ 
ᐸᕐᓇᐅᑎᓂᒃ ᓴᖅᑭᑦᑎᓚᐅᕆᕗᑦ ᖃᓪᓗᓈᑐᑦ ᐃᓄᒃᑐᓪᓗ 
ᑎᑎᕋᖅᓯᒪᓪᓗᑎᒃ ᐃᓕᓐᓂᐊᖅᑎᓄᑦ ᑲᔪᖏᖅᓴᐃᔨᓄᓪᓗ 
ᖃᐅᔨᑎᑦᑎᔾᔪᑎᒃᓴᖏᓐᓂᒃ ᖃᐅᔨᒪᔭᖏᓐᓂᒃ ᐃᓚᒥᓄᑦ 
ᐊᒻᒪ ᐱᖃᓐᓇᕆᔭᒥᓄᑦ. 

ᖃᓄᖅ ᐃᓱᒪᕕᑦ: 2019-20 (ᐃᓄᐃᑦ 
ᑕᑯᓐᓈᒐᒃᓴᓕᕆᔨᒃᑯᑦ, ᐃᖃᓗᖕᓂ)
ᖃᓄᖅ ᐃᓱᒪᕕᑦ ᐅᖃᓘᑎᒃᑯᑦ ᐃᓱᒪᒋᔭᐅᔪᓂᒃ 
ᐅᖃᓪᓚᒍᓐᓇᖅᑎᑕᐅᓲᖑᕗᑦ ᐅᑭᐅᖅᑕᖅᑐᒥ 
ᓄᓇᖃᖅᑳᖅᓯᒪᔪᑦ ᑕᕐᕆᔭᐅᑎᒃᑯᑦ ᓄᓇᕗᒻᒥ 
ᓄᓇᓕᖕᓄᑦ ᑐᕌᖓᔪᓂᒃ. ᐃᒻᒪᖄ ᖁᓕᓂᒃ ᐃᓄᖕᓂᒃ 
ᐅᖃᓗᒡᕕᐅᒐᔪᒃᑐᖅ ᐃᓱᒪᒋᔭᖏᓐᓂᒃ ᐅᖃᕈᒪᔪᓂᒃ 
ᓇᑭᙶᕈᓘᔭᖅᑐᓂᒃ ᓄᓇᕗᒻᒥ ᐊᒻᒪ ᑯᐸᐃᑉ ᑕᕐᕋᖓᓐᓂ. 
ᒥᒃᓴᐅᓴᒃᑕᐅᓯᒪᐸᓗᒃᑐᑦ 38,000 ᐃᓄᐃᑦ ᓈᓚᓲᖑᕗᑦ 
ᐃᓚᐅᓲᖑᕗᓪᓗ ᐃᓱᒪᒋᕕᓯᐅᖅᑎᑕᐅᔪᓂᒃ ᑲᓇᑕᒥ.

ᒫᑦᓯ 16, 2020−ᐅᑎᓪᓗᒍ, 
ᐃᓱᒪᓕᐅᕆᔪᖃᓚᐅᕆᓪᓗᓂ 
ᓄᖅᑲᖅᑎᑕᐅᖁᓪᓗᒋᑦ ᑕᓪᓕᒪᐃᖅᓱᕐᓗᑎᒃ 
ᐃᓱᒪᒋᕕᓯᐅᖅᑎᑦᑎᓂᐊᓚᐅᖅᑑᒐᓗᐊᑦ 
ᓄᕙᒡᔪᐊᕐᓇᖅ−19 ᐱᔾᔪᑕᐅᓪᓗᓂ, ᓂᕆᐅᓚᐅᖅᖢᑎᒡᓗ 
ᓄᕕᐱᕆ/ᑎᓯᐱᕆ 2020-ᐅᓕᖅᐸᑦ 
ᐃᓱᒪᒋᕕᓯᐅᖅᑎᑦᑎᒃᑲᓐᓂᖃᑦᑕᓛᕈᒪᓪᓗᑎᒃ.

ᐃᓄᒃᑎᑐᑦ ᐅᖃᐅᓯᕐᒧᑦ 
ᐊᑐᓕᖅᑎᑦᑎᓂᕐᒧᑦ ᑐᕌᖓᔪᑦ 
ᑮᓇᐅᔭᑦ 
16-ᖑᓚᐅᖅᐳᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᑐᑦ 
ᐃᓄᐃᑦ ᐅᖃᐅᓯᖓᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑮᓇᐅᔭᑎᒍᑦ 2019-20−ᒥ, ᖁᕕᐊᓱᓗᒃᑎᑦᑎᓂᒃᑯᑦ 
ᐊᒻᒪ ᐃᖅᑲᓇᐃᔮᕆᔭᑦ ᖃᓄᐃᑦᑑᖕᒪᖔᑕ 
ᖃᐅᔨᒋᐊᖅᑎᑦᑎᓂᒃᑯᑦ ᐊᒥᓱᐊᓗᖕᓂᒃ 
ᐅᐸᒃᑕᐅᕙᒃᖢᑎᒃ ᒥᑭᓐᓂᖅᓴᓄᑦ ᐱᓕᕆᐊᓄᑦ 
ᐊᑐᐃᓐᓇᐅᑎᑦᑎᔪᓄᑦ ᑖᒃᑯᓇᙵᓪᓚᕆᒃ 
ᖃᐅᔨᔭᐅᖃᑦᑕᖅᓯᒪᔪᓂᒃ. ᐃᑲᔫᑎᒃᓴᑦ 
ᓴᖅᑭᑦᑎᓚᐅᖅᐳᑦ ᐊᔾᔨᒌᙱᑦᑐᓂᒃ ᐃᓄᒃᑎᑐᑦ 
ᐅᖃᐅᓯᓕᕆᔪᓂᒃ ᖁᕕᐊᓱᒃᑎᑦᑎᑎᓪᓗᒋᑦ 
ᑲᑎᖅᓱᖅᓯᒪᔪᓂᒃ ᓈᓚᐅᑎᒃᑯᓪᓗ 
ᐱᙳᐊᖅᑎᑕᐅᓪᓗᑎᒃ, ᓂᐱᓕᐅᖅᑕᐅᔪᓪᓗ, ᐃᓄᖕᓄᑦ 
ᑐᓵᙱᑦᑐᓄᑦ ᐆᒃᑐᕋᕐᓂᒃᑯᑦ ᐅᖃᓪᓚᖕᓂᕐᒧᑦ 
ᐃᑲᔫᑎᒃᓴᑦ, ᐱᓕᕆᕝᕕᒃᑎᒍᑦ ᐅᓂᒃᑳᖅᑐᐊᑦ 
ᓄᑕᖅᑲᓄᑦ, ᐊᒻᒪ ᐃᑭᐊᖅᑭᕕᓕᕆᔾᔪᑎᒃᑯᑦ.

ᐃᓄᐃᑦ ᐅᖃᐅᓯᖓᓂᒃ 
ᐱᕚᓪᓕᖅᑎᑦᑎᒃᑲᓐᓂᕋᓱᖕᓂᕐᒧᑦ 
ᓴᐳᔾᔨᓯᒪᓂᕐᒧᓪᓗ ᐃᑲᔫᑎᑦ 
ᑕᒪᔅᓱᒨᓇ ᑮᓇᔭᖃᖅᑎᑦᑎᕙᒃᐳᑦ 
ᑮᓇᐅᔭᓕᐊᕋᓱᒃᑎᐅᙱᑦᑐᑦ ᑲᑐᔾᔨᖃᑎᒌᑦ, 
ᐃᓄᖕᓄᑦ, ᕼᐋᒻᒪᓚᒃᑯᓐᓄᑦ ᐱᓕᕆᐊᖃᕈᒪᔪᑦ 
ᑲᔪᓯᑎᑦᑎᔪᓂᒃ, ᐊᑐᖅᑕᐅᕙᖕᓂᖓᓂᒃ, 
ᐃᓕᓐᓂᐊᖅᑎᑦᑎᔾᔪᑕᐅᕙᖕᓂᖓᓂᒃ, 
ᐱᕙᓪᓕᐊᑎᑕᐅᕙᖕᓂᖓᓂᒃ, 
ᐅᔾᔨᕐᓇᖅᓯᑎᑕᐅᕙᖕᓂᖓᓂᒃ 
ᔭᒐᑎᑕᐅᑦᑕᐃᓕᒪᕙᖕᓂᖓᓂᒡᓗ ᐃᓄᒃᑐᑦ ᐅᖃᐅᓯᕐᒥᒃ 
ᓄᓇᓕᒃᑎᒍᑦ ᐅᑯᐊ ᑎᑎᕋᖅᓯᒪᔪᑦ ᒪᓕᒃᖢᒋᑦ: 
•	 ᐅᖃᐅᓯᖅ ᐆᒻᒪᕆᐊᖅᑕᐅᒃᑲᓐᓂᕐᓂᖓ
•	 ᐅᖃᐅᓯᕐᓄᑦ ᐊᑐᖅᑕᐅᔪᓐᓇᖅᑐᑦ
•	 ᐅᖃᐅᓯᓕᕆᓂᕐᒧᑦ ᐸᕐᓇᖕᓂᖅ
•	 ᐅᖃᐅᓯᓕᕆᓂᕐᒧᑦ ᐱᕙᓪᓕᐊᓂᖅ
 
ᑎᓴᒪᒋᓕᖅᑕᖓᓐᓂᒃ ᐊᕐᕌᒍᒥ ᐃᓄᒃᑎᑐᑦ 
ᑕᕐᕆᔭᐅᓯᐊᑦ ᖁᕕᐊᓲᑕᐅᑎᓪᓗᒋᑦ (ᓄᓇᕗᒻᒥ) 
(ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ, ᐃᖃᓗᖕᓂ)
ᐅᓇ ᐱᓕᕆᐊᖅ ᐃᒪᐃᓕᐅᕐᕕᐅᓚᐅᖅᐳᖅ 
ᑕᕐᕆᔭᖅᑎᑦᑎᓪᓗᑎᒃ ᓄᓇᕗᒻᒥ ᓄᑕᖅᑲᓄᑦ 
ᑕᕐᕆᔮᒃᓴᑦ ᖁᕕᐊᓲᑕᐅᑎᓪᓗᒋᑦ ᓴᖅᑭᑕᐅᑎᓪᓗᒋᓪᓗ 
ᑐᓂᐅᖅᑲᐅᑕᐅᑎᓪᓗᒋᓪᓗ ᖁᕕᐊᓲᑎᖃᕐᓂᕐᒧᑦ 
ᑲᑎᖅᓱᖅᑕᐅᓯᒪᔪᑦ 12-ᓄᑦ ᐃᓚᐅᔪᓄᑦ 
ᐃᓕᓐᓂᐊᕐᕕᖕᓄᑦ ᓄᓇᕗᒻᒥ.

ᖁᕕᐊᓲᑎᖃᓚᐅᖅᑐᑦ ᐃᖃᓗᖕᓂ ᕕᕗᐊᕆ  
15, 2020-ᐅᑎᓪᓗᒍ, ᐃᖃᓗᖕᓂ ᑐᔪᕐᒥᕕᐊᓗᖕᒥ. 
ᐱᓕᕆᐊᒃᓴᑦ, ᐅᖃᓕᒫᒐᒃᓴᑦ, ᐊᒻᒪ ᐊᐃᑭᑦᑐᑦ 
ᑐᓂᐅᖅᑲᐅᑕᐅᓚᐅᖅᐳᑦ ᓄᑕᖅᑲᓄᑦ 
ᐅᐸᒍᑎᓚᐅᖅᑐᓄᑦ. ᐅᑯᐊ ᑕᕐᕆᔭᖅᑕᐅᓚᐅᖅᑐᑦ: 
•	 ᖃᓗᐸᓕᒃ (ᐋᒥ ᐸᐸᑦᓯ) 
•	 ᓇᓄᖅ ᐊᕙᒃᑯᑎᖃᕈᓐᓇᖅᓯᔪᖅ (ᐋᓕ ᕼᐃᓐᑦᔅ)
•	 ᐃᓛᓐᓂᒃᑯᑦ ᓂᙵᐅᒪᓲᖑᔪᖓ (ᑖᒪᔅ ᐊᖑᑎ 

ᔮᓐᔅᑕᓐ)
•	 ᐅᑲᓕᖅ ᐊᒻᒪ ᑲᓪᓚᒃ ᐱᑭᐅᑕᕆᐊᖅᐴᒃ (ᕉᔅᓕᓐ 

ᐋᑯᓗᒡᔪᒃ)
•	 ᖃᓄᖅ ᓃᕖ ᐊᑦᑎᖅᑕᐅᓚᐅᕐᒪᖔᑦ (ᓘᕋ ᑏᐅᓪ)
•	 ᑭᓱᒥᒃ ᐊᔪᙱᑦᑐᕐᔪᐊᖑᔾᔪᑎᖃᖅᐳᖓ? (ᑕᖅᑯᒃᑯᑦ)
•	 ᐃᓐᓇᐅᓪᓗᖓ ᐊᕐᓇᕋᓛᑯᓘᔪᖓ (ᒍᔫ ᐆ) 
•	 ᑐᒃᑐᒥᑦ (ᐃᐱᒃᓴᐅᑦ ᕗᕇᓴᓐ) 
•	 ᐊᐳᑎᓕ? (ᕉᔅᓕᓐ ᐋᑯᓗᒡᔪᒃ)
•	 ᓴᔅᓱᒪ ᐊᕐᓈ / ᐃᒪᕕᖕᒥ ᐊᓈᓇᒋᔭᐅᔪᖅ 

(ᑯᕆᔅᑎᐊᓐ ᕆᐊᒃᔅ) 

ᑕᕐᕆᔭᖅᑕᐅᔪᓕᒫᑦ ᑕᕐᕆᔭᖅᑕᐅᓚᐅᖅᑐᑦ 
ᐃᓄᒃᑑᖅᖢᑎᒃ. ᐃᓚᒋᔭᐅᓪᓗᓂ ᑕᕐᕆᔭᐅᓯᐅᖅᑎᓄᑦ 
ᐃᖃᓗᖕᓂ, ᐃᒻᒪᖄ 2,350−ᐅᓚᐅᖅᐳᑦ 
ᓄᑕᖅᑲᑦ 9-ᖑᔪᓂᑦ ᓄᓇᓕᖕᓂ ᐃᓚᐅᓚᐅᖅᑐᑦ 
ᖁᕕᐊᓱᒃᑎᑕᐅᔪᓂᒃ.

ᐊᑭᒋᐊᕐᓂᖅ: ᐃᓄᒃᑎᑑᖅᑐᖅ ᓈᓚᐅᑎᒃᑯᑦ 
ᐱᙳᐊᖅᑐᖅ ᐊᖑᑎ ᔮᓐᔅᑕᓐ 
(ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ, 
ᐃᖃᓗᖕᓂ)
ᐅᑯᐊ ᓈᓚᐅᑎᒃᑯᑦ ᐱᙳᐊᖅᑕᐅᓲᑦ ᒪᒃᑯᒃᑐᓄᑦ ᐊᒻᒪ 
ᐃᓐᓇᕐᓄᑦ ᐊᑐᖃᑦᑕᓚᐅᖅᐳᑦ ᓂᐱᑦᑎᐊᕆᒃᑐᓂᒃ 
ᐱᙳᐊᖅᑎᓂᒃ ᓇᑭᙶᕈᓘᔭᖅᑐᓂᒃ ᓄᓇᕗᒻᒥ 
ᐊᔾᔨᒌᙱᑦᑐᓂᒃ ᐅᖃᓪᓚᐅᓯᓕᖕᓂᒃ.

ᐊᕐᕕᓂᓕᐅᓪᓗᑎᒃ ᐃᓄᐃᑦ ᐅᑯᓇᙶᖅᑐᑦ 
ᓄᓇᓕᖕᓂᑦ ᐃᒡᓗᓕᒃ, ᐃᖃᓗᐃᑦ, ᐊᒻᒪ 
ᐸᖕᓂᖅᑑᖅ ᐃᓚᐅᓚᐅᖅᑐᑦ. ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ ᐱᓕᕆᖃᑎᖃᓚᐅᖅᐳᑦ ᑕᖅᑯᒃᑯᓐᓂ 
ᓂᐱᓕᐅᕆᑲᑕᒃᖢᑎᒃ ᓴᖅᑭᑦᑎᕙᓪᓕᐊᓪᓗᑎᒡᓗ 
ᐱᓕᕆᐊᒥᒃ, ᐱᓕᕆᖃᑎᒋᔭᐅᓪᓗᓂ ᔮᔅ ᖃᐅᒻᒪᒋᐊᖅ 
ᓂᐱᓕᐅᕆᔨᒋᔭᐅᓪᓗᓂ.

ᑕᕐᕋᖏᑦ ᓈᓚᐅᑎᒃᑯᑦ ᐱᓕᕆᐊᖑᓚᐅᖅᑐᑦ 
ᐊᑐᐃᓐᓇᕈᖅᑎᑕᐅᓛᖅᑐᑦ ᐃᓕᓐᓂᐊᕐᕕᓕᒫᓄᑦ, 
ᐅᖃᓕᒫᒐᖃᕐᕕᓕᒫᓄᑦ, ᓄᓇᓕᖕᓂ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓄᑦ, ᐊᒻᒪ ᓄᓇᓕᖕᓂ 
ᓈᓚᐅᑎᖃᕐᕕᖕᓄᑦ ᓄᓇᕗᒻᒥ, ᖃᕆᑕᐅᔭᒃᑯᓪᓘᓐᓃᑦ 
ᕿᓪᓕᖅᑕᒃᑯᓪᓘᓐᓃᑦ. ᐱᓕᕆᐊᖅ 
ᐱᐊᓂᒃᑕᐅᔪᒪᓚᐅᖅᑐᖅ ᐅᖓᕙᕆᐊᖅᑕᐅᓯᒪᓕᖅᑐᖅ.

ᐃᓄᒃᑎᑑᖅᑐᑦ ᓈᓚᐅᑎᒃᑯᑦ ᐱᔾᔪᑎᓖᑦ 
ᐅᖃᐅᓯᓕᕆᓂᕐᒥᒃ (ᓄᓇᕗᒻᒥ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ)
ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ ᐱᓕᕆᖃᑎᖃᓚᐅᕐᒥᔪᑦ ᐅᖃᐅᓯᓕᕆᔨᒥᒃ 
ᔭᐃᐱᑎ ᐊᕐᓇᒃᑲᕐᒥᒃ ᓂᐱᓕᐅᕆᑎᓪᓗᒍ ᖃᔅᓯᑲᓪᓚᖕᓂᒃ 
ᓈᓚᐅᑎᒃᑰᖅᑐᓂᒃ ᐃᓄᒃᑎᑑᖅᖢᑎᒃ (ᓲᕐᓗ 
ᐊᑐᖅᑕᐅᒐᔪᒃᑐᑦ ᑎᑎᕋᐅᓯᑦ, ᖃᓪᓗᓇᐅᔨᖓᔪᑦ ᐊᒻᒪ 
ᐃᓄᒃᑎᑐᑦ ᑎᑎᕋᐅᓯᑦ, ᐃᓄᒃᑎᑐᑦ ᐃᓕᓐᓂᐊᖅᑎᑦᑎᓂᖅ 
ᐃᓕᓐᓂᐊᕐᕕᖕᓂ, ᖃᓄᐃᒻᒪᑦ ᐅᖃᐅᓯᖅᐳᑦ 
ᐊᓯᐅᔨᕙᓪᓕᐊᕙᕗᑦ, ᐊᓯᕈᓘᔭᖏᓪᓗ). ᖁᓕᐅᓚᐅᖅᐳᑦ 
ᐃᓚᐅᔪᑦ ᐅᑯᓇᙵᑦ ᓄᓇᓕᖕᓂᙶᖅᑐᑦ ᐃᒡᓗᓕᒃ, 
ᑲᖏᖅᑐᒑᐱᒃ, ᐊᒻᒪ ᐃᖃᓗᖕᒥᐅᑦ ᐃᓚᐅᓚᐅᖅᑐᑦ. 
ᑕᑯᒃᓴᐅᔪᒃᓴᑦ ᓂᐱᓕᐅᖅᑕᐅᖃᑦᑕᓚᐅᖅᐳᑦ 
ᐋᖅᑭᒋᐊᖅᑕᐅᖃᑦᑕᓚᐅᖅᐳᓪᓗ ᐃᖃᓗᖕᓂ  
ᐊᒻᒪ ᑐᕌᓐᑐᒥ.

ᑕᕐᕋᖏᑦ ᓈᓚᐅᑎᒃᑯᑦ ᐱᓕᕆᐊᖑᓚᐅᖅᑐᑦ 
ᐊᑐᐃᓐᓇᕈᖅᑎᑕᐅᓛᖅᑐᑦ ᐃᓕᓐᓂᐊᕐᕕᓕᒫᓄᑦ, 
ᐅᖃᓕᒫᒐᖃᕐᕕᓕᒫᓄᑦ, ᓄᓇᓕᖕᓂ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓄᑦ, ᐊᒻᒪ ᓄᓇᓕᖕᓂ 
ᓈᓚᐅᑎᖃᕐᕕᖕᓄᑦ ᓄᓇᕗᒻᒥ, ᖃᕆᑕᐅᔭᒃᑯᓪᓘᓐᓃᑦ 
ᕿᓪᓕᖅᑕᒃᑯᓪᓘᓐᓃᑦ, ᐊᒻᒪ ᓄᓇᕗᒻᒥ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ ᒪᒃᐱᖅᑐᒐᖅ ᐃᑲᔫᑎᒃᓴᓄᑦ 
ᐊᑭᖃᙱᑦᑐᒃᑯᑦ ᒥᓇᖅᑕᐅᒐᒃᓴᐅᓪᓗᓂ. ᐱᓕᕆᐊᖅ 
ᐱᐊᓂᒃᑕᐅᔪᒪᓚᐅᖅᑐᖅ ᐅᖓᕙᕆᐊᖅᑕᐅᓯᒪᓕᖅᑐᖅ.

ᐊᓯᐅᔨᑎᑦᑎᑦᑕᐃᓕᒪᓂᖅ, 
ᓴᖅᑭᔮᖅᑎᑦᑎᒃᑲᓐᓂᕐᓂᖅ ᐊᒻᒪ 
ᓴᖅᑭᑎᑦᑎᒃᑲᓐᓂᕋᓱᖕᓂᖅ ᐃᓄᖕᓂᒃ 
ᑐᓵᙱᑦᑐᓂᒃ ᐅᖃᓪᓚᐅᓯᕐᒥᒃ ᓄᓇᕗᒻᒥ: 
ᓯᕗᒻᒧᐊᒃᐸᓪᓕᐊᓂᖅ (ᑲᓇᑕᒥ ᑐᓵᙱᑦᑐᓂᒃ 
ᖃᐅᔨᓴᕐᓂᖅ ᐊᒻᒪ ᐱᓕᒻᒪᒃᓴᕐᕕᒃ, ᒪᑦᑐᓕᐊᒥ)
ᑎᑎᖅᑲᙳᖅᑎᑕᐅᓂᖏᑦ 
ᓴᖅᑭᔮᖅᑎᑦᑎᒃᑲᓐᓂᕋᓱᖕᓂᕐᓗ ᐃᓄᖕᓄᑦ 
ᑐᓵᙱᑦᑐᓄᑦ ᐆᒃᑐᕋᐅᓯᒃᑯᑦ ᐅᖃᓪᓚᖕᓂᖅ 
ᐱᓕᕆᐊᕆᔭᐅᖏᓐᓇᖅᑐᖅ ᑖᒃᑯᓇᓂ ᐱᓕᕆᐊᖑᔪᓂᒃ. 
ᑕᒪᑐᒪᓂ ᐊᕐᕌᒍᒥ, ᑐᓴᕋᓱᑲᑖᓂᓚᐅᖅᐳᑦ 
ᑐᓵᙱᑦᑐᓂᑦ ᓄᓇᕗᒻᒥᐅᑕᓂᑦ ᐃᓚᖏᓐᓂᓪᓗ 
ᐅᑯᓇᓂ ᓄᓇᓕᖕᓂ ᐃᖃᓗᐃᑦ, ᖃᒪᓂ'ᑐᐊᖅ, 
ᑲᖏᖅᖠᓂᖅ, ᐸᖕᓂᖅᑑᖅ, ᐊᒻᒪ ᑕᓗᕐᔪᐊᖅ. ᓄᓇᓕᖕᓂ 
ᑐᓴᕋᓱᐊᕐᓂᓚᐅᖅᑐᑦ ᖃᕆᑕᐅᔭᒃᑯᑦ.

ᑐᓵᙱᑦᑐᑦ ᑐᓵᔪᓪᓗ ᐃᓚᐅᔪᑦ ᓇᓗᓇᐃᖅᑕᐅᓚᐅᖅᐳᑦ 
ᑕᒪᐃᓐᓂᒃ ᓄᓇᓕᖕᓂᙶᖅᑐᑦ, ᐱᐅᓯᕆᔭᐅᔪᓐᓇᖅᑐᓪᓗ 
ᓄᓇᖅᑲᑎᒌᑦ ᑐᓵᙱᑦᑐᓄᑦ ᑐᙵᓇᕈᓐᓇᖅᓯᓗᑎᒃ 
ᐆᒃᑐᕋᕐᓂᒃᑯᑦ ᓲᕐᓗ ᑎᓕᐅᕆᖃᑦᑕᕐᓂᖅ 
ᐱᕚᓪᓕᖅᓯᒪᓕᕐᒪᑦ ᐊᑐᖅᑕᐅᑎᓪᓗᒍ ᐃᓄᒃᑐᑦ 
ᐅᖃᐅᓯᖃᒃᑲᓐᓂᖅᑐᓄᑦ ᖃᐅᔨᔭᐅᓇᓱᒃᑎᓪᓗᒋᑦ. 
ᐱᔾᔪᑎᓪᓗᐊᑕᐅᓂᐊᖅᑐᖅ ᑎᑭᑕᐅᓇᓱᐊᖅᑐᖅ 
ᖃᐅᔨᒪᔭᐅᖁᓪᓗᒋᑦ ᐊᔾᔨᒌᒃᑎᑕᐅᔪᓐᓇᕐᓂᖏᓐᓂᒃ 
ᐱᔨᑦᑎᕋᐅᑎᑦ ᑐᓵᙱᑦᑐᓄᑦ ᐃᓄᖕᓄᑦ.

ᐱᓕᕆᐊᕆᔭᐅᓚᐅᕐᒥᔪᑦ ᖁᓛᓃᑦᑐᑐᑦ, ᐃᓚᒋᐊᖅᓯᓚᐅᖅᑐᑦ 
ᐅᖃᐅᓯᑦ ᑐᑭᖏᓐᓂᒃ, ᐊᒻᒪᓗ ᐅᖃᐅᓯᑦ ᐊᑐᖅᑕᐅᕙᒃᑐᑦ 
ᖃᐅᑕᒫᑦ. ᐅᑯᐊ ᑎᑎᕋᖅᓯᒪᔪᑦ ᐃᑲᔫᑎᒃᓴᑦ ᐱᔭᒃᓴᐅᔪᑦ 
ᐅᕙᙵᑦ ᐃᑭᐊᖅᑭᕕᖕᒥ https://cdrti.org:
•	 8-ᖑᓪᓗᑎᒃ ᓄᑖᑦ ᐃᓄᒃᑐᑦ ᐅᖃᐅᓯᖃᒃᑲᓐᓂᖅᑐᓄᑦ 

ᐅᖃᐅᓰᑦ ᐸᑦᑕᑯᓘᓪᓗᑎᒃ
•	 ᐱᖓᓱᑦ ᓄᑖᑦ ᐃᓅᓪᓗᑎᒃ ᑐᓵᙱᑦᑐᑦ 

ᓄᓇᕗᒻᒥᐅᑦ ᐃᓅᓯᖏᓐᓂᒃ ᐅᓂᒃᑳᖅᑐᑦ 
ᐅᖃᓕᒫᒐᕋᓛᖑᖅᑎᑕᐅᓯᒪᔪᑦ

•	 ᐃᓄᒃᑐᑦ ᐅᖃᐅᓯᖃᒃᑲᓐᓂᖅᑐᓄᑦ ᐃᓕᓐᓂᐊᕐᓗᑎᒃ 
ᐃᖅᑲᐅᒪᒋᐊᕐᓗᒋᑦ ᐱᙳᐊᕈᓯᖅ 

•	 ᑐᓵᙱᑦᑐᒃ ᑐᓴᐅᒪᑦᑎᐊᕐᓂᕐᒥᒃ ᐊᑭᓐᓇᒥᐅᑕᖅ
ᓄᓇᕗᒻᒥ ᑐᓵᙱᑦᑐᓄᑦ ᑲᑐᔾᔨᖃᑎᒌᑦ ᑕᑯᑎᑦᑎᕙᓪᓕᐊᕗᑦ 
ᐊᑑᑎᖃᑦᑎᐊᖅᖢᑎᒃ ᐃᓄᖕᓄᑦ ᑐᑦᑕᕐᕕᒋᔭᐅᓂᖏᓐᓂᒃ, 

ᐃᓚᐅᔪᓪᓗ ᑭᐅᑦᑎᐊᖃᑦᑕᖅᑐᒻᒪᕆᐊᓘᓚᐅᖅᖢᑎᒃ. 
ᓄᓇᕗᒻᒥ ᑐᓵᙱᑦᑐᓄᑦ ᑲᑐᔾᔨᖃᑎᒌᑦ 12-ᓂᒃ 
ᐃᓚᒋᔭᐅᔪᖃᖅᐳᖅ ᐅᑯᓇᙵᑦ ᓄᓇᓕᖕᓂᙶᖅᑐᓂᒃ 
ᐃᖃᓗᐃᑦ, ᑲᖏᖅᖠᓂᖅ, ᖃᒪᓂ'ᑐᐊᖅ, ᐸᖕᓂᖅᑑᖅ, 
ᑕᓗᕐᔪᐊᖅ, ᐊᒻᒪ ᒪᓐᑐᕆᐊᓕᒥ.

ᐃᓄᒃᑎᑑᖅᑐᖅ ᖃᕆᑕᐅᔭᒃᑰᕆᐊᓕᒃ 
ᐅᖃᓕᒫᒐᖅ (ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ, ᐃᖃᓗᖕᓂ)
ᑖᒃᑯᐊ ᓂᓪᓕᕐᕕᐅᔪᓐᓇᖅᖢᑎᒃ ᐃᓄᒃᑎᑐᑦ ᐅᖃᓕᒫᒐᑦ 
ᖃᕆᑕᐅᔭᒃᑰᕆᐊᓕᑦ ᓄᑕᖅᑲᓄᑦ ᐊᑐᐃᓐᓇᐅᑎᑦᑎᕗᑦ 
ᐃᓚᐅᑎᑦᑎᔪᓂᒃ, ᐅᑭᐅᖃᖃᑎᒌᓄᑦ ᓈᒻᒪᒋᔭᐅᔪᓂᒃ 
ᐅᓂᒃᑳᖅᑐᐊᓕᐅᕐᓂᕐᒧᑦ ᐃᓄᒃᑎᑑᖅᑐᓂᒃ ᓈᓚᖕᓂᐊᕐᓗᒋᑦ, 
ᐅᖃᓕᒫᖃᑕᐅᓂᐊᕐᓗᓂ, ᐊᒻᒪ ᐱᓕᕆᖃᑕᐅᔪᓐᓇᕐᓗᑎᒃ.  

ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ ᐱᓕᕆᖃᑎᖃᓚᐅᕐᒥᔪᑦ ᐅᑯᓇᙵᑦ 
ᓄᓇᓕᖕᓂᙶᖅᑐᓂᒃ ᐃᖃᓗᐃᑦ, ᖃᐅᓱᐃᑦᑐᖅ, ᐊᒻᒪ 
ᐃᒡᓗᓕᖕᒥ ᖃᕆᑕᐅᔭᒃᑯᑦ ᐱᔭᒃᓴᙳᖅᑎᒋᐊᖅᖢᒋᑦ 
ᑐᙵᕕᒋᓪᓗᒍ ᐅᖃᓕᒫᒐᖅ ᒥᐊ ᑲᑉᐱᐊᓇᖅᑐᓪᓗ:  
ᑲᑉᐱᐊᓇᖅᑐᑦ ᐊᕙᒃᑯᑎᖃᕈᓐᓇᖅᓯᕗᑦ. 
ᖃᕆᑕᐅᔭᒃᑰᕆᐊᓕᒃ ᐃᓚᖃᖅᐳᖅ 15-ᒥᑦ 20-ᒧᑦ 
ᐃᓚᐅᕝᕕᒋᔭᒃᓴᐅᔪᓂᒃ ᖃᕆᑕᐅᔭᒃᑯᑦ ᓈᓴᐅᓯᖅᓱᖅᓯᒪᔪᓂᒃ 
ᑕᖅᓯᖅᓱᖅᓯᒪᑦᑎᐊᖅᑐᓂᒡᓗ ᑎᑎᖅᑐᒐᐅᔭᕐᓂᒃ.

ᐊᑐᐃᓐᓇᕈᖅᑎᑕᐅᓂᐊᖅᑐᖅ ᐊᑭᖃᙱᑦᑐᒃᑯᑦ 
ᒥᓇᖅᑕᐅᔪᓐᓇᕐᓗᓂ GooglePlay ᐊᒻᒪ iTunes 
ᓂᐅᕈᕕᕐᕕᖏᓐᓂ, ᐊᒻᒪᓗ ᓄᓇᕗᒻᒥ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ 
ᐃᑭᐊᖅᑭᕕᖓᓐᓂᒃ ᒥᓇᕐᓂᐊᕐᓗᒍ.

ᐅᖓᕙᕆᐊᖅᑕᐅᓯᒫᓂᒃᑐᖅ ᑭᖑᓪᓕᖅᐹᖅ 
ᓴᖅᑭᑕᐅᔪᒃᓴᖅ ᐊᒻᒪ ᐃᓂᒥᒃ ᐊᐅᓪᓛᖅᑎᓪᓗᒋᑦ 
ᐱᓕᕆᐊᑦ, ᓂᕆᐅᒋᔭᐅᓪᓗᓂ ᐱᓕᕆᐊᖑᓛᕐᒪᖔᑦ 
ᑕᖅᑭᓂᒃ ᐊᒡᒋᖅᑐᓂᒃ.

ᓄᓇᕗᒻᒥ ᐃᖅᑲᓇᐃᔮᕆᔭᑦ ᖃᓄᐃᑦᑑᖕᒪᖔᑕ 
ᖃᐅᔨᑎᑦᑎᑲᑕᒃᑎᓪᓗᒋᑦ 2019-ᒥ (ᕿᑭᖅᑖᓗᖕᒥ 
ᑕᑯᓐᓈᒐᒃᓴᓕᕆᔩᑦ ᑲᑐᔾᔨᖃᑎᒌᑦ, ᐃᖃᓗᖕᓂ)
1,400−ᐸᓘᓪᓗᑎᒃ ᐃᓚᐅᓚᐅᖅᑐᑦ, ᐋᖅᑭᒃᑕᐅᓯᒪᓪᓗᓂ 
ᓴᙱᒃᑎᒋᐊᕈᑕᐅᓇᓱᒃᖢᓂ ᓄᓇᕗᒻᒥ ᒪᑭᒪᔾᔪᑎᓄᑦ 
ᑕᑯᒃᓴᐅᑎᑦᑎᓪᓗᑎᒃ ᓄᓇᕗᒻᒥ ᓇᖕᒥᓂᕆᔭᐅᔪᓂᒃ, 
ᓴᓇᙳᐊᖅᑎᓂᒃ, ᐊᒻᒪ ᐃᓕᖅᑯᓯᐅᔪᓂᒃ.

ᐃᓄᒃᑎᑐᑦ ᑐᑭᓕᐅᖅᓯᒪᔪᑦ 
ᑲᑎᒪᕐᔪᐊᕈᑕᐅᖃᑦᑕᓚᐅᖅᑐᑦ ᐊᑐᐃᓐᓇᐅᓚᐅᖅᑐᑦ, 
ᑐᑭᓯᒋᐊᒐᒃᓴᓕᒫᓪᓗ ᐱᔭᒃᓴᐅᓚᐅᖅᖢᑎᒃ 
ᖃᕆᑕᐅᔭᒃᑯᑦ ᐱᔭᒃᓴᙳᖅᑎᑕᐅᓪᓗᑎᒃ ᐅᕝᕙᓘᓐᓃᑦ 
ᑎᑎᖅᑲᐅᓗᑎᒃ ᐱᔭᒃᓴᙳᖅᑎᑕᐅᓪᓗᑎᒃ. 
ᐊᑕᐅᓯᖅ ᐊᑐᓕᖁᔭᐅᓪᓗᐊᑕᓚᐅᖅᑐᖅ 
ᐃᓄᒃᑐᑦ ᐅᖃᓪᓚᒍᓐᓇᑦᑎᐊᖅᑐᓂᒃ 
ᐃᖅᑲᓇᐃᔭᖅᑎᖃᖁᔭᐅᓪᓗᑎᒃ ᐃᓄᒃᑑᕐᓂᖅ ᑕᒪᐃᓐᓄᑦ 
ᐊᑐᐃᓐᓇᐅᔪᓐᓇᕐᓂᐊᕐᒪᑦ.

ᑕᑯᒋᓇᐃ ᖃᕋᓴᐅᔭᒃᑯᑦ ᑕᑯᓐᓈᒐᒃᓴᑦ: 
6 (ᐃᓄᐃᑦ ᑕᑯᓐᓇᒐᒃᓴᓕᕆᔩᑦ, ᐃᖃᓗᖕᓂ)
ᓴᖅᑭᔮᖅᑎᑕᐅᖏᓐᓇᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ  
ᑕᑯᒋᓇᐃᒥ, ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐃᑭᐊᖅᑭᕕᖓᑦ 
ᑕᕐᕆᔭᐅᑎᒃᑯᑦ ᑕᑯᓐᓈᒐᒃᓴᑦ ᓄᑕᖅᑲᓄᑦ. ᑕᑯᒋᓇᐃ 
ᖁᕝᕙᕆᐊᕈᑕᐅᕗᖅ ᐃᓄᒃᑎᑐᑦ ᐅᖃᓪᓚᒃᑐᑦ 
ᓈᓚᒃᑕᐅᔪᓐᓇᖅᖢᑎᒃ ᐱᐅᓯᒋᐊᕈᑕᐅᔪᓐᓇᖅᖢᓂᓗ 
ᐃᓕᖅᑯᓯᕆᔭᕐᒧᑦ ᐃᓕᓴᕐᓇᐅᑎᖃᕐᓂᖓᓄᑦ 
ᒪᒃᑯᒃᑐᓄᑦ ᐃᓄᖕᓄᑦ. ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᖏᑦ ᒫᓐᓇ ᐱᒻᒪᕆᐅᓂᖅᐹᖑᖕᒪᑦ 
ᑕᐃᒪᐃᑉᐸᓚᐅᙱᑦᑑᒐᓗᐊᖅ, ᑖᒃᑯᐊ ᑕᕐᕆᔮᒃᓴᐃᑦ 
ᐃᑲᔪᖅᓱᖅᑕᐅᖃᑦᑕᕆᐊᖃᕈᓐᓃᖅᑐᑦ ᓄᓇᕗᒻᒥ 
ᑕᕐᕆᔮᒃᓴᓕᕆᔨᒃᑯᓐᓂᒃ. 

26-ᖑᓚᐅᖅᐳᑦ ᐃᑭᐊᖅᑭᕕᒃᑯᑦ ᑕᕐᕆᔮᒃᓴᑦ 
ᓴᖅᑭᑕᐅᓚᐅᖅᑐᑦ ᐊᑐᐃᓐᓇᕈᖅᑎᑕᐅᓂᐊᖅᐳᓪᓗ 
ᐃᑭᐊᖅᑭᕕᒃᑯᑦ. ᐊᒻᒪᓗ, ᓂᐱᓕᐅᖅᓯᒪᔪᑦ 

ᕿᓪᓕᖅᑕᐃᑦ ᓇᒃᓯᐅᔾᔭᐅᓛᖅᑐᑦ ᓄᓇᕗᒻᒥ ᓄᑲᖅᖡᑦ 
ᐃᓕᓐᓂᐊᕐᕕᓕᒫᖏᓐᓄᑦ, ᐸᐃᕆᕕᓕᒫᓄᑦ, ᐊᒻᒪ 
ᐅᖃᓕᒫᒐᖃᕐᕕᓕᒫᓄᑦ.

ᑕᕐᕆᔭᐅᓯᐅᖃᑦᑕᓚᐅᖅᐳᑦ ᐃᖃᓗᖕᓂ, ᑲᖏᖅᖠᓂᕐᒥ, 
ᐊᒻᒪ ᐋᑐᕚᒥ.

ᖃᐃᖁᔭᐅᓯᒪᔪᓕᒫᑦ ᑕᕐᕆᔭᐅᓯᐅᖅᑐᓂ ᐱᐅᔪᒥᒃ 
ᐊᒃᑐᐃᓂᖃᖅᑐᐃᓐᓇᐅᓚᐅᖅᐳᑦ ᑖᒃᑯᓄᖓ ᐱᓕᕆᐊᓄᑦ, 
ᐱᓕᕆᑦᑎᐊᓚᐅᕐᓂᖏᓐᓄᑦ ᐱᔪᒃᓯᓚᐅᕐᓂᖏᓐᓄᓪᓗ 
ᑕᑯᖅᑯᔾᔨᒋᐊᒃᓴᖅ ᐊᔪᙱᓐᓂᖏᓐᓂᒃ ᐊᒻᒪ 
ᐅᓂᒃᑳᕈᓐᓇᓚᐅᕐᓂᖏᓐᓂᒃ. 

ᐱᒋᐊᖅᖢᒍ ᒫᑦᓯ 31, 2020, 
ᑕᕐᕆᔭᐅᓯᐅᖅᑕᐅᔪᐃᓐᓇᐅᓚᐅᖅᐳᑦ, ᑭᓯᐊᓂᓕ 
ᕿᓪᓕᖅᑐᓄᐊᖅᑎᖅᑕᐅᓂᖏᑦ ᐱᔭᕇᖅᑕᐅᓚᐅᙱᒻᒪᑕ; 
ᐅᑯᐊ ᐱᓕᕆᐊᒃᓴᑦ ᐱᒋᐊᖅᑎᑕᐅᒃᑲᓐᓂᓛᖅᑐᑦ 
ᓄᕙᒡᔪᐊᕐᓇᖅ-19−ᒧᑦ ᑭᒡᓕᒋᑎᑕᐅᔪᑦ 
ᐊᑐᕈᓐᓃᖅᑎᑕᐅᒃᐸᑕ. 

ᓄᐊ ᐱᐅᒑᑦᑑᑉ ᐅᓪᓗᕆᓚᐅᖅᑕᖓ 
ᑕᕐᕆᔭᐅᓯᐅᖅᑎᑦ ᐳᓚᕋᖅᑎᓪᓗᒋᑦ (ᓄᓇᕗᒻᒥ 
ᐃᓛᒃᑰᖅᑐᑦ ᑕᕐᕆᔮᒃᓴᑦ ᑕᕐᕆᔭᐅᑎᒃᑯᑦ, 
ᐃᒡᓗᓕᖕᒥ)

ᑕᕐᕆᔮᒃᓴᐃᑦ ᐊᑐᖅᑕᐅᔪᓐᓇᖅᐳᑦ 
ᐅᔾᔨᕈᓱᓕᖅᑎᑦᑎᔾᔪᑕᐅᓗᑎᒃ ᐅᖃᐅᓯᕐᒧᑦ ᐊᒻᒪ 
ᐃᓕᖅᑯᓯᕆᔭᒧᑦ, ᐊᒻᒪᓗ, ᑖᒃᑯᐊ ᐱᔾᔪᑕᐅᓪᓗᑎᒃ, 
ᖃᐅᔨᓇᓱᒃᐸᒡᓗᒋᑦ ᐊᔪᕐᓇᖅᑐᖅᓯᐅᕐᓇᕐᓂᖏᑦ. 

ᓄᓇᕗᒻᒥ ᐃᓛᒃᑰᖅᑐᑦ ᑕᕐᕆᔮᒃᓴᑦ ᑕᕐᕆᔭᐅᑎᒃᑯᑦ 
9-ᖑᓚᐅᖅᐳᑦ ᓄᓇᓖᑦ ᐳᓛᖅᑕᐅᔪᑦ ᓄᑖᖑᓪᓗᑎᒃ 
ᐃᓄᒃᑎᑐᑦ−ᐅᖃᓪᓚᒃᖢᑎᒃ ᑕᕐᕆᔮᒃᓴᐃᑦ 
ᑲᒪᒋᔭᖃᖅᑐᑦ ᐃᓄᖕᓄᑦ ᐱᐅᓯᕆᑎᑕᐅᓂᑯᒥᒃ 
ᐃᓄᐃᑦ ᓄᓇᓕᖕᓄᑦ ᑲᑎᑎᑕᐅᕙᓪᓕᐊᓕᖅᑎᓪᓗᒋᑦ. 
ᓴᖅᑲᓕᐊᓯ ᑯᓅᑉ ᓄᐊ ᐱᐅᒡᒑᑦᑑᑉ ᐅᓪᓗᕆᓚᐅᖅᑕᖓ  
ᑕᕐᕆᔭᐅᓯᐅᖅᑕᐅᑎᓪᓗᒍ, ᑭᓯᐊᓂ ᐳᓚᕋᖅᑎᓪᓗᒋᑦ 
ᑕᕐᕆᔭᐅᓯᐅᓚᐅᕐᒥᖕᒪᑕ ᑕᐃᒎᓯᓕᖕᒥᒃ Restless River, 
ᓄᑖᖑᓪᓗᓂ ᑕᕐᕆᔭᐅᓯᐊᖅ ᐋᖅᑭᒃᓱᖅᑕᐅᓪᓗᓂ 
ᒫᑦᓕᓐ ᐃᕙᓗᒧᑦ ᐊᒻᒪ ᒧᕇ−ᕼᐊᓚᓐ ᑰᓯᓅᒧᑦ 1940−
ᓕᓴᙳᐊᑦ ᐊᒻᒪ 1950−ᓕᓴᙳᐊᑦ ᑰᒡᔪᐊᕐᒥ.   

ᐃᓚᒋᔭᐅᓪᓗᑎᒃ ᖁᓛᓂ ᓇᓗᓇᐃᖅᓯᒪᔪᓄᑦ, 
ᐅᖃᓕᒫᕐᓇᖅᖢᑎᒃ ᑕᕐᕆᔮᒃᓴᑦ ᓯᓚᑯᑦ ᑲᒪᒋᔭᖃᖅᑐᑦ 
ᐅᖃᐅᓯᐅᓯᒪᔪᓂᒃ ᓄᓇᒧᑦ ᐊᑐᖅᑕᐅᔾᔪᓯᕐᒧᑦ 
ᐊᒻᒪ ᐊᕙᑎᕗᑦ ᐊᓯᔾᔨᖅᑎᓪᓗᒍ ᐃᓄᖕᓂᒃ 
ᐃᓱᒪᒋᔭᖏᑎᒍᑦ  ᐅᖃᐅᓯᖃᕈᓐᓇᖅᑎᑦᑎᓚᐅᖅᐳᑦ 
ᖃᐅᔨᓇᓱᖕᓂᐊᕐᓗᑎᒡᓗ ᑖᒃᑯᓂᖓ ᐱᔾᔪᑕᐅᔪᓂᒃ 
ᐊᒃᑐᐃᔾᔪᑕᐅᓲᓂᒃ ᐃᓄᖕᓄᑦ ᐅᓪᓗᒥᐅᔪᖅ.

ᑐᕌᒐᖃᖅᐸᒃᖢᑎᒃ ᑕᕐᕆᔭᐅᓯᐊᕆᔭᐅᔪᓂᒃ 
ᐱᖓᓱᓂᒡᓗᑭᐊᖅ ᑎᓴᒪᓂᒡᓗᑭᐊᖅ ᓄᓇᓕᖕᓂ 
ᑕᒪᐃᓐᓂᑦ ᐱᖓᓱᓂᑦ ᐊᕕᒃᑐᖅᓯᒪᓂᐅᔪᓂ 
ᓄᓇᕗᒻᒥ, ᓄᓇᕗᒻᒥ ᐃᓛᒃᑰᖅᑐᑦ ᑕᕐᕆᔮᒃᓴᑦ 
ᑕᕐᕆᔭᐅᑎᒃᑯᑦ ᐃᖅᑲᓇᐃᔭᖅᑎᑖᓚᐅᖅᐳᑦ 
ᓄᓇᓕᖕᓂ ᐃᓐᓇᕆᔭᐅᔪᓂᒃ ᐊᒻᒪ ᐃᓅᓯᓕᕆᔨᓂᒃ 
ᑲᒪᔨᒋᔭᐅᓂᐊᖅᑐᓂᒃ ᐊᒻᒪ ᐸᕐᓇᐅᑎᓂᒃ 
ᐅᖃᐅᓯᖃᕈᓐᓇᕐᓗᑎᒃ. 

ᐃᓄᐃᑦ ᐅᖃᐅᓯᖅᑕᖏᓐᓂᒃ 
ᓴᖅᑭᔮᖅᑎᑦᑎᓂᖅ ᓴᐳᔾᔭᐅᑎᑦᑎᓂᕐᓗ 
ᑐᕌᖓᔪᑦ ᐊᐃᑦᑑᑎᑦ
ᐅᓇ ᐱᓕᕆᐊᒃᓴᖅ ᐱᑎᑦᑎᖃᑦᑕᖅᑐᖅ ᐊᐃᑦᑑᑎᓂᒃ 
ᐃᓄᖕᓄᑦ, ᑮᓇᐅᔭᓕᐅᕋᓱᐊᖅᑎᐅᙱᑦᑐᖅ 
ᑲᑐᔾᔨᖃᑎᒌᓄᑦ ᕼᐋᒻᓚᒃᑯᓐᓄᑦ ᑎᒥᐅᔪᑦ 
ᐱᓕᕆᐊᖃᕈᒪᔪᑦ ᐊᑐᕐᓗᑎᒃ, ᐃᓕᓐᓂᐊᖅᑎᑦᑎᓗᑎᒃ, 
ᐱᕙᓪᓕᐊᑎᑦᑎᓗᑎᒃ, ᔭᒐᑕᐅᑦᑕᐃᓕᑎᑦᑎᓗᑎᒡᓘᓐᓃᑦ 
ᐃᓄᒃᑐᑦ ᓄᓇᓕᖕᓂ, ᑭᒃᑯᑐᐃᓐᓇᕐᓂᓪᓗ 
ᐅᔾᔨᖅᓱᓕᖅᑎᑦᑎᕚᓪᓕᕐᓗᑎᒃ ᖁᔭᓕᓗᑎᒃ 
ᖃᖓᐊᓕᓴᐅᔭᕐᓂᑦ, ᐊᑐᖅᑕᐅᓂᖓ, ᖃᓄᐃᓕᖓᓂᖓ, 
ᐱᒻᒪᕆᐅᓂᖓᓂ ᐊᔾᔨᒌᙱᓐᓂᐅᔪᓪᓗ ᐃᓄᒃᑐᑦ 
ᓄᓇᕗᒻᒥ.

ᐊᕐᕌᒍᐊᐅᑯᐊ ᐱᓕᕆᐊᖑᓯᒪᔪᑦ ᐱᑎᑕᐅᓚᐅᖅᐳᑦ 
ᐃᓄᒃᑎᑐᑦ ᐅᖃᐅᓯᕐᒧᑦ ᐱᕚᓪᓕᖅᑎᑦᑎᓂᕐᒧᑦ ᐊᒻᒪ 
ᓴᐳᔾᔭᐅᑎᑦᑎᓂᕐᒧᑦ ᑮᓇᐅᔭᓂᒃ ᑕᒪᑐᒪᓂ ᐊᕐᕌᒍᒥ: 
1.	 ᐊPang Fest 2019 (ᐸᖕᓂᖅᑑᒥ 

ᖁᕕᐊᓲᑎᖃᖅᑎᓪᓗᒋᑦ, ᐸᖕᓂᖅᑑᖅ)
2.	 ᐊᐅᖃᐅᓯᕗᑦ (ᓄᐊ ᒫᓇᓯ, ᐸᖕᓂᖅᑑᖅ)
3.	 ᑕᕐᕆᔮᒃᓴᖅ/ᓈᓚᐅᑎᒃᑯᑦ ᐅᖃᐅᓯᓕᕆᓂᕐᒧᑦ 

ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓱᒪᒋᕕᓯᐅᖅᑎᑕᐅᔪᑦ (ᕼᐋᒻᒪᓚᒃᑯᑦ ᐸᖕᓂᖅᑑᒥ)

4.	 ᐃᓕᓴᖅᑕᐅᑕ (ᐱᕈᖅᓯᐊᖅ ᐸᐃᕆᕕᒃ, ᐃᒡᓗᓕᖕᒥ)
5.	 ᐊᓕᐊᓇᐃᑦ ᖁᙱᐊᖅᑎᑦᑎᔩᑦ 

ᑐᓴᕋᓐᓈᖅᑎᑦᑎᔨᓪᓗ (ᐊᓕᐊᓇᐃᑦ 
ᖁᙱᐊᖅᑎᑦᑎᔩᑦ, ᐃᖃᓗᖕᓂ)

6.	 ᓄᓇᕗᒻᒥᐅᑦ ᒪᒃᑯᒃᑐᑦ ᐃᓄᐃᑦ 
ᑲᓱᖃᑎᒌᒍᓐᓇᖅᓯᓂᖏᑦ ᐃᓄᒃᑎᑑᕐᓗᑎᒃ 
ᐃᓄᖕᓄᑦ ᑐᓴᐅᒪᖃᑎᒌᒍᑎᑎᒍᑦ (ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ, ᐃᖃᓗᖕᓂ)

7.	 ᐱᓕᕆᐊᖅ ᐃᓄᐃᑦ ᐱᐅᓯᖏᓐᓂᒃ ᐱᖅᑯᓯᕆᔭᐅᔪᑦ 
(ᔩᓐ ᓯᒪᐃᓚᒃ, ᖃᒪᓂ'ᑐᐊᖅ)

8.	 2019-20 ᐃᓄᒃᑐᑦ ᐃᙱᐅᓯᐅᖅᑎᓂᒃ 
ᓵᓚᒃᓴᕋᓱᐊᖅᑐᑦ (ᐅᕙᔪᒃ ᑕᕐᕆᔭᐅᓯᐅᖅᑎᓄᑦ 
ᑲᑐᔾᔨᖃᑎᒌᑦ, ᐃᖃᓗᒃᑑᑦᑎᐊᖅ)

ᐊᑐᐃᓐᓇᕈᖅᓯᓂᖅ ᐅᖃᐅᓯᕗᑦ ᐊᑐᕐᓗᒍ
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ
ᐱᔾᔪᑎᒋᓪᓗᒍ ᐃᒃᐱᒍᓱᑦᑎᐊᕆᐊᖃᕐᓂᖅ 
ᐱᓂᐊᕐᓂᖃᕐᓂᕐᒥᒃ ᐃᑲᔪᖅᓯᓂᕐᒧᑦ 
ᒪᑭᒋᐊᖅᑎᑦᑎᓂᕐᒧᑦ ᐊᒻᒪ ᑲᔪᖏᖅᓴᐃᓂᕐᒧᑦ 
ᐅᖃᐅᓯᕐᒥᒃ ᐃᓄᒃᑐᑦ, ᐊᒥᓱᓂᒃ ᐱᒋᐊᖅᑎᑦᑎᓯᒪᔪᑦ 
ᐃᑲᔪᕈᑎᒃᓴᓂᒃ 2019-20−ᒥ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓ ᒪᕐᕉᖕᓂᒃ 
ᑲᒪᒋᔭᖃᓚᐅᖅᑐᑦ ᐊᖏᕈᑕᐅᓯᒪᔪᑎᒍᑦ.

ᐃᓄᒃᑐᑦ ᐃᙱᐅᓯᓕᐅᕐᓃᑦ  
ᐃᑲᔪᖅᓰᓂᖅ ᓄᓇᕗᒻᒥ ᐃᙱᐅᓯᐅᕐᓂᕐᒧᑦ, 
ᐱᓗᐊᖅᑐᒥᒃ ᑮᓇᐅᔭᖃᖅᑎᑕᐅᓂᖏᑎᒍᑦ 
ᐃᓄᐃᑦ ᐅᖃᐅᓯᖏᑎᒍᑦ ᐃᙱᐅᓯᐅᕐᓂᒃᑯᑦ, 
ᐃᑲᔪᕐᓂᖃᒪᑦ ᐃᙱᐅᓯᐅᖅᑎᓄᑦ ᐊᒻᒪ 
ᐊᓯᖏᓐᓄᑦ ᓴᖅᑭᑕᐅᒋᐊᓕᖕᓄᑦ, ᐃᓕᓴᐃᓂᒃᑯᑦ, 
ᐊᒻᒪ ᐱᕕᒃᓴᖃᖅᑎᑦᑎᓂᒃᑯᑦ ᐃᙱᖅᑎᓄᑦ 
ᐊᒻᒪ ᐊᓯᖏᓐᓄᑦ, ᑲᔪᓯᑎᑦᑎᔪᓐᓇᖁᓗᒋᑦ 
ᐃᙱᖅᑎᑦᑎᓂᕐᒥᒃ ᐊᒻᒪ ᐊᓯᖏᓐᓂᒃ ᐊᑐᕐᓂᒃᑯᑦ 
ᐃᓄᐃᑦ ᐅᖃᐅᓯᖓᓂᒃ ᐊᒻᒪ ᐃᓕᖅᑯᓯᖓᓂᒃ. 

ᑕᐃᒪᙵᓂ 2013-14−ᖑᓚᐅᖅᑎᓪᓗᒍ, 
ᐱᕙᓪᓕᐊᔪᓕᕆᔨᒃᑯᖏᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 
ᑮᓇᐅᔭᑎᒍᑦ ᐃᑲᔪᖃᑦᑕᖅᓯᒪᔪᑦ ᓂᐱᓕᐅᕆᓂᕐᒧᑦ 
ᓂᐱᓕᐅᕐᕕᖕᒥ, ᐊᑭᖏᓐᓂᒃ, ᑲᑎᑎᕆᓂᕐᒧᑦ, 
ᓇᑲᑎᕆᓂᕐᒧᑦ ᐊᒻᒪ ᐃᖏᕐᕋᐅᑎᖏᓐᓂᒃ 
ᓂᐱᓕᐅᕆᐊᖅᑐᕐᓗᑎᒃ ᓂᐱᓕᐅᕐᕕᖕᓄᑦ.

ᓄᓇᕗᒻᒥ ᐃᙱᐅᓯᓕᕆᔨᒃᑯᑦ ᑮᓇᐅᔭᖏᑦ  
ᐃᑲᔪᖅᓯᖕᒪᑕ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓂᕐᒧᑦ 
ᐊᒻᒪ ᒪᑭᒋᐊᓪᓚᒃᑎᑦᑎᓂᕐᒧᑦ ᐊᒻᒪ ᓄᓇᕗᑦ 
ᒐᕙᒪᖏᑦ ᐱᓂᐊᕐᓂᖃᕈᑎᒋᓪᓗᓂᐅᒃ ᒪᓕᒡᓗᒋᑦ 
ᐅᖃᐅᓯᕗᑦ, ᐊᖏᔪᐊᓗᒃ ᐸᕐᓇᒃᑕᐅᔪᖅ ᒪᓕᓪᓗᑎᒃ 
ᐅᖃᐅᓯᓕᕆᓂᕐᒧᖅ ᐱᖁᔭᖅ ᐊᒻᒪ ᐃᓄᐃᑦ 
ᐅᖃᐅᓯᖓᓂᒃ ᓴᐳᒻᒥᓂᕐᒧᑦ ᐱᖁᔭᖅ. 

ᐃᙱᖅᑏᑦ ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᖅᑐᑦ 
ᐊᔾᔨᒌᖃᑦᑕᙱᑦᑐᑦ ᓴᖅᑭᑦᑎᕙᓪᓕᐊᔪᑦ ᐊᔪᙱᑦᑐᓂᒃ 
ᐃᙱᖅᑎᓂᒃ ᓇᑭᙶᕈᓘᔭᖅᑐᓂᒡᓗ ᓄᓇᕗᒻᒥ. 

2019-20-ᐅᑎᓪᓗᒍ, ᐅᑯᐊ ᑕᓪᓕᒪᐅᓪᓗᑎᒃ 
ᐃᙱᖅᑏᑦ ᐃᙱᐅᓯᐊᖏᑦ ᕿᓪᓕᖅᑕᓄᑦ 
ᓂᐱᓕᐅᖅᑕᐅᓚᐅᖅᑐᑦ:
•	 ᐸᖕᓂᖅᑑᕐᒥᐅᑕᖅ ᔫᐃ ᓇᐅᔪᖅ 

ᐃᙱᐅᓯᐅᖃᑦᑕᖅᓯᒪᔪᖅ ᐃᙱᐅᓯᓕᐅᖃᑦᑕᖅᑐᖅ 
ᐅᑭᐅᓄᑦ 9-ᓄᑦ. ᓂᐱᓕᐅᕆᓚᐅᖅᓯᒪᔪᖅ 
ᓯᕗᓪᓕᖅᐹᒥ ᐃᙱᐅᓯᐊᒥᓂᒃ ᑯᑭᑦᑕᐹᓄᓪᓗ 
ᓂᔾᔭᐅᓯᔭᖅᑕᖏᑦ ᐊᓐᓇᐅᓪᓚᖅᑎᖃᖅᖢᓂ. 
ᔫᐃᐅᑉ ᐃᙱᐅᓯᐊᖏᑦ ᓴᖅᑭᑕᐅᓚᐅᖅᓯᒪᓪᓗᑎᒃ 
ᐅᑐᐱᕆ 2020-ᐅᑎᓪᓗᒍ ᐱᔭᒃᓴᐅᓕᓛᖅᖢᑎᒡᓗ 
iTunes−ᑯᑦ. 

•	 ᑭᙵᕐᒥᐅᑦ ᐃᙱᖅᑎᑖᓚᐅᖅᓯᒪᕗᑦ 
1976-ᖑᑎᓪᓗᒍ ᑭᙵᕐᓂ, ᐅᑭᐅᓂᒡᓗ 
ᐊᓂᒍᖅᑐᓂᒃ ᓂᔾᔭᐅᓯᔭᖃᑦᑕᖅᓯᒪᕗᑦ 
ᓇᓂᕈᓘᔮᓗᒃ ᐅᑭᐅᖅᑕᖅᑐᒥ ᓄᓇᓕᖕᓂ. 
ᑭᖑᓪᓕᖅᐹᖅ ᐃᙱᐅᓯᐊᖏᑦ ᐃᓚᖃᖅᖢᓂ 
ᖁᓕᓂᒃ ᐃᙱᖅᐸᒃᑕᖏᓐᓂᒃ ᑎᑎᕋᖅᑕᐅᓂᑯᓂᒃ 
ᓂᔾᔭᐅᓯᔭᖅᑎᐅᖃᑎᒌᓂᒃ. ᓂᐱᓕᐅᖅᓯᒪᔪᖅ 
ᓂᐅᕕᖅᑕᐅᔪᒪᒃᐸᑦ, ᑭᙵᕐᒥᐅᑦ ᐃᙱᖅᑎᖏᑦᑕ 
Facebook-ᖓᓂ ᓇᓂᔭᒃᓴᐅᔪᑦ. 

•	 ᑳᓖᓐ ᓇᑲᓱᒃ ᓄᓇᕗᒻᒥ 
ᐃᙱᖅᑎᑦᑎᐊᕙᐅᓛᖑᖃᑕᐅᔪᖅ; ᐅᓇ 
ᑐᒡᓕᕆᓕᖅᑕᖓ ᐃᙱᐅᓯᐊᖏᓐᓂᒃ 
ᓴᖅᑭᑕᓂᒃ. ᐸᖕᓂᖅᑑᒥ ᐱᕈᖅᓴᓂᑰᓪᓗᓂ, 
ᑳᓖᓐ ᐃᙱᖃᑦᑕᓯᒋᐊᓚᐅᖅᐳᖅ 
ᑯᑭᑦᑕᐹᕋᓛᒥᓂᒡᓗ ᑎᑕᖃᑦᑕᓯᒋᐊᓚᐅᖅᓯᒪᓪᓗᓂ 
ᐅᑭᐅᖃᖅᑎᓪᓗᒍ 17-ᓂᒃ. 18-ᖑᖅᑎᓪᓗᒍ, 
ᓇᖕᒥᓂᖅ ᐃᙱᖃᑦᑕᕐᓂᐊᖅᑕᖏᓐᓂᒃ 
ᑎᑎᕋᖃᑦᑕᖅᐸᓪᓕᐊᓕᓚᐅᖅᐳᖅ, ᖃᐅᑕᒫᑦ 
ᐃᓅᓯᖓᓐᓂᒃ ᐊᑐᖅᐸᒃᑕᖏᓐᓂᒃ 
ᐃᙱᐅᑎᖃᖅᐸᒃᖢᓂ. ᐅᓪᓗᒥᓕ, ᑳᓖᓐ 
ᐊᒥᓱᒻᒪᕆᐊᓗᖕᓂᒃ ᐃᙱᐅᓯᐅᖅᓯᒪᓕᖅᑐᖅ, 
ᑕᒪᕐᒥᑲᓴᑦᑎᐊᖅ ᐃᓄᒃᑎᑐᑦ ᐃᙱᖅᖢᓂᒋᑦ. 
ᐃᙱᐅᓯᐊᖏᑦ ᐱᔾᔪᑎᖃᐅᖅᑐᑦ ᐃᓄᖕᓄᑦ 
ᐊᒃᓱᕈᕈᑕᐅᓲᓂᒃ, ᐱᓕᕆᖃᑎᒌᒍᓯᕐᓂᒃ, 
ᐃᓕᖅᑯᓯᖏᓐᓂᒃ, ᐊᒻᒪ ᓇᒡᓕᖕᓂᕐᒥᒃ. ᑳᓖᓐ 
ᖃᖓᑦᑎᐊᖅ ᐊᐱᖅᓱᖅᑕᐅᓚᐅᖅᐳᖅ Facebook-
ᑯᑦ ᐃᓚᒋᔭᐅᓪᓗᓂ ᑕᕐᕆᔮᒃᓴᒧᑦ "ᒧᒥᓛᖅ 
ᐱᖃᑎᒋᓚᐅᑲᒃᖢᒍ" ᑕᕐᕆᔭᐅᓯᐅᖅᓯᒪᔪᓂᒃ 
ᓇᓗᓇᐃᖅᓯᓚᐅᖅᐳᖅ ᐱᒻᒪᕆᐅᓂᖏᓐᓂᒃ 
ᐃᓄᒃᑎᑑᖅᑐᑦ ᐃᙱᐅᑎᑦ ᒪᒥᓴᖅᑎᓪᓗᒋᑦ.  
ᐃᙱᐅᓯᐊᕆᓯᒪᔭᖏᑦ ᕿᓪᓕᖅᑕᒃᑯᑦ 
ᖃᑯᒍᑦᑎᐊᖅ ᐱᔭᒃᓴᐅᓛᓕᖅᑐᑦ.

•	 ᐃᒡᓗᓕᖕᒥᐅᑕᖅ ᐃᙱᖅᑎ, ᑎᐅᕆ ᐅᔭᕋᒃ 
ᐃᙱᖃᑦᑕᖅᓯᒪᓕᖅᑐᖅ ᐅᑭᐅᒐᓴᖕᓄᑦ. 
ᐅᑯᐊ ᓂᐱᓕᐅᖅᓯᒪᔪᑦ ᓴᖅᑭᑦᑎᕗᑦ 
ᑎᐅᕆᐅᑉ ᐃᙱᖃᑦᑕᖅᓯᒪᔭᖏᓐᓂᒃ 
ᐱᕕᖃᕈᑎᒋᓪᓗᓂᒋᓪᓗ ᓴᖅᑭᑎᑦᑐᓐᓇᖅᖢᒋᑦ 
ᐊᒻᒪ ᐊᓯᐅᔨᑦᑕᐃᓕᔪᓐᓇᖅᖢᓂᒋᓪᓗ 
ᐃᓄᒃᑎᑐᑦ ᐅᖃᐅᓯᖓ ᐊᒻᒪ ᐃᓕᖅᑯᓯᖓᑦ 
ᐃᙱᕐᓂᒃᑯᑦ. ᑎᐅᕆᐅᑉ ᐃᙱᐅᓯᐊᖏᑦ 
ᐱᐊᓂᒃᓯᒪᓕᖅᑑᒐᓗᐊᖅ ᑭᓯᐊᓂ ᓱᓕ 
ᓴᖅᑭᑕᐅᙱᑦᑐᖅ.

•	 ᓘᓯᐊᓐ ᑕᓕᕆᒃᑐᖅ ᐃᓅᓪᓗᓂ 
ᑐᓴᕐᓂᕆᔭᐅᕙᓪᓕᐊᑐᐃᓐᓇᖅᑐᖅ 
ᐊᕐᕕᐊᕐᒥᐅᑕᒃᓴᔭᐅᓪᓗᓂ, ᒫᓐᓇᓕ ᑭᓯᐊᓂ 
ᐃᒡᓗᓕᒑᕐᔪᖕᒥᐅᑕᐅᓕᖅᑐᖅ. ᓘᓯᐊᓐ 
ᐃᙱᖃᑦᑕᖅᓯᒪᔪᖅ ᑕᒪᐃᓐᓂᒃ ᓄᓇᕗᒻᒥ 
ᓄᓇᕕᖕᒥᓗ ᐃᙱᑲᑕᒃᑐᓂᒃ ᐃᓚᐅᑎᑕᐅᕙᒃᖢᓂ. 
ᖃᖓᑦᑎᐊᖅ ᓴᖅᑭᑦᑎᓚᐅᕐᒥᔪᖅ ᑐᓴᕐᓈᒐᕐᒥᒃ 
ᓂᔾᔭᐅᓯᔭᖅᑕᖏᓐᓂᒃ ᑕᐃᒎᓯᖃᖅᖢᓂ 
ᕼᐊᓂᒪᓐᓂ, ᓂᐅᕕᐊᖑᔪᓐᓇᖅᑐᑦ 
ᓄᓇᓕᒋᔭᐅᔪᓂᒃ ᓂᐅᕕᕐᕕᖕᓂ ᐅᕝᕙᓘᓐᓃᑦ 
ᑎᑭᓴᒐᒃᓴᐅᔪᑦ ᑖᒃᑯᐊ ᖃᐅᔨᒋᐊᕐᕕᒋᖅᑳᕐᓗᒋᑦ 
Facebook-ᖓᑦᑎᒍᑦ. 

ᐃᓄᒃᑐᑦ ᑕᕐᕆᔭᒐᒃᓴᓕᐅᕐᓂᖅ  
2013-14−ᒥ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐊᑐᐃᓐᓇᕈᖅᑎᑦᑎᓚᐅᖅᐳᑦ 
ᓄᓇᕗᒻᒥ ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ 
ᑯᐊᐳᕇᓴᒃᑯᓐᓄᑦ $200,000-ᓂᒃ ᐊᕐᕌᒍᓕᒫᒧᑦ 
ᐃᓄᒃᑎᑐᑦ ᐅᖃᐅᓯᓕᖕᓄᑦ ᐊᔭᐅᕆᒋᐊᕈᑎᑦ 
ᑕᕐᕆᔭᐅᓯᐅᖅᓯᒪᔪᓄᑦ. ᑖᒃᑯᐊ ᐱᓕᕆᐊᖑᑦᑎᐊᖅᓯᒪᔪᑦ, 
ᐃᑲᔪᖅᓱᖅᖢᒋᑦ ᖃᔅᓯᑲᓪᓛᓗᐃᑦ ᑕᕐᕆᔭᐅᓯᐊᕆᔭᐅᔪᑦ 
ᐊᒻᒪ ᖃᕆᑕᐅᔭᒃᑯᑦ ᑕᕐᕆᔭᐅᓯᐊᕆᔭᐅᔪᑦ.

2019-20−ᒥ, ᐅᑯᐊ ᑕᕐᕆᔮᒃᓴᓕᐊᑦ 
ᐱᐊᓂᒃᑕᐅᓚᐅᖅᑐᑦ: 
•	 ᓯᐴᓚ ᒨᓐᔅ: ᓯᓂᖕᓇᖅᓯᔪᖅ 
•	 ᕕᓂ ᖃᕆᑕᖅ: ᓄᑲᑉᐱᐊᑦ 
•	 ᐊᕕᐊᖅ ᔮᓐᔅᑕᓐ: ᐱᖅᓯᖅᑐᖅ ᐊᓕᐊᓇᖅᑐᓕᒃ 
•	 ᓯᑯᒃᑯᑦ: ᐅᓂᒃᑳᖅᑐᐊᑦ 
•	 ᑕᖅᑯᒃᑯᑦ: ᐊᓈᓇᐅᑉ ᑐᐱᖓ, ᑕᕐᕆᔭᐅᓯᐊᖅ 3 
•	 ᑭᖑᓪᓕᒃᑯᑦ: ᖃᓄᖅ ᑕᐃᒪ 
•	 ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ ᓄᓇᕗᒻᒥ 

ᒪᒪᕆᔭᕗᑦ 
•	 ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ ᐅᐊᑲᓪᓚᖔ! 

ᐃᓕᖅᑯᓯᓕᕆᔨᒃᑯᑦ
ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᓲᖑᕗᑦ ᐊᐅᓚᑕᐅᒋᐊᓕᖕᓂᒃ ᐊᒻᒪ ᓵᑕᒃᓴᐅᓲᖑᓪᓗᑎᒃ 
ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎᖓᓐᓂᒃ ᐅᐃᕖᑐᑦ ᐅᖃᐅᓯᓕᖕᓄᑦ ᐱᔨᑦᑎᕋᐅᑎᓂᒃ 
ᐊᒻᒪ ᐃᓄᒃᑎᑐᑦ ᐅᖃᐅᓯᕐᓂᒃ 2016-17−ᒥ 2019-20−ᒧᑦ ᐃᓄᐃᑦ ᐅᖃᐅᓯᖓᓄᑦ 
ᐊᑐᓕᖅᑎᑎᓂᕐᒧᑦ ᑮᓇᐅᔭᖁᑎᖏᓐᓂᒃ.  2019-20-ᐅᑎᓪᓗᒍ, ᑮᓇᐅᔭᑦ ᐊᑐᖅᑕᐅᓚᐅᖅᐳᑦ 
ᐃᖅᑲᓇᐃᔭᖅᑎᐅᓚᐅᑲᒃᑐᓄᑦ ᐊᒻᒪ ᑳᓐᑐᓛᒃᑎᑦᑎᔨᓄᑦ ᐃᑲᔪᖅᓱᖅᑕᐅᓪᓗᑎᒃ 
ᐊᐅᓚᑕᐅᑦᑎᐊᕐᓂᖏᑦ ᐊᑐᓕᖅᑎᑕᐅᕙᓪᓕᐊᓂᕐᒧᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓄᑦ, 
ᐊᑐᐊᒐᕐᓄᑦ, ᐱᓕᕆᐊᓄᑦ, ᐊᒻᒪ ᐱᔨᑦᑎᕋᐅᑎᓄᑦ ᐱᓕᕆᕝᕕᖕᓂ ᐊᒻᒪ ᒐᕙᒪᒃᑯᓐᓂ 
ᑎᒥᖁᑎᒋᔭᐅᔪᓄᑦ, ᐃᓚᒋᔭᐅᓪᓗᓂ ᖃᐅᔨᓴᖅᑕᐅᕙᓪᓕᐊᕙᒃᖢᑎᒃ ᖃᓄᐃᑉᐸᓪᓕᐊᓂᖏᑦ 
ᐊᓂᒍᖅᑎᑕᐅᓯᒪᔪᑦ ᒐᕙᒪᒃᑯᓐᓂᓕᒫᖅ. 2018-20-ᒥ, ᐱᓕᕆᕝᕕᖕᒥᐅᑦ ᐋᖅᑭᒃᓯᓚᐅᖅᐳᑦ 
ᑮᓇᐅᔭᑎᒍᑦ ᖃᐅᔨᒪᔾᔪᑎᒃᓴᓂᒃ, ᐊᑐᖅᑕᐅᔾᔪᓯᖏᑦᑎᒍᑦ, ᓵᑕᐅᓂᕐᒧᑦ ᐅᓂᒃᑳᓕᐊᑦ, ᐊᒻᒪ 
ᖃᐅᔨᓴᕈᑎᓄᑦ ᑎᑎᕋᖅᓯᒪᕙᒌᖅᑐᑦ ᐊᒻᒪ ᐱᕙᒌᔭᖅᓯᒪᕙᒌᖅᑐᑦ ᐅᖃᐅᓯᓕᕆᓂᕐᒧᑦ 
ᑮᓇᐅᔭᓕᕆᓂᕐᒧᑦ ᐊᖏᖃᑎᒌᒍᑎᑦ ᐊᕐᕕᓂᓕᖕᓂᒃ ᐱᓕᕆᕝᕕᖕᓂ ᐱᓕᕆᖃᑎᖃᖅᖢᑎᒃ 
ᐊᒻᒪ ᑎᓴᒪᓂᒃ ᒐᕙᒪᒃᑯᓐᓂ ᑎᒥᖁᑎᒋᔭᐅᔪᓂᒃ.

ᐃᓚᖓᑦ ᓯᕗᓪᓕᐅᔾᔭᐅᔪᒪᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᓄᑖᙳᕆᐊᖅᑕᐅᓗᓂ 
ᑲᓇᑕᒥ ᑮᓇᐅᔭᓄᑦ ᐊᖏᖃᑎᒌᒍᑕᐅᓯᒪᔪᖅ ᐃᓱᓕᕝᕕᒃᓴᖃᓚᐅᖅᑐᖅ ᒫᑦᓯ 31, 2020−
ᐅᑎᓪᓗᒍ.  ᐱᔾᔪᑎᒋᔭᐅᓪᓗᑎᒃ ᑕᑯᒃᓴᐅᙱᑦᑐᑦ ᖃᓄᐃᓕᖓᓕᖃᑦᑕᕐᓂᖏᑦ ᖃᕆᑕᐅᔭᒃᑯ 
ᐱᕋᔭᒍᑕᐅᓪᓗᑎᒃ ᑮᓇᐅᔭᖅᑖᕈᑕᐅᓇᓱᖃᑦᑕᖅᑐᑦ ᐊᒻᒪ ᓄᕙᒡᔪᐊᕐᓇᖅ ᐱᔾᔪᑕᐅᓪᓗᓂ, 
ᑲᓇᑕᒥ ᐱᖅᑯᓯᓕᕆᔩᑦ ᐅᖓᕙᕆᐊᖅᓯᓚᐅᖅᐳᑦ 2020-21−ᒧᑦ ᖃᐅᔨᒪᔭᐅᔪᒪᓪᓗᑎᒃ 
ᐱᑕᖃᖅᐸᒌᖅᑐᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᑦ ᐊᒻᒪ ᐱᔨᑦᑎᕋᐅᑎᑦ 
ᐱᓕᕆᐊᖑᐃᓐᓇᕋᔭᖅᖢᑎᒃ ᐊᖏᖃᑎᒌᒍᑎᒃᑯᑦ. 

ᐊᐅᓚᑦᑎᓂᕐᒧᑦ 
ᓵᑕᐅᓕᕈᓐᓇᕐᓂᕐᒧᓪᓗ

ᐃᓚᖓᑦ II:

ᐅᐃᕖᑐᑦ 
ᐱᔨᑦᑎᕋᐅᑏᑦ

ᑐᕌᒐᕆᔭᖅ 1: 
ᐃᑲᔪᖅᑐᐃᓂᖅ ᐸᕐᓇᒃᑐᓂᒃ, ᐱᕙᓪᓕᐊᑎᑦᑎᔪᓂᒃ ᐊᒻᒪ 
ᑲᔪᓯᑎᑕᐅᕙᓪᓕᐊᔪᓂᒃ ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᒡᓗ ᓄᓇᕗᒻᒥ

ᐱᖁᔭᑦ, ᒪᓕᒐᑦ ᐊᒻᒪᓗ ᓄᓇᕗᒻᒥ ᐱᖁᔭᑎᒍᑦ ᐱᕙᓪᓕᐊᔪᑦ 
ᒪᓕᒐᓕᕆᔨᒃᑯᑦ
ᒪᓕᒐᓕᕆᔨ/ᒪᓕᒐᒃᓴᓂᒃ ᑐᑭᓕᐅᕆᔨᒧᑦ ᐃᖅᑲᓇᐃᔮᒃᓴᖅ ᓇᓗᓇᐃᖅᓯᒪᓚᐅᖅᐳᖅ ᐅᑯᐊ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐱᖁᔭᒃᓴᐃᑦ, ᒪᓕᒐᐃᑦ ᐊᒻᒪ ᒪᓕᒐᖅᑎᒍᑦ ᑎᑎᕋᖅᑕᐅᓯᒪᔪᑦ ᐅᐃᕖᑐᑦ 
ᑐᑭᓕᐅᖅᑕᐅᓚᐅᕐᓂᖏᓐᓂᒃ ᐅᖃᒫᒐᓕᐅᖅᑕᐅᓪᓗᑎᒡᓗ. 

2019-20−ᒥ, 104-ᖑᓚᐅᖅᐳᑦ ᐱᖁᔭᒃᓴᐃᑦ, ᐱᖁᔭᐃᑦ, ᐊᒻᒪ ᐱᖁᔭᙳᖅᑎᑦᑎᔾᔪᑎᑦ ᑐᑭᓕᐅᖅᑕᐅᓪᓗᑎᒃ 
ᐃᒪᓐᓇ:
•	 22-ᖑᓪᓗᑎᒃ ᐱᖁᔭᒃᓴᐃᑦ ᑐᑭᓕᐅᖅᑕᐅᔪᑦ ᑲᑎᖦᖢᒋᑦ ᒪᒃᐱᖅᑐᒐᖃᖅᑐᑦ 298-ᓂᒃ
•	 ᐊᕙᑎᐅᓪᓗᑎᒃ ᐱᖁᔭᐃᑦ ᑎᑎᖅᑲᙳᖅᑎᑕᐅᔪᑦ ᑲᑎᖦᖢᒋᑦ 93-ᖑᓪᓗᑎᒃ ᒪᒃᐱᖅᑐᒐᐃᑦ
•	 62 ᐱᖁᔭᐃᑦ ᑐᑭᓕᐅᖅᑕᐅᓚᐅᖅᑐᑦ ᐊᒻᒪ ᓴᖅᑭᑕᐅᓪᓗᑎᒃ ᑲᑎᖦᖢᒋᑦ 72−ᓂᒃ ᒪᒃᐱᒐᖅᑕᖃᖅᖢᓂ
 
ᐊᒻᒪ ᖁᓛᓃᑦᑐᑦ ᐊᓯᖏᑦ, 307−ᖑᖕᒪᑕ ᒪᒃᐱᖅᑐᒐᐃᑦ ᑎᒃᑯᐊᖅᓯᓂᕐᒧᑦ, ᖃᐅᔨᒃᑲᐅᑏᑦ, ᐊᒻᒪ ᐱᖁᔭᐃᑦ 
ᓴᖅᑭᑕᐅᓯᒪᔪᑦ ᐅᐃᕖᑐᑦ ᓄᓇᕗᒻᒥ ᑐᓴᒐᒃᓴᑦ, ᐊᒻᒪ 17 ᐱᖁᔭᐃᑦ ᐊᒻᒪ ᖁᓕᐅᓪᓗᑎᒃ ᒪᓕᒐᐃᑦ 
ᑲᑎᖅᓱᖅᑕᐅᓯᒪᔪᑦ ᐊᒻᒪ ᑎᑎᖅᑲᙳᖅᑎᑕᐅᓪᓗᑎᒃ. 

ᓄᓇᕗᒻᒥ ᓇᑲᑎᕆᔨ/ᐅᑭᐅᖅᑕᖅᑐᒥ ᐊᒥᓱᕈᖅᑎᑦᑎᔨ ᑭᐅᔭᐅᓯᒪᔪᑦ ᐊᒻᒪ ᑭᐅᓯᒪᓪᓗᑎᒃ 
ᐊᐱᖅᑯᑎᓄᑦ ᐱᔾᔪᑎᓕᖕᓂᒃ ᒪᓕᒐᕐᓂᒃ ᐊᒻᒪ ᐊᓯᖏᓐᓂᒃ ᑐᑭᓯᒋᐊᕐᕕᒃᓴᓂᒃ ᐅᐃᕖᑐᑦ.  ᑖᒃᑯᓇᓂ 
ᐱᔨᑦᑎᕋᖅᑕᐅᔪᓐᓇᕐᓂᐊᕐᓗᓂ ᑎᑎᕋᖅᓯᒪᔪᓕᒫᓪᓗ ᖁᓛᓂ ᐊᔾᔨᒋᔭᐅᓗᑎᒃ ᐅᐃᕖᑐᑦ ᐊᒻᒪ ᖃᓪᓗᓈᑐᑦ 
ᐅᖃᐅᓯᓕᖕᓄᑦ.  

ᒪᓕᒐᓕᕆᔨᒃᑯᓐᓄᑦ ᐊᒡᓚᕝᕕᓕᕆᔾᔪᑎᑦ
ᒪᓕᒐᓕᕆᔨᒃᑯᑦ (ᓄᓇᕗᒻᒥ ᐃᖅᑲᖅᑐᐃᔨᑦ)
ᒪᕐᕉᖕᓂ ᐅᖃᐅᓯᓕᖕᓄᑦ ᒪᓕᒐᓕᕆᔨᒃᑯᑦ ᓯᕗᓕᖅᑎᖓᑦᑕ ᑲᒪᔨᖓ ᐅᐃᕖᑐᑦ ᒪᓕᒐᓕᕆᔾᔪᑎᓂᒃ 
ᐱᔨᑦᑎᕋᐃᓐᓇᖃᑦᑕᖅᐳᑦ ᑕᒪᐃᓐᓂᒃ ᐊᒡᓚᕝᕕᓕᕆᔾᔪᑎᓂᒃ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐱᓕᕆᕝᕕᖓᓐᓂᒃ. ᑖᒃᑯᐊ ᐃᑲᔪᕐᓂᐊᕐᓗᒋᑦ, ᒪᕐᕉᖕᓂ ᐅᖃᐅᓯᓕᖕᒥᒃ ᑎᑎᕋᖅᑎᑖᓚᐅᖅᐳᑦ ᐱᕋᔭᒃᐸᒃᑐᓂᒃ 
ᐊᑎᓕᐅᕆᕕᖕᒥ ᐅᑐᐱᕆ 19-ᖑᑎᓪᓗᒍ ᐅᐃᕖᑐᑦ ᐱᔨᑦᑎᕋᕈᒪᓪᓗᑎᒃ ᑕᒪᐃᓐᓄᑦ ᐃᖅᑲᖅᑐᐃᕕᒃᑯᑦ ᐊᒻᒪ 
ᐊᒡᓚᕝᕕᒃᑯᑦ ᐱᔨᑦᑎᕋᕈᑕᐅᓲᓄᑦ. 

2019-20−ᐅᑎᓪᓗᒍ, ᐱᖓᓱᓂᒃ ᐅᐃᕖᑐᑦ ᐅᖃᐅᓯᓕᖕᓄᑦ ᐃᖅᑲᖅᑐᖅᑕᐅᓚᐅᖅᐳᑦ ᐱᓇᓱᐊᕈᓯᕐᓂᒃ ᐊᒻᒪ 
ᒪᕐᕈᐃᖅᓱᖅᖢᑎᒃ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᓈᓚᒃᑕᐅᔪᖃᓚᐅᖅᐳᖅ. 

ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᑕᑯᐃᓐᓇᖃᑦᑕᖅᐳᑦ ᐅᓄᖅᓯᕙᓪᓕᐊᔪᓂᒃ ᐅᐃᕖᑐᑦ ᐱᔨᑦᑎᖅᑕᐅᒋᐊᓕᖕᓂᒃ, 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐊᖅᑯᑕᐅᒐᔪᒃᖢᑎᒃ ᐱᔨᑦᑎᖅᑕᐅᕝᕕᖕᒥᓗ ᐊᒻᒪ ᓄᑖᖑᓪᓗᑎᒃ ᐃᖅᑲᖅᑐᐃᕕᒃᑯᑦ 
ᑐᖅᑯᖅᑕᐅᓯᒪᔪᑦ ᐅᐃᕖᑐᑦ ᐱᔨᑦᑎᖅᑕᐅᒋᐊᓕᑦ ᑐᓵᔨᖃᕐᓗᑎᒃ ᐊᒻᒪ ᐅᐃᕖᑐᑦ ᐅᖃᐅᓯᓕᖕᒥᒃ 
ᐃᖅᑲᖅᑐᐃᔨᖃᕐᓗᑎᒃ. ᐊᕐᕌᓂᓂᑦ, 30-ᓂᒃ ᑐᒃᓯᕋᖅᑐᖃᒃᑲᓐᓂᓚᐅᖅᐳᖅ, 120-ᖏᓐᓃᑉᐸᓚᐅᖅᑑᒐᓗᐊᑦ 
150-ᖏᓐᓃᓕᓚᐅᖅᑐᑦ.

ᑐᓴᐅᒪᑎᑦᑎᓂᖅ ᐱᔨᑦᑎᕋᕐᓂᕐᓗ ᐃᓄᓕᒫᓄᑦ
ᐃᓕᖅᑯᓯᓕᕆᔨᒃᑯᑦ
ᑐᑭᓕᐅᕆᔨᑦ
ᐅᑯᐊ ᐃᓕᓐᓂᐊᖅᑕᐅᔪᒃᓴᐅᑕᐅᓪᓗᑎᒃ ᐱᓕᕆᐊᒃᓴᑦ ᐅᐃᕖᑐᑦ−ᐅᖃᐅᓯᓕᖕᓄᑦ ᐱᓕᕆᐊᖑᓚᐅᖅᐳᑦ  
2019-20 ᐊᕐᕌᒍᒥ:
•	 Flow ᐊᒻᒪ Memsource: ᐅᐸᒍᑎᔪᑦ ᐃᓄᑑᑦᑕᖅᖢᑎᒃ ᑲᔪᖏᖅᓴᖅᑕᐅᕙᒃᖢᑎᒃ ᐱᕕᖃᕈᑕᐅᓪᓗᑎᒃ 

ᐃᓚᐅᔪᓄᑦ ᐊᐱᖅᓱᕈᓐᓇᖅᑎᖦᖢᒋᑦ ᐊᐱᖅᑯᑎᒋᔪᒪᔭᒥᓂᒃ ᖃᐅᔨᖃᑎᒌᒡᓗᑎᒡᓗ ᓄᑖᕐᓂᒃ 
ᐱᐅᓯᕆᔭᐅᔪᓐᓇᖅᑐᓂᒃ ᐊᑐᕐᓂᐊᕐᓗᒋᑦ ᑐᑭᓕᐅᕆᔾᔪᑎᑦ Memsource−ᒥᙶᖅᑐᑦ (ᒪᕐᕉᓪᓗᑎᒃ 
ᐅᐃᕖᑐᑦ ᐅᖃᐅᓯᓖᑦ ᐱᓕᕆᖃᑎᒌᑦ)

•	 ᐊᑐᖅᑕᐅᕙᓪᓕᐊᓕᓵᖅᑐᑦ Memsource-ᑯᑦ: ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᐃᖅᑲᐃᓯᒋᐊᕈᑕᐅᓪᓗᓂ 
ᐱᓕᕆᐊᖑᔪᓄᑦ ᐊᒻᒪ ᓇᓗᓇᐃᔭᖅᑕᐅᓪᓗᑎᒃ ᓄᑖᑦ ᐱᓕᕆᐊᒃᓴᕆᑎᑕᐅᔪᑦ (ᐊᑕᐅᓯᖅ ᐅᐃᕖᑐᑦ 
ᐅᖃᐅᓯᓕᖕᓄᑦ ᐃᓚᒋᔭᐅᔪᖅ)

•	 Excel Level 1: ᖃᓄᐃᓕᐅᕐᓗᑎᑦ ᑐᑭᓕᐅᕆᔪᓐᓇᕐᒪᖔᑦ Excel−ᒃᑯᑦ (ᐊᑕᐅᓯᖅ ᐅᐃᕖᑐᑦ ᐅᖃᐅᓯᓕᒃ 
ᐃᓚᒋᔭᐅᔪᖅ)

•	 Ordre des traducteurs, terminologues et interprètes agréés du Québec (OTTIAQ) 
ᐊᕐᕌᒍᑕᒫᖅᓯᐅᒻᒧᑦ ᑲᑎᒪᕕᒡᔪᐊᖅᑐᑦ: ᓄᑖᙳᕆᐊᖅᑎᑦᑎᓂᕐᒧᑦ ᐱᓕᕆᐊᒃᓴᑦ (ᐊᑕᐅᓯᐅᓪᓗᓂ ᐅᐃᕖᑐᑦ 
ᐅᖃᐅᓯᓕᒃ ᐃᓚᒋᔭᐅᔪᖅ)

•	 ᓄᑖᖅ ᖃᕋᓴᐅᔭᒃᑯᑦ ᑐᑭᓕᐅᕆᔾᔪᑦ ᐅᕙᓐᓄᑦ ᑐᕌᖓᕙ?: ᓯᕗᓂᐊᒍᑦ ᐊᑭᓕᖅᑕᐅᔾᔪᓰᑦ ᐊᒻᒪ 
ᖃᓄᐃᓕᕙᓪᓕᐊᓂᕆᔭᐅᔪᑦ ᑐᑭᓕᐅᖅᑕᐅᑲᐅᑎᒋᒋᐊᓕᖕᓂᒃ (ᐊᑕᐅᓯᖅ ᐅᐃᕖᑐᑦ ᐅᖃᐅᓯᓕᒃ 
ᐃᓚᒋᔭᐅᓪᓗᓂ)

•	 ᖃᓅᓇᔭᖅᐸᑭᐊᖅ...? ᐱᔪᒥᓇᖅᑎᑦᑎᓲᑦ ᐆᒃᑐᕋᐅᑏᑦ ᐋᖅᑭᖕᓂᐊᕐᓗᒋᑦ ᐅᖃᐅᓯᓕᕆᓂᕐᒧᑦ 

ᐋᖅᑭᒃᓯᒪᓂᕆᔭᖏᑦ: ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᖃᐅᔨᓇᓱᒡᓗᒋᑦ ᓯᕗᓂᒃᓴᒥ ᐊᔪᙱᑦᑎᐊᖅᑐᓂᒃ 
ᐅᖃᐅᓯᓕᕆᔨᓂᒃ (ᐊᑕᐅᓯᖅ ᐅᐃᕖᑐᑦ ᐅᖃᐅᓯᓕᒃ ᐃᓚᒋᔭᐅᓪᓗᓂ)

•	 ᑭᓱᓕᕆᔨᐅᓂᕗᑦ ᐊᓯᔾᔨᖅᓱᕐᓗᒋᑦ: ᐅᖃᐅᓯᐅᓚᐅᖅᑐᖅ ᖃᓄᖅ ᐅᖃᐅᓯᓕᕆᔨᑦ ᐋᖅᑭᒋᐊᖅᓯᔪᓐᓇᕐᒪᖔᑕ 
ᐊᓯᔾᔨᖅᐸᓪᓕᐊᓪᓚᕆᒃᑐᓄᑦ ᖃᕆᑕᐅᔭᓕᕆᔾᔪᑎᓄᑦ (ᐊᑕᐅᓯᖅ ᐅᐃᕖᑐᑦ ᐅᖃᐅᓯᓕᒃ ᐃᓚᒋᔭᐅᓪᓗᓂ)

•	 ᖃᐅᔨᓴᖅᑕᐅᓂᖏᑦ ᐅᖃᐅᓯᓕᕆᔨᑦ ᑲᓇᑕᒥ ᐊᒻᒪ ᓇᓂᕈᓘᔭᖅ ᓄᓇᕐᔪᐊᕐᒥ: ᑐᕌᖅᑐᖅ ᓄᑖᕐᒧᑦ 
ᐱᓇᔪᒃᑕᐅᔪᒃᓴᒧᑦ ᐱᓕᕆᔾᔪᑎᒃᓴᒧᑦ (ᐊᑕᐅᓯᖅ ᐅᐃᕖᑐᑦ ᐅᖃᐅᓯᓕᒃ ᐃᓚᒋᔭᐅᓪᓗᓂ)

•	 ᕿᓂᖅᓴᕈᑎᓄᑦ ᐱᐅᓯᒋᐊᖅᓯᒪᔪᑦ (ᐊᑕᐅᓯᖅ ᐅᐃᕖᑐᑦ ᐅᖃᐅᓯᓕᒃ ᐃᓚᒋᔭᐅᔪᖅ) 
•	 ᐅᖃᐅᓯᖅᑕᕆᙱᑕᓂᒃ ᑕᒻᒪᖅᓯᒪᔪᓐᓃᖅᑎᑦᑎᓂᖅ ᐊᒻᒪ ᐱᐅᓯᒋᐊᕐᓗᒋᑦ ᐅᖃᓪᓚᐅᓰᑦ (ᐊᑕᐅᓯᖅ ᐅᐃᕖᑐᑦ 

ᐅᖃᐅᓯᓕᖕᒧᑦ ᐃᓚᒋᔭᐅᔪᖅ)
•	 2019-ᒥ ᐊᕐᕌᒍᑕᒫᖅᓯᐅᑎᓂᒃ ᑲᑎᒪᕐᔪᐊᖅᑎᑦᑎᓚᐅᖅᐳᑦ ᑲᓇᑕᒥᐅᑕᓕᒫᑦ ᑕᐃᒎᓯᓕᕆᓂᕐᒧᑦ 

ᑲᑎᒪᔨᕋᓛᑦ: ᓄᓇᖃᖅᑳᖅᓯᒪᔪᑦ ᐅᖃᐅᓯᖅᑕᖏᑦ (ᒪᕐᕉᒃ ᐅᐃᕖᑐᑦ ᐅᖃᐅᓯᓖᒃ ᐃᓚᒋᔭᐅᓪᓗᑎᒃ) 
•	 ᐅᓂᒃᑳᕐᓂᖅ ᐊᒻᒪ ᑕᑯᑎᑦᑎᓂᖅ ᐅᖃᐅᓯᓕᕆᔨᒃᑯᓐᓂᒃ ᐱᒋᐊᕐᕕᒃ ᑲᓇᑕᒥ: ᐱᒋᐊᕐᓂᖓᓂ ᐱᓕᕆᔨ 

(ᐊᑕᐅᓯᖅ ᐅᐃᕖᑐᑦ ᐅᖃᐅᓯᓕᒃ ᐃᓚᒋᔭᐅᓪᓗᓂ)

ᒐᕙᒪᓕᕆᔨᒃᑯᑦ
ᐅᐃᕖᑐᑦ ᑐᓴᐅᒪᔪᓕᕆᔨᒃᑯᑦ ᐃᓄᖕᓄᑦ
ᒐᕙᒪᓕᕆᔨᒃᑯᑦ ᑐᓴᐅᒪᔪᓕᕆᔨᒃᑯᑦ ᐱᓕᕆᔨᖏᑦ 
ᓴᖅᑭᑦᑎᓚᐅᖅᓯᒪᔪᑦ 350  ᐅᖓᑖᓂ ᑐᓴᐅᒪᔾᔪᑎᒃᓴᓄᑦ ᐱᖁᑎᓂᒃ 
ᑕᒪᐃᓐᓂᒃ ᐅᖃᐅᓯᕐᓂᒃ, ᐃᓚᒋᔭᐅᓪᓗᓂ ᐅᐃᕖᑐᑦ. ᐅᑯᐊ 
ᐅᓄᖅᓯᒋᐊᖅᑐᑦ 91−ᖑᓕᖅᖢᑎᒃ ᐊᕐᕌᓂᓂᑦ. ᑎᑎᖅᑲᑦ ᐃᓚᖃᖅᑐᑦ 
ᐅᑯᓂᖓ: 
•	 ᐃᓄᖕᓄᙵᐅᔪᑦ ᐱᕙᓪᓕᐊᔪᑦ
•	 ᑐᓴᒐᒃᓴᑦ ᐊᒻᒪ ᐅᖃᐅᓯᒃᓴᑦ
•	 ᖃᐅᑕᒫᖅᓯᐅᑎᑦ ᑎᑎᕋᖅᓯᒪᔪᑦ ᓄᑖᙳᕆᐊᖅᓯᒪᔪᑦ
•	 ᐊᑭᓐᓇᕐᒥᐅᑕᑦ
•	 ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᖅᑕᐅᔪᒃᓴᑦ ᐊᒻᒪ ᐋᓐᓂᐊᕕᖕᒥᑦ 

ᑐᓴᖅᑕᐅᔪᒃᓴᑦ
•	 ᐱᕙᓪᓕᐊᔪᑦ ᐅᖃᓕᒫᒐᒃᓴᑦ 
 
ᑕᒪᕐᒥᒃ ᑐᓴᐅᒪᔪᓕᕆᔾᔪᑎᓅᖓᔪᑦ ᓴᖅᑭᑕᐅᓯᒪᔪᑦ ᐃᓄᒃᑑᖅᖢᑎᒃ 
ᐊᒻᒪ ᖃᓪᓗᓈᑐᑦ ᓴᖅᑭᑕᐅᖃᓯᐅᔾᔭᐅᓚᐅᕐᒥᔪᑦ ᐅᐃᕖᑑᖓᓪᓗᑎᒃ, 
ᐃᓚᓕᐅᔾᔭᐅᓪᓗᑎᒃ ᐃᑭᐊᖅᑭᕕᖕᒦᑦᑐᑦ ᐃᓗᓕᖏᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ
ᐅᐃᕖᑐᑦ ᐅᖃᐅᓯᕐᒥᒃ ᐊᔪᕈᓐᓃᖅᓴᖅᑎᑕᐅᓪᓗᑎᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ
ᐅᑯᐊ ᐃᓕᓐᓂᐊᖅᑕᐅᔪᒃᓴᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ ᑳᓐᑐᓛᒃᑕᐅᓚᐅᖅᑐᑦ 
ᐃᓕᓐᓂᐊᖅᑕᐅᔪᒃᓴᐅᑕᐅᓪᓗᑎᒃ ᐅᐃᕖᑐᑦ ᑭᓯᐊᓂᓕ ᑭᖑᓂᐊᒍᑦ ᓄᖅᑲᖅᑎᑕᐅᓚᐅᖅᑐᑦ ᓄᕙᒡᔪᐊᕐᓇᖅ-19−ᒧᑦ:
•	 ᐱᓕᕆᖃᑎᒌᖕᓂᒃ: ᒫᑦᓯ 4-25, 2020
•	 ᐱᕕᒃᓴᓕᐅᑦᑎᐊᕈᓐᓇᕐᓂᖅ ᓯᕗᓪᓕᐅᔾᔭᐅᔭᕆᐊᓖᓪᓗ: ᒫᑦᓯ 26, 2020
•	 ᑐᓴᐅᒪᔪᓕᕆᓂᖅ ᐃᓅᖃᑎᒌᒍᓰᓪᓗ: ᒫᑦᓯ 27, 2020 

ᒪᕐᕉᖕᓂᒃ ᐅᖃᐅᓯᓖᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ
ᐅᐃᕖᑐᑦ ᒪᓂᓴᐅᑎᒋᔭᐅᔪᑦ ᐸᕐᓇᒍᑎᒥᒃ ᓴᖅᑭᑦᑎᓚᐅᖅᐳᑦ ᐊᑑᑎᖃᑦᑎᐊᖅᑐᒥᒃ ᐃᖅᑲᓇᐃᔮᒃᓴᐃᑦ 
ᒪᑐᐃᖓᔪᑦ ᒪᓂᓴᐅᑕᐅᖃᑦᑕᖁᓪᓗᒋᑦ ᐅᐃᕖᑐᑦ  ᐅᖃᐅᓯᓕᖕᓄᑦ ᓄᓇᕗᒻᒥ.  ᐱᓕᕆᔾᔪᓯᖓ 
ᐊᑐᖅᑕᐅᔪᒫᕐᓂᐊᖅᓯᒪᔪᖅ ᑲᔪᖏᖅᓴᐃᓂᕐᒧᑦ ᐊᒻᒪ ᓄᐃᑕᑎᑦᑎᓂᕐᒧᑦ ᐅᐃᕖᑐᑦ ᐅᖃᓕᒫᕈᓐᓇᕐᓂᒃᑯᑦ 
ᐅᕝᕙᓘᓐᓃᑦ ᐊᑕᐅᓯᐅᙱᑦᑐᒥᒃ ᐅᖃᐅᓯᓕᖕᓄᑦ ᓄᓇᕗᑦ ᒐᕙᒪᒃᑯᓐᓂ.  ᐃᖅᑲᓇᐃᔮᒃᓴᑦ 
ᒪᓂᓴᐅᑕᐅᖃᑦᑕᖅᑐᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᖏᓐᓂ ᐅᖃᐅᓰᑦ ᑕᒪᕐᒥᒃ ᐃᓕᓴᕆᔭᐅᓯᒪᔪᑦ ᐊᑐᖅᖢᒋᑦ 
ᓄᓇᕗᒻᒥ, ᐅᐃᕖᑐᑦ ᐱᖃᓯᐅᑎᓪᓗᒍ. ᐊᒻᒪᓗᑦᑕᐅᖅ, ᐃᖅᑲᓇᐃᔮᒃᓴᑦ ᓴᖅᑭᑎᑕᐅᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᑦ 
ᐃᑭᐊᖅᑭᕕᖓᓂ ᐅᐃᕖᑐᑦ. 

ᐊᐃᕆᓕ 1, 2019 ᐊᒻᒪ ᒫᑦᓯ 31, 2020 ᐊᑯᓐᓂᖓᓐᓂ, ᐃᒪᐃᓕᖓᓚᐅᖅᐳᑦ:
•	 66-ᖑᓪᓗᑎᒃ ᐅᐃᕖᑑᖓᔪᑦ ᐊᐱᖅᓱᕈᑕᐅᔪᑦ ᐱᔭᐅᓚᐅᖅᐳᑦ 
•	 32-ᖑᓪᓗᑎᒃ ᐃᖅᑲᓇᐃᔮᒃᓴᒧᑦ ᐱᔪᒥᓴᐅᑏᑦᐅᐃᕖᑑᖓᔪᑦ  ᐱᔭᐅᓚᐅᖅᐳᑦ
•	 5 ᐃᖅᑲᓇᐃᔮᒃᓴᑦ ᐅᐃᕖᑐᑦ ᐊᑐᐃᓐᓇᕈᖅᑎᑕᐅᓚᐅᖅᐳᑦ 
•	 9-ᓂᒃ ᑐᒃᓯᕋᐅᑎᑕᖃᓚᐅᖅᐳᖅ ᐊᐱᖅᓱᖅᑕᐅᓚᐅᖅᐳᓪᓗ ᐅᐃᕖᑐᑦ  
•	 ᖁᓕᐅᓚᐅᖅᐳᓪᓗ ᖃᐅᔨᒋᐊᕐᕕᒃᓴᑦ ᐅᐃᕖᑐᑦ 
•	 9-ᖑᓚᐅᖅᐳᓪᓗ ᒪᕐᕉᖕᓂ ᐅᖃᐅᓯᓖᑦ ᐃᖅᑲᓇᐃᔭᖅᑎᑖᕆᔭᐅᔪᑦ (ᐱᖓᓱᓂᒃ ᐅᓄᕐᓂᖅᓴᐅᓪᓗᑎᒃ 

ᐊᕐᕌᓂᓂᑦ)
 
ᐃᖅᑲᓇᐃᔭᖅᑎᓂᒃ ᑲᒪᔨᒻᒪᕆᒃ ᐊᑐᐃᓐᓇᖃᖅᑎᑦᑎᕙᒃᑐᖅ ᐅᐃᕖᑐᑦ ᐱᔨᑦᑎᕋᐅᑎᓂᒃ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ ᐊᒻᒪ ᐊᒃᓱᐊᓗᒃ ᐱᓕᕆᑦᑎᐊᖅᓯᒪᓪᓗᑎᒃ. ᑐᒃᓯᕋᐅᓯᐅᖅᑐᖃᓗᐊᙱᓐᓂᖅᓴᖅ 
ᐅᐃᕖᑐᑦ ᐱᔨᑦᑎᕋᐅᑎᓂᒃ ᖃᕆᑕᐅᔭᒃᑯᑦ ᑮᓇᐅᔭᖅᑖᕋᓱᒃᑐᑦ ᐱᓕᕆᓚᐅᖅᑎᓪᓗᒋᑦ ᐅᖓᕙᕆᐊᕈᑕᐅᓚᐅᕐᒪᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ ᖃᔅᓯᑲᓪᓚᖕᓄᑦ ᑕᖅᑭᓄᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑐᐊᕕᕐᓇᖅᑑᓕᓚᐅᕐᓂᖓᓄᑦ, ᐅᖓᕙᕆᐊᕈᑕᐅᒃᑲᓐᓂᓗᐊᓚᐅᖅᖢᓂᓗ ᐱᓕᕆᔾᔪᓯᕐᓄᑦ 
ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ.

ᐊᐃᕆᓕ 1, 2019, ᐊᒻᒪ ᒫᑦᓯ 31, 2020, ᐊᑯᓐᓂᖓᓂ, 456-ᓂᒃ ᐃᖅᑲᓇᐃᔮᒃᓴᒧᑦ ᒪᓂᓴᐅᑎᑕᖃᓚᐅᖅᐳᖅ 
ᐅᐃᕖᑑᖅᑐᓂᒃ. ᐃᖅᑲᓇᐃᔮᒃᓴᒧᑦ ᒪᓂᓴᐅᑎᑦ ᓴᖅᑭᑕᐅᓚᐅᕐᒥᔪᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᑦᑎᒍᑦ 
ᐊᒻᒪ ᐅᑭᐅᖅᑕᖅᑐᒥ ᐱᕙᓪᓕᐊᔪᕆᔭᐅᔪᒃᑯᑦ, 21-ᓂᒡᓗ ᓂᑭᑦᑖᕐᕕᐅᓪᓗᓂ ᐅᐃᕖᑐᑦ ᓈᓚᐅᑎᖃᕐᕕᖓᑦ, 
107.3 FM, ᐱᓇᓱᐊᕈᓯᑕᒫᑦ.  

ᐅᐃᕖᑐᑦ ᑐᒃᓯᕋᐅᑎᑕᖃᓚᐅᙱᑦᑐᖅ ᓄᓇᕗᒻᒥᐅᓂᙶᖅᑐᓂᒃ. ᐅᐃᕖᑐᑦ ᑐᒃᓯᕋᐅᑎᑦ ᓄᓇᕘᑉ 
ᓯᓚᑖᓂᙶᖅᑐᐃᓐᓇᐅᓚᐅᖅᐳᑦ; ᑭᓯᐊᓂ, ᓄᓇᕗᒻᒧᑦ ᓅᑦᑐᖃᓚᐅᙱᑦᑐᖅ ᑎᒃᑯᐊᖅᑕᐅᔪᒥᒃ ᒪᕐᕉᖕᓂᒃ 
ᐅᖃᐅᓯᓕᖕᒥᒃ ᐃᖅᑲᓇᐃᔮᒧᑦ. 

ᐱᓕᕆᕝᕕᓕᒫᑦ
ᑎᒃᑯᐊᖅᑕᐅᓯᒪᔪᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᖅᑲᓇᐃᔮᒃᓴᑦ
2017−18−ᒥᓗ ᓄᓇᕗᑦ ᒐᕙᒪᒃᑯᑦ ᐊᓯᔾᔨᖅᐸᓪᓕᐊᑎᑦᑎᓕᓚᐅᖅᐳᑦ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐃᓚᒋᐊᕈᑎᑦ 
ᐃᓄᐃᑦ ᐅᖃᐅᓯᖓᓂᒃ ᑲᔪᖏᖅᓴᐃᓂᕐᒧᑦ ᐱᓕᕆᐊᖑᔪᒥᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐃᓄᒃᑐᑦ ᐅᖃᐅᓯᓕᕆᔪᓐᓇᕐᓂᕐᒥᒃ ᑕᑯᒃᓴᐅᑎᑦᑎᔪᓂᒃ.  ᑭᓯᐊᓂ, ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓚᒋᐊᕈᑎᑦ 
ᓱᓕ ᓴᖅᑭᑎᑕᐅᓯᒪᕗᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᓕᕆᐊᒃᓴᒥᓂᒃ ᐅᐃᕖᑐᑦ 
ᐱᓕᕆᔭᕆᐊᖃᖅᐸᒃᑐᓂᒃ. 

ᑕᒪᓐᓇ ᐊᔾᔨᒌᖏᓐᓂᖓ ᐃᓄᒃᑐᑦ ᐅᐃᕖᑐᓪᓗ ᐅᖃᐅᓯᓕᖕᓄᑦ ᐃᓚᒋᐊᕈᑎᑦ ᐃᓛᓐᓂ 
ᐱᑐᐃᓐᓇᐅᕙᖏᒻᒪᑕ ᓇᓗᓇᐃᔭᕆᐊᖅ ᐊᑭᓕᖅᓱᖅᑕᐅᔾᔪᑎᓂ.  ᑕᒪᓐᓇ ᐱᔾᔪᑎᒋᓪᓗᒍ, ᐅᓄᕐᓂᖏᑎᒍᑦ 
ᓇᓚᐅᑦᑖᑦᑎᐊᖅᓯᒪᒐᓗᐊᖅᑎᓪᓗᒋᑦ, ᑭᓯᐊᓂ ᐊᑕᖏᕐᓗᑎᒃ 100−% ᑕᒻᒪᖅᓯᒪᙱᓪᓗᓂᐅᓇᔭᙱᑦᑐᖅ.  
ᑕᐃᒪᐃᒻᒪᑦ, ᓇᓚᐅᑦᑖᖅᑕᐅᓯᒪᔪᑦ 97 ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓚᒋᐊᕈᑎᑦ ᐅᐃᕖᓄᑦ ᓇᓂᑐᐃᓐᓇᖅ 
ᖁᓕᐅᔪᓂᑦ ᓄᓇᕗᒻᒥ ᐃᖅᑲᓇᐃᔭᕐᕕᖕᓂ ᑕᒻᒪᖅᓯᒪᑐᐃᓐᓇᕆᐊᓕᑦ.  

ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᑲᔫᑎᑦ 
ᐃᓕᖅᑯᓯᓕᕆᔨᒃᑯᑦ 	 2
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 8
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 1
ᐃᓕᓐᓂᐊᕐᓂᓕᕆᔨᒃᑯᑦ 15
ᒐᕙᒪᓕᕆᔨᒃᑯᑦ 3
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 20
ᐃᖅᑲᓇᐃᔭᖅᑐᓕᕆᔨᒃᑯᑦ 11
ᒪᓕᒐᓕᕆᔨᒃᑯᑦ 24
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 5
ᑮᓇᐅᔭᓕᕆᔨᒃᑯᑦ 8
ᑲᑎᖦᖢᒋᑦ 97

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐋᓐᓂᐊᕐᕕᖕᒥ ᐱᔨᑦᑎᕋᖅᑕᐅᔪᑦ ᐅᐃᕖᑐᑦ
ᐅᐃᕖᑐᑦ ᐅᖃᐅᓯᓕᖕᒥᒃ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐱᔨᑦᑎᕋᖅᑎᑦ ᐊᐅᓚᑦᑎᔨᖓᓂ 
ᐃᖅᑲᓇᐃᔭᖅᑎᑖᓚᐅᖅᐳᑦ ᓄᕕᐱᕆ 2019−ᒥ; ᐃᖅᑲᓇᐃᔮᒃᓴᒥᒃ ᓇᓗᓇᐃᔭᖅᓯᒪᔪᒥᒃ ᐋᖅᑭᒃᓯᓚᐅᖅᐳᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ ᐊᐅᓪᓚᖅᑎᑕᐅᓪᓗᓂ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐱᒋᐊᖅᑕᐅᖁᓪᓗᒍ 
ᐅᐃᕖᑐᑦ ᐅᖃᐅᓯᓕᖕᒥᒃ ᑐᓵᔨᒥᒃ/ᐃᓕᓴᕆᔭᐅᓂᕐᒧᑦ ᐱᓕᕆᐊᒃᓴᓕᕆᔨᒥᒃ. ᑲᒪᒋᔭᒃᓴᖃᓪᓗᐊᑕᖅᑐᖅ ᑖᔅᓱᒥᖓ 
ᐃᓄᖕᒥᒃ ᐃᑲᔪᖅᑐᐃᕙᒡᓗᓂ ᐃᖃᓗᖕᓂ ᐋᓐᓂᐊᖅᑐᓕᕆᔨᑦ ᐱᔨᑦᑎᕋᖅᑎᖏᓐᓂᒃ ᐅᐃᕖᑐᑦ ᖃᓪᓗᓈᑐᓪᓗ 
ᑐᑭᓕᐅᕆᑎᑦᑎᕙᒡᓗᓂ ᐅᑯᓄᖓ ᐱᔨᑦᑎᕋᖅᑕᐅᔪᓄᑦ, ᓘᒃᑖᓄᑦ, ᐃᖢᐊᖅᓴᐃᔨᓄᑦ, ᐋᓐᓂᐊᓯᐅᖅᑎᓪᓚᕆᖕᓄᑦ, 
ᐃᓚᒋᔭᐅᔪᓄᑦ, ᐊᓯᖏᓐᓄᓪᓗ ᐳᓛᕆᐊᖅᓯᒪᔪᓄᑦ ᐱᔭᕆᐊᖃᖅᐸᑕ. 

ᐱᓕᕆᐊᒃᓴᓕᕆᔨ ᓇᓗᓇᐃᖅᓯᖃᑦᑕᕐᓂᐊᕆᕗᖅ ᐋᖅᑭᒃᑕᐅᓯᒪᔪᓂᒃ ᐱᔨᑦᑎᕋᖅᑕᐅᕙᒃᑐᑦ 
ᑲᒪᒋᔭᐅᑦᑎᐊᖁᓪᓗᒋᑦ ᐃᑲᔪᖅᑐᖅᑕᐅᓗᑎᒃ ᐱᓕᕆᐊᒃᓴᖏᓐᓂᒃ ᐋᖅᑭᒃᓯᒪᔪᓂᒃ ᐃᖃᓗᖕᓂ 
ᐋᓐᓂᐊᖅᑐᓕᕆᔨᑦ ᐱᔨᑦᑎᕋᖅᑕᐅᔾᔪᑎᖏᓐᓄᑦ ᐊᖏᕈᑕᐅᓯᒪᔪᓂᒃ ᐱᕚᓪᓕᕐᓇᖅᑐᓂᒃ ᑲᑐᔾᔨᖃᑎᒌᑦ 
ᐃᓕᓴᕆᔭᐅᓯᒪᔪᑎᒍᑦ ᑲᓇᑕᒥ.

ᐅᐃᕖᑑᕈᓐᓇᖅᑐᓂᒃ ᐃᖅᑲᓇᐃᔭᖅᑎᒥᒃ ᐊᑐᐃᓐᓇᐅᔪᖃᖃᑦᑕᖅᐳᖅ ᐃᑲᔪᖅᑎᒋᔭᐅᔪᓐᓇᖅᑐᓂᒃ ᐅᐃᕖᑐᑦ 
ᑐᓵᔨᖃᕆᐊᖃᖅᑐᖃᖅᐸᑦ. 

ᐃᓕᓐᓂᐊᕐᓂᓕᕆᔨᒃᑯᑦ
ᑐᓴᐅᒪᑎᑦᑎᓂᖅ ᐊᒻᒪ ᐃᓕᓴᕐᓇᐅᑎᑦ
ᑮᓇᐅᔭᓂᒃ ᓴᓂᕐᕙᒃᑕᐅᓯᒪᔪᖃᖅᑐᖅ ᑲᑐᔾᔨᖃᑎᒌᑦ ᐃᓗᐊᓂ ᐊᔪᕈᓐᓃᖅᓴᖅᑎᑕᐅᓂᐊᖅᑐᓄᑦ ᐅᐃᕖᑐᑦ 
ᐃᓕᓐᓂᐊᖅᑐᓕᕆᔨᑦ ᐱᓕᕆᔨᖏᓐᓂᒃ ᐊᒻᒪᓗᑦᑕᐅᖅ ᑲᔪᖏᖅᓴᐃᓂᕐᒧᑦ ᐅᐃᕖᑐᑦ ᐃᓕᓐᓂᐊᖅᑎᑕᐅᔪᑦ 
ᐱᔨᑦᑎᕋᖅᑎᖏᑕ ᐊᐅᓚᑦᑎᔨᖓ. 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ, ᑐᑭᓕᐅᖅᓯᒪᔪᓂᒃ, ᑎᑎᕋᖅᓯᒪᔪᓂᒃ, ᐅᖃᓕᒫᒐᒃᓴᓂᓪᓗ 
ᐊᔾᔨᒌᙱᑦᑐᓂᒃ ᐅᐃᕖᑎᑑᖅᑐᓂᒃ ᑎᑎᕋᖅᓯᒪᔪᓂᒃ ᐅᖃᓕᒫᒐᕐᓂᓪᓗ ᐅᐃᕖᑐᑦ−ᐅᖃᐅᓯᓕᖕᓄᑦ 
ᑭᒃᑯᑐᐃᓐᓇᓄᑦ ᐃᓕᓴᐃᔨᓄᓪᓗ.
•	 ᐃᑦᑕᕐᓂᓴᓕᕆᓂᕐᒥᒃ ᓂᐱᓕᐅᕐᓂᒃ ᐃᓄᐃᑦ ᐅᓂᒃᑳᖅᑐᐊᖏᓐᓂᒃ: ᑖᓐᓇ ᐅᖃᓕᒫᒐᖅ 

ᑕᒻᒪᖅᓯᒪᔪᖅᓯᐅᖅᑕᐅᕗᖅ ᐅᐃᕖᑐᑦ (108,194 ᐅᖃᐅᓯᑦ)
•	 ᖃᐅᔨᒪᔭᕆᐊᖃᖅᐳᒍᑦ ᑭᓇᐅᓂᑦᑎᓐᓂᒃ:  ᐃᓅᓯᕐᒥᓂᒃ ᐅᓂᒃᑲᐅᓯᖅ  

 ᐹᓪ ᖁᐊᓴ: ᐹᓪ ᖁᐊᓴᐅᑉ ᐃᓅᓯᖓᑕ ᐃᖅᑲᓇᐃᔮᕆᖃᑦᑕᖅᓯᒪᔭᖏᑕᓗ ᒥᒃᓵᓄᑦ ᐅᖃᓕᒫᒐᖅ, 
ᐅᖃᓕᒫᒐᒃᓴᙳᖅᑎᑕᐅᓚᐅᖅᑐᖅ 2020-21−ᒥ (15,743 ᐅᖃᐅᓰᑦ) 

•	 ᐱᔭᐅᔭᕆᐊᖃᖅᑐᓂᒃ ᖃᐅᔨᓴᕐᓂᖅ: ᐃᓕᓐᓂᐊᕐᕕᒃ ᐸᐃᕆᕝᕕᒡᓗ ᐃᓚᒋᐊᖅᑕᐅᓂᖓ (7,685 ᐅᖃᐅᓰᑦ)
•	 ᑐᑭᓕᐅᖅᑕᐅᖁᔭᐅᔪᑦ ᐅᐃᕖᑐᑦ: 48−ᓂᑦ ᑐᒃᓯᕋᐅᑎᓂᑦ ᐱᔭᐅᔪᓂᑦ; 8 ᐅᐃᕖᑐᑐᐊᖅ 

ᑐᑭᓕᐅᖅᑕᐅᔭᕆᐊᖃᓚᐅᖅᐳᑦ 40−ᐅᔪᓪᓕ ᑕᒪᐃᓐᓂᒃ ᓄᓇᕗᒻᒥ ᐅᖃᐅᓯᓕᒫᑦ ᐊᑐᕐᓗᒋᑦ 
ᑐᑭᓕᐅᖅᑕᐅᔭᕆᐊᖃᖅᖢᑎᒃ. 

•	 ᑎᑎᖅᑲᓕᐅᖅᑕᐅᔪᑦ: ᐱᖓᓱᑦ ᑎᑎᕋᖅᓯᒪᔪᑦ ᑎᑎᖅᑲᓕᐅᖅᑕᐅᓚᐅᖅᐳᑦ ᖃᓪᓗᓈᑐᑦ, ᒪᕐᕉᓚᐅᖅᖢᑎᒡᓗ 
ᐅᐃᕕᑑᖅᑐᑦ: 
	- ᐱᕙᓪᓕᐊᔪᑦ ᐅᖃᓕᒫᒐᒃᓴᑦ ᖃᐅᔨᓇᓱᒃᑎᑦᑎᔪᓄᑦ (ᖃᓪᓗᓈᑎᑐᑦ, ᐅᐃᕖᑑᙱᑦᑐᖅ)
	- ᐃᓕᓴᐃᔨᒃᓴᖅᓯᐅᕐᓂᕐᒧᑦ ᒪᓂᓴᐅᑎᑦ ᓄᓇᕗᒻᒥ ᐱᕙᓪᓕᐊᔪᓄᑦ’ “ᐱᔭᕇᕈᓯᐊᖅ 

ᑲᔪᓯᑦᑎᐊᕐᓂᕐᒧᑦ” ᐃᓕᓗᒍ ᐊᒻᒪᓗ Up Here ᕿᒥᕐᕈᐊᒐᐃᑦ “Move Up” ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐃᓕᓗᒋᑦ (ᑕᒪᕐᒥᒃ ᑎᓴᒪᑦ ᐅᖃᐅᓰᑦ)

•	 ᐅᖃᓕᒫᒐᙳᖅᑎᑕᐅᔪᑦ ᑎᑎᕋᖅᓯᒪᔪᑦ (13 ᖃᓪᓗᓈᑐᑦ, 13 ᐅᐃᕖᑐᑦ) 
	- ᖃᕋᓴᐅᔭᒃᑯᑦ ᒪᓂᓴᐅᑎᑦ: 8−ᖑᔪᑦ ᐊᔾᔨᖃᙱᑦᑐᑦ ᓴᖅᑭᑎᑕᐅᔪᑦ ᒪᓂᓴᐅᑎᑦ ᓂᑭᑦᑖᕐᓗᑎᒃ ᐅᐃᕖᑐᑦ
	- ᑭᒃᑯᑐᐃᓐᓇᓄᑦ ᑐᓴᒐᒃᓴᐃᑦ (ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᓴᒐᒃᓴᐃᑦ) ᐅᖃᐅᓯᕐᓂᒃ ᑕᒪᐃᓐᓂᒃ: 

ᑕᓪᓕᒪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᓴᒐᒃᓴᐃᑦ ᐃᓄᒃᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑐᑦ, ᐊᒻᒪ 
ᐅᐃᕖᑐᑦ.

•	 ᒪᒃᐱᒐᑦ ᐃᑭᐊᖅᑭᕕᒃᑯᑦ: 24 ᒪᒃᐱᖅᑐᒐᐃᑦ ᓴᖅᑭᑎᑕᐅᓯᒪᕗᑦ ᐅᐃᕖᑐᑦ, 27−ᖑᓚᐅᖅᖢᑎᒡᓗ 
ᒪᒃᐱᖅᑐᒐᐃᑦ ᖃᓪᓗᓈᑎᑐᑦ

 

ᐃᓕᖅᑯᓯᓕᕆᔨᒃᑯᑦ
ᐃᑲᔪᒃᑲᓐᓂᕈᑎᒃᓴᐃᑦ ᐱᔨᑦᑎᕋᐅᑎᑦ ᓄᓇᓕᖕᓂ  
ᐃᖃᓗᖕᓂ ᐅᖃᓕᒫᒐᖃᕐᕕᒃ
2019-20−ᒥ, ᐃᖃᓗᐃᑦ ᐅᖃᓕᒫᒐᖃᕐᕕᐊᓄᐊᓚᐅᖅᑐᑦ 1,436-ᖑᔪᑦ, 120−ᐸᓘᓪᓗᑎᒃ ᑕᖅᑭᑕᒫᑦ.  
ᐊᒻᒪᓗᑦᑕᐅᖅ, 20-ᓂᒃ ᐱᓕᕆᐊᒃᓴᖃᖅᖢᑎᒃ, 128 ᐅᐸᒍᑎᓪᓗᑎᒃ (ᐊᕐᕕᓂᓕᑦ ᐊᑐᓂ ᐱᓕᕆᔪᓂᑦ). 

ᐅᖃᓕᒫᒐᖃᕐᕕᒃᑯᑦ ᐸᕐᓇᒃᓯᒪᕗᑦ ᐃᓚᒋᐊᖅᓯᔪᒪᓪᓗᑎᒃ ᓄᓇᓕᖕᓂ ᖃᑯᒍ ᐃᑲᔪᖅᑐᖅᑕᐅᓕᖁᓪᓗᒋᑦ 
ᐃᓕᓐᓂᐊᕐᕕᓕᒫᓂᑦ ᐅᖃᐅᓯᒃᑲᓐᓂᖓᓂᓗ ᐃᓕᓴᐃᔨᐅᔪᑦ ᐊᒻᒪᓗᑦᑕᐅᖅ ᐊᖓᔪᖅᑳᕆᔭᐅᔪᑦ ᓄᑕᕋᑯᓗᐃᓪᓗ 
ᑲᑎᙵᑎᑕᐅᕙᒃᑐᑦ ᐃᖃᓗᖕᓂ. 

ᐱᖃᓐᓇᕆᔭᐅᔪᑦ ᐅᖃᓕᒫᒐᖃᕐᕕᖕᒥ ᐱᓕᕆᐊᖑᔪᑦ ᐋᖅᑭᒋᐊᖅᑕᐅᓚᐅᖅᐳᖅ ᐱᖓᓲᓕᕐᓗᑎᒃ ᐊᕕᒃᑐᖅᓯᒪᔪᑦ: 
ᐅᖃᓕᒫᒐᕐᒥᒃ ᐅᖃᓕᒫᖅᑐᖅ, ᖃᐅᔨᒪᔭᕆᐊᓖᑦ ᐅᖃᐅᓰᑦ ᑎᑎᕋᖅᓯᒪᔪᑦ ᐱᓇᓱᐊᕈᓯᕐᒥ ᐱᓕᕆᐊᒃᓴᕆᔭᐅᔪᒥᒃ, 
ᓴᓇᐅᒐᐃᓪᓗ. ᐱᓕᕆᐊᖑᑎᑕᐅᔪᑦ ᑕᒪᕐᒥᒃ ᐊᔪᕆᖅᓲᔾᔨᓯᒪᕗᑦ ᐃᓕᓐᓂᐊᕈᑎᒃᓴᖃᖅᖢᑎᒡᓗ. ᐱᓕᕆᔾᔪᓯᖓ 
ᐋᖅᑭᒃᓱᖅᓯᒪᕗᖅ ᓄᑖᓂᒃ ᐱᓕᕆᐊᒃᓴᓂᒃ ᓴᖅᑭᑦᑎᑲᐅᑦᑐᕈᓐᓇᖁᓪᓗᒋᑦ ᓈᒻᒪᒃᑐᒃᑯᑦ.

ᐅᑯᐊ ᑕᖅᑭᑕᒫᑦ ᐱᓕᕆᐊᖑᓚᐅᖅᑐᑦ 2019-20−ᒥ:
•	 ᔭᓄᐊᕆ: ᑲᓇᑕᒥ ᑎᖕᒥᐊᑦ ᐅᓪᓗᖓ 
•	 ᕕᕗᐊᕆ: ᓇᒡᓕᒍᓱᖕᓇᐅᑉ ᐅᓪᓗᖓ ᑭᙵᒃᑯᓪᓗ ᐊᐅᒫᓗᐃᑦ 
•	 ᒫᑦᓯ: ᓘᒃᑖᖅ ᓯᐅᔅ ᐊᒻᒪᓗ ᐃᔾᔪᕐᓇᐃᑦᑐᖅ ᐹᑐᕆᒃ ᐅᓪᓗᖓ 
•	 ᐊᐃᕆᓕ:  ᓄᓇᐅᑉ ᐅᓪᓗᖓ ᒪᑭᕝᕕᐊᓗ 
•	 ᒪᐃ: ᐊᓈᓇᐅᑉ ᐅᓪᓗᖓ ᓈᓴᐅᑎᓪᓗ 
•	 ᔫᓂ: ᐊᐅᔭᒃᑯᑦ ᐅᖃᓕᒫᖃᑎᒌᑦ 
•	 ᔪᓚᐃ: ᐊᐅᔭᒃᑯᑦ ᐅᖃᓕᒫᖃᑎᒌᑦ 
•	 ᐋᒡᒌᓯ: ᐊᐅᔭᒃᑯᑦ ᐅᖃᓕᒫᖃᑎᒌᑦ 
•	 ᓯᑎᐱᕆ: ᐃᓕᓐᓂᐊᕐᕕᖕᒧᑦ ᐅᑎᕐᓇᕐᒥ ᐅᖃᓕᒫᒐᕐᒥᒃ ᐅᖃᓕᒫᕆᑦ 
•	 ᐅᑐᐱᕆ: ᓯᓚᐅᑉ ᐊᓯᔾᔨᖅᑕᕐᓂᖏᑦ ᐊᒻᒪᓗ ᕼᐋᓗᕖᓐ 
•	 ᓄᕕᐱᕆ: ᐃᖅᑲᐅᒪᓐᓇᐅᑉ ᐅᓗᖓ ᐃᓚᒌᓪᓗ ᐅᓪᓗᖓ 
•	 ᑎᓯᐱᕆ: ᖁᕕᐊᓱᒡᕕᒃ  

ᒪᓂᓴᐅᑎᑦ ᐊᑭᓐᓇᕐᒥᐅᑕᑦ 
ᐊᑭᓐᓇᕐᒥᐅᑕᐃᑦ ᐊᒃᑐᐊᓂᖃᖅᐳᑦ ᑕᖅᑭᑕᒫᑦ ᐱᓕᕆᐊᖑᔪᓄᑦ ᐱᖓᓱᐃᓕᖅᑲᖓᔪᓂᓪᓗ 
ᒪᓂᓴᐅᑕᐅᕙᒃᖢᑎᒃ: ᐱᖃᓐᓇᕆᔭᐅᔪᑦ ᐅᖃᓕᒫᒐᖃᕐᕕᖕᒥ Facebook−ᒃᑯᑦ, ᐱᖃᓐᓇᕆᔭᐅᔪᑦ 
ᐅᖃᓕᒫᒐᖃᕐᕕᐅᑉ ᐃᕐᖐᓐᓈᖅᑕᐅᒃᑯᑦ ᑎᑎᕋᖅᓯᒪᔪᓂᑦ, ᐊᒻᒪᓗ ᑎᑎᖅᑲᙳᖅᑎᑕᐅᔪᑦ ᐊᑭᓐᓇᕐᒥᐅᑕᑦ 
ᐊᔾᔨᒌᙱᑦᑐᓂᑦ ᑐᓴᒐᒃᓴᐅᑎᑕᐅᔪᓂᑦ ᐃᖃᓗᖕᓂ. 

ᑎᑎᕋᖅᓯᒪᕙᒌᖅᑐᒥᒃ ᑭᖑᓂᐊᒍᑦ ᓴᖅᑭᑎᑕᐅᔪᖃᖃᑦᑕᖅᑐᖅ; ᑭᓯᐊᓂ, ᑕᐅᑦᑐᖏᑦ ᐃᓚᒋᐊᖅᑕᐅᖃᑦᑕᖅᑐᑦ 
ᐊᔾᔨᒌᙱᑦᑐᓄᑦ ᐱᓕᕆᐊᒃᓴᓄᑦ, ᓲᕐᓗ ᓇᒡᓕᒍᓱᖕᓇᒥ ᐊᒻᒪᓗ ᕼᐋᓗᕖᓐᒥ. 

ᓴᓇᐅᒐᐃᑦ
ᑖᓐᓇ ᐱᓕᕆᐊᖑᑎᓪᓗᒍ ᑕᖅᓯᖅᓱᐃᒐᔪᒃᑐᑦ, ᑭᔾᔭᖅᑐᐃᕙᒃᖢᑎᒃ, ᐊᒻᒪᓗ ᓂᐱᑎᑦᑎᑲᑕᒃᖢᑎᒃ 
ᐊᔾᔨᒌᙱᑦᑐᓂᒃ ᐋᖅᑭᒃᓯᒪᔪᑦ ᐊᖏᓂᖏᓪᓗ ᑲᑎᑕᐅᓪᓗᑎᒃ, ᐱᓇᓱᐊᕈᓯᑕᒫᑦ ᐱᓕᕆᐊᒃᓴᐅᔪᑦ ᒪᓕᒃᖢᒋᑦ. 
ᑐᕌᒐᖃᖅᐳᑦ ᓴᖅᑭᑎᑦᑎᔪᒪᓪᓗᑎᒃ ᐊᔪᕐᓇᙱᑦᑐᑯᓗᖕᓂᒃ ᓴᓇᐅᒐᕐᓂᒃ ᐊᖏᕐᕋᒥᓂᒃ ᓴᓇᔭᐅᔪᓐᓇᖅᑐᓂᒃ 
ᖃᐅᑕᒫᑦ ᐊᑐᖅᐸᒃᑕᖏᓐᓂᒃ ᐊᑐᕐᓗᑎᒃ. 

ᐅᖃᓕᒫᒐᖃᕐᕕᖕᓂ ᐱᖃᓐᓇᕇᓂᑦ ᐃᑲᔪᖅᑎᖃᖅᖢᑎᒃ, ᓴᓇᐅᒐᕐᓄᑦ ᐊᑐᕆᐊᓖᑦ ᐊᑐᐃᓐᓇᐅᕗᑦ. ᐅᑯᐊ 
ᓴᓇᐅᒐᓕᐅᕐᓂᕐᒧᑦ ᐆᒃᑑᑎᒋᔭᐅᔪᑦ. 
•	 ᐅᑭᐅᒃᑯᑦ ᐱᓕᕆᐊᖑᔪᑦ
•	 ᐃᔾᔪᕐᓇᐅᑦᑑ ᐹᑐᕆᒃ ᐅᓪᓗᖓᓂ ᐱᓕᕆᐊᖑᔪᑦ 

 
ᐃᓕᓐᓂᐊᕈᑎᓄᑦ ᐊᑐᖅᑐᒃᓴᑦ 
ᑕᓪᓕᒪᓂᑦ ᖁᓕᓄᑦ ᑎᑭᓪᓗᒍ ᐅᖃᐅᓰᑦ ᐃᓚᒋᐊᖅᑕᐅᓚᐅᖅᐳᑦ ᐱᓕᕆᐊᖑᔪᓄᑦ ᐊᒃᑐᐊᓂᓖᑦ ᓄᑕᖅᑲᓄᑦ 
ᐃᓕᓐᓂᐊᕈᑎᒃᓴᓄᑦ.  ᐆᒃᑑᑎᒋᓗᒍ, ᒪᑭᕝᕕᐊᓂ ᐱᓕᕆᐊᖑᔪᑦ, ᐅᖃᐅᓰᑦ ᓲᕐᓗ "ᐅᑲᓕᑯᓗᒃ," "ᒪᓐᓂᒃ," ᐊᒻᒪᓗ 
"ᑯᑯᒃ" ᐃᓚᔭᐅᓚᐅᖅᐳᑦ. ᑕᖅᓯᖅᓱᒐᒃᓴᓂᑦᑕᐅᖅ ᐃᓚᓕᐅᔾᔨᓚᐅᕐᒥᔪᑦ ᐱᓕᕆᐊᖑᔪᖅ ᐱᐊᓂᓕᖅᑎᓪᓗᒍ 
ᓄᑕᖅᑲᓄᑦ ᐊᖏᕐᕋᐅᔾᔭᐅᔪᓐᓇᕐᓂᐊᖅᑐᓂᒃ. 

ᓄᓇᓕᖕᓂ ᑐᓴᐅᒪᑎᑦᑎᓂᖅ ᐱᔨᑦᑎᕋᐅᑎᓪᓗ 
ᐃᓕᖅᑯᓯᓕᕆᔨᒃᑯᑦ
ᐃᑲᔪᖅᑐᐃᓂᖅ ᐃᖃᓗᐃᑦ ᓄᓇᓕᐸᐅᔭᖓᓂᒃ
ᑮᓇᐅᔭᐃᑦ ᐃᑲᔪᖅᑐᐃᔾᔪᑎᑦ ᐊᒥᓱᓄᑦ ᐊᑐᖅᑕᐅᓚᐅᖅᐳᑦ,  
ᐱᓗᐊᖅᑐᒥ4 ᑐᑭᓕᐅᕆᔭᐅᔪᓄᑦ ᐃᖃᓗᐃᑦ ᓄᓇᓕᐸᐅᔭᖓᑕ 
ᑎᑎᕋᖅᓯᒪᔪᖁᑎᖏᓐᓂᒃ, ᓲᕐᓗ ᓄᓇᓕᐸᐅᔭᒃᑯᑦ 
ᐱᙳᐊᖅᑐᓕᕆᓂᕐᒧᑦ ᐊᑐᐊᒐᖏᑦ; ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑐᓴᒐᒃᓴᐃᑦ ᐱᕙᓪᓕᐊᔪᓪᓗ; ᑲᑎᒪᔨᑦ 
ᑲᑎᒪᔾᔪᑎᒃᓴᖏᑦ, ᑲᑎᒪᔾᔪᑎᕕᓃᑦ, ᐱᖁᔨᕗᖔᓕᐅᕈᑎᑦ; 
ᓄᓇᓕᐸᐅᔭᒃᑯᑦ ᐅᖃᐅᓯᒃᓴᖏᑦ, ᐊᑐᐊᒐᐃᑦ, ᒪᓕᒐᐃᑦ, 
ᐱᓕᕆᐊᒃᓴᐃᑦ; ᐃᑲᔪᒃᑲᓐᓂᕈᑏᑦ ᐊᒻᒪ ᑐᑭᓯᒋᐊᕐᕕᒃᓴᐃᑦ ᐃᒪᕐᒥᒃ 
ᐊᑐᑦᑎᐊᕐᓂᕐᒧᑦ; ᑐᓴᒐᒃᓴᐃᑦ ᐊᒻᒪ ᐊᑭᓐᓇᒦᑦᑐᒃᓴᐃᑦ; ᐊᒻᒪ 
ᐊᕐᕌᒎᑉ ᓄᙳᐊᓂ ᑎᑎᖅᑲᑦ ᑐᓴᒐᒃᓴᑦ ᓄᓇᓕᖕᓄᑦ.  

ᑐᕌᒐᕆᔭᖅ 2: 
ᑲᔪᖏᖅᓴᐃᓂᖅ ᒪᑭᒪᑎᑦᓯᓂᒃᑯᑦ ᐅᐃᕖᑦ ᓄᓇᓕᖓᓂ ᓄᓇᕗᒻᒥ 

ᐃᓕᖅᑯᓯᓕᕆᔨᒃᑯᑦ
ᐃᑲᔪᖅᑐᐃᓂᖅ ᓄᓇᓕᖕᓂ ᑲᑐᔾᔨᖃᑎᒌᓂᒃ ᓄᓇᓕᖕᓂ- 
ᐋᖅᑭᓱᐃᒋᐊᕈᑎᒃᓴᓂᒃ ᐱᔨᑦᑎᕋᕐᓂᐊᖅᑎᓪᓗᒋᑦ 
ᐃᓕᖅᑯᓯᓕᕆᔨᒃᑯᑦ ᐃᑲᔪᖅᑐᐃᔪᑦ ᓄᓇᓕᖕᓂ ᑲᑐᔾᔨᖃᑎᒌᖏᓐᓂᒃ ᑐᒃᓯᕋᖅᑎᓪᓗᒋᑦ ᓄᓇᓕᖕᓂ 
ᐋᖅᑭᒋᐊᕈᑎᒃᓴᖃᖁᓪᓗᒋᑦ ᐱᔨᑦᑎᕋᕐᓂᐊᖅᑎᓪᓗᒋᑦ ᓯᕗᓪᓕᐅᔾᔭᐅᔭᕆᐊᓕᖕᓂᑦ, ᓲᕐᓗ ᓱᕈᓯᓕᕆᓂᖅ, 
ᑐᓴᐅᒪᑎᑦᑎᓂᖅ, ᑲᓇᑕᐅᑉ ᓯᓚᑖᓂᙶᖅᑐᑦ ᐊᒻᒪ ᐋᓐᓂᐊᖅᑐᓕᕆᓂᖅ, ᑲᒪᒋᔭᐅᖏᑦᑐᓄᑦ ᐊᓯᖏᓐᓂ 
ᑲᓇᑕᒥ-ᓄᓇᕗᒻᒥᓗ ᒐᕙᒪᒃᑯᓐᓂ ᐊᖏᖃᑎᒋᒍᑕᐅᓯᒪᔪᓂᑦ, ᓲᕐᓗ ᑲᓇᑕᒥ-ᓄᓇᕗᒻᒥ ᐊᖏᖃᑎᒌᒍᑎᒋᓯᒪᔭᖓ 
ᐃᓕᓐᓂᐊᕐᓂᓕᕆᓂᕐᒧᑦ. 

7 ᓄᓇᓕᖕᓂ ᐱᓕᕆᐊᕆᔭᐅᔪᑦ ᑮᓇᐅᔭᖃᖅᑎᑕᐅᓚᐅᖅᑐᑦ 2019-20−ᒥ ᑲᔪᖏᖅᓱᐃᔾᔪᑎᒃᓴᓂᒃ 
ᐱᔨᑦᑎᕋᐅᑎᓂᒃ ᐊᒻᒪ ᐱᕙᓕᐊᑎᑦᑎᓂᒃᑯᑦ ᐊᒻᒪ ᒪᑭᑕᑎᑦᑎᓂᒃᑯᑦ ᓄᓇᕗᒻᒥ ᐅᐃᕖᑐᑦ ᐅᖃᐅᓯᓕᖕᓄᑦ 
ᓄᓇᓕᖕᓂ. 

ᐅᐃᕖᑐᑦ-ᐅᖃᐅᓯᓕᖕᓄᑦ ᐱᓕᕆᐊᖑᓂᐊᖅᑐᑦ
ᐋᑯᓗᒃ ᐸᐃᕆᕕᒃ ᐱᓕᕆᐊᒃᓴᐅᑉ ᓇᑉᐸᖓᓂᒃ ᐱᐊᓂᒃᓯᓚᐅᖅᐳᑦ. ᐅᐃᕖᑐᑦ−ᐅᖃᐅᓯᖓ 
ᐱᓕᕆᐊᖑᓂᐊᖅᑐᓂᒃ ᐊᑐᐃᓐᓇᐅᑎᑦᑎᓚᐅᖅᐳᑦ ᐃᓚᒋᔭᐅᓪᓗᓂ 12-ᓂᒃ ᐱᓇᓱᐊᕈᓯᕐᓂᒃ 
ᐃᓕᓴᖅᑕᐅᓪᓗᑎᒃ ᐅᐃᕖᑐᑦ ᐅᖃᐅᓯᓕᖕᓂᑦ ᐃᓕᓴᐃᔨᓂᒃ.  ᐃᓕᓐᓂᐊᒐᒃᓴᑦ ᐋᖅᑭᒃᑕᐅᓚᐅᖅᐳᑦ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᑐᕌᒐᕆᔭᐅᔪᓄᑦ (ᓈᓴᐃᓂᖅ, ᐅᐃᕖᑐᑦ ᑎᑎᖅᑲᓂᒃ ᐃᓕᓐᓂᐊᕐᓂᖅ, ᐊᓯᖏᓪᓗ) 

32 ᓄᑕᖅᑲᑦ ᐃᓚᐅᓚᐅᖅᐳᑦ ᐅᐃᕖᑐᑦ ᐃᓕᓐᓂᐊᖅᑎᑕᐅᔪᑦ ᑖᓐᓇ 
ᐱᓕᕆᐊᖑᑎᓪᓗᒍ. ᑕᒪᕐᒥᒃ ᐅᐃᕖᑐᑦ ᐅᖃᐅᓯᓖᑦ ᐅᖃᐅᓯᖃᙱᑦᑐᓪᓗ 
ᐊᖓᔪᖅᑳᕆᔭᐅᔪᑦ ᐅᖃᓚᐅᖅᐳᑦ ᕿᑐᕐᙵᖏᑦ ᐅᐃᕖᑐᑦ ᐊᖏᕐᕋᒥᓂᒃ 
ᐅᖃᕈᓐᓇᖅᓯᕙᓪᓕᐊᓂᖏᓐᓂᒃ ᖃᐅᔨᒪᓚᐅᙱᑕᕋᓗᐊᒥᓂᒃ. 

Le Nunavoix 2019-20
ᐅᐃᕖᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐱᓕᕆᐊᖓᑦ ᓄᓇᕗᒻᒥ, Le Nunavoix ᓄᓇᕗᒻᒥ ᐅᐃᕖᑐᑦ 
ᐱᕙᓪᓕᐊᔪᓕᕆᔨᑐᐊᑦᑎᐊᖑᕗᑦ. ᑎᑎᖅᑲᙳᖅᑎᑕᐅᓲᑦ ᒪᕐᕉᒃ ᐱᓇᓱᐊᕈᓰᒃ ᐊᓂᒍᕌᖓᑕ ᐅᐃᕖᒃᑯᑦ 
ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ ᐅᐃᕖᑦ ᐃᓄᖏᑦ ᑐᓴᐅᒪᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ 
ᐱᓕᕆᐊᖏᓐᓂᒃ ᐱᔨᑦᑎᕋᐅᑎᖏᓐᓂᒡᓗ.

Le Nunavoix ᓴᖅᑭᑦᑎᓚᐅᖅᐳᑦ 23-ᓂᒃ ᐅᖃᓕᒫᒐᕐᓂᒃ ᑕᒪᑐᒪᓂ ᐊᕐᕌᒍᒥ, 150−ᓂᒃ 
ᑐᓂᐅᖅᑲᐅᑕᐅᓯᒪᓪᓗᑎᒃ ᑕᒪᕐᒥᒃ ᐅᖃᓕᒫᒐᐃᑦ, ᑲᑎᖦᖢᒋᑦ 3,000−ᖑᓪᓗᑎᒃ ᐊᕐᕌᒍ ᐊᑐᖅᑎᓪᓗᒍ. 
ᖃᕆᑕᐅᔭᒃᑯᑦᑕᐅᖅ ᐊᐅᓪᓚᖅᑎᑦᑎᖃᑦᑕᕆᕗᑦ 200−ᐸᓗᖕᓄᑦ ᐃᓄᖕᓄᑦ ᓄᓇᕗᒻᒥ ᓯᓚᑖᓂᓪᓗ 
ᓄᓇᖃᖅᑐᓄᑦ, ᐊᒻᒪᓗ Facebook−ᒃᑯᑦ. ᑲᑎᖦᖢᒋᑦ 140-ᓂᒃ ᐃᑲᕐᕋᓂᒃ ᐱᓕᕆᑎᑦᑎᓚᐅᖅᐳᑦ 
ᐱᓕᕆᖃᑎᒌᒃᖢᑎᒃ 8 ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᔨᑦ ᑭᒡᒐᖅᑐᐃᔨᖏᓪᓗ.

Émission quotidienne du matin ᐱᓇᓱᐊᕈᓯᐅᑉ ᓄᙳᐊᓂ CFRT 107,3 FM 

ᐅᐃᕖᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐱᓕᕆᐊᖓᑦ ᓄᓇᕗᒻᒥ ᑲᒪᒋᔭᖃᖅᐳᑦ CFRT 107,3 FM-
ᒥ, ᓄᓇᕗᒻᒥ ᐅᐃᕖᑐᑦ ᐅᖃᓪᓚᒡᕕᑐᐊᑦᑎᐊᖓ. ᑖᓐᓇ ᓈᓚᐅᑎᖃᕐᕕᒃ ᒐᕙᒪᓕᕆᔨᒃᑯᓐᓂᙶᖅᑐᓂᒃ 
ᑐᓴᐅᒪᑎᑦᑎᖃᑦᑕᖅᐳᑦ ᓄᓇᓕᖕᓂᓗ ᑐᓴᒐᒃᓴᓂᒃ ᓈᓚᒃᑎᖏᓐᓄᑦ ᓇᓗᓇᐃᖅᓯᕙᒃᖢᑎᒡᓗ ᐅᐃᕖᑐᑦ−
ᐅᖃᐅᓯᓕᕆᓂᖅ ᐱᓕᕆᐊᒃᓴᖏᑦ ᒪᓕᒃᑕᐅᑦᑎᐊᖃᑦᑕᕐᓂᖏᓐᓂᒃ ᓄᓇᕗᒻᒥ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ 
ᐱᖁᔭᖓᑦ.

ᐊᖏᖃᑎᒌᒍᑦ ᐃᓚᒋᐊᖅᑕᐅᓚᐅᖅᐳᖅ ᐅᓪᓛᒃᑯᑦ ᐅᖃᓪᓚᒡᕕᒃᑎᑕᐅᔪᓂᒃ ᐱᕙᓪᓕᐊᔪᓂᒡᓗ, ᓄᓇᓕᖕᓂ 
ᐱᕙᓪᓕᐊᔪᑦ ᓴᖅᑭᑕᐅᓪᓗᑎᒃ, ᐱᓕᕆᐊᖏᑦ ᐊᒻᒪ ᒫᓐᓇᓕᓴᑦ ᐱᔾᔪᑕᐅᔪᑦ ᐊᑐᐃᓐᓇᐅᔪᑦ ᐅᐃᕖᑦ 
ᓄᓇᖅᑲᑎᒌᓄᑦ. ᑕᒪᑐᒪᓂ ᐊᕐᕌᒍᒥ, 2,450 ᐊᕕᒃᑐᖅᓯᒪᔪᑦ ᑎᑎᕋᖅᑕᐅᓚᐅᖅᐳᑦ, ᐊᒻᒪᓗᑦᑕᐅᖅ  
49 10 min-ᓂᒃ ᓈᓚᐅᑎᒃᑯᑦ ᑐᓴᖅᓴᐅᓪᓗᑎᒃ 7,840 min-ᓂᒃ ᐅᖃᓪᓚᒃᑐᖃᑲᖅᑕᒃᖢᓂ.

ᑎᓴᒪᑦ ᓄᓇᓕᖕᓂ ᐅᐃᕖᒃᑯᓐᓂ ᐱᓕᕆᐊᖑᔪᑦ ᓈᓚᐅᑎᒃᑯᑦ ᐅᖃᐅᓯᐅᓚᐅᖅᐳᑦ, ᐊᒻᒪᓗᑦᑕᐅᖅ ᐊᑕᐅᓯᕐᒥᒃ 
ᓄᓇᓕᖕᓂ ᖃᓪᓗᓈᑎᑐᑦ ᐱᓕᕆᐊᖑᓪᓗᓂ. ᑖᓐᓇ ᐱᓕᕆᐊᖑᔪᖅ ᑎᓴᒪᓂᒃ ᐊᑭᓕᖅᓱᖅᑕᐅᙱᑦᑐᓂᒃ 
ᐃᖏᕐᕋᑎᑕᐅᖃᑦᑕᖅᐳᖅ ᐊᑕᐅᓯᕐᒥᓪᓗ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᒥᒃ.

Service d’accueil et d’intégration professionnel (SAIP), ᐃᓕᓐᓂᐊᖅᑕᒥᓂᒃ 
ᐊᔪᕈᓐᓃᖅᓴᕐᓂᖅ 2019-20 
RÉSEFAN (Réseau de santé en français au Nunavut) 
ᑐᙵᓱᒃᑎᑦᑎᓚᐅᖅᐳᑦ ᐃᓚᓕᐅᔾᔨᓪᓗᑎᒡᓗ 13-ᓂᒃ ᐃᓕᓐᓂᐊᖅᑕᒥᓂᒃ 
ᐊᔪᕈᓐᓃᖅᓴᖅᑐᓂᑦ ᓄᓇᓕᖕᓂ SAIP ᐊᑐᖅᖢᒍ, 2013−ᒥ ᐱᒋᐊᖅᖢᓂ 
ᑲᔪᓯᑎᑕᐅᖏᓐᓇᖅᑐᖅ.

ᑖᓐᓇ ᐱᓕᕆᐊᖑᑎᓪᓗᒍ ᓇᓗᓇᐃᖅᓯᕗᑦ ᐅᐃᕖᑐᑦ ᐅᖃᐅᓯᓕᖕᓄᑦ 
ᐱᔨᑦᑎᕋᐅᑎᖃᕆᐊᖃᕐᓂᖏᓐᓂᒃ ᐊᑐᕈᓐᓇᖅᑎᑕᐅᓗᑎᒡᓗ ᐅᑯᓂᖓ 
ᐱᔨᑦᑎᕋᐅᑎᓂᒃ: 7 ᐃᓕᓐᓂᐊᖅᑏᑦ ᐃᓅᓕᓴᐅᑎᓕᕆᓂᕐᒥᑦ, ᒪᕐᕉᒃ 
ᐃᓕᓐᓂᐊᖅᑏᒃ ᐊᓂᖅᑎᕆᔾᔪᑎᑦ ᐃᓅᓕᓴᐅᑎᖏᑦ, ᒪᕐᕉᒃ ᐃᓕᓐᓂᐊᖅᑏᒃ 
ᐃᓕᓐᓂᐊᖅᑑᒃ ᓇᓗᓇᐃᖅᑕᐅᓯᒪᔪᒥᒃ ᐃᓕᓐᓂᐊᕈᑎᒥᒃ, ᐊᑕᐅᓯᖅ 
ᐃᓕᓐᓂᐊᖅᑎ ᐃᓕᓐᓂᐊᖅᑐᖅ ᐅᖃᕆᐅᖅᓴᑎᑦᑎᓂᕐᒥᒃ, ᐊᑕᐅᓯᕐᒥᓪᓗ 
ᐃᓕᓐᓂᐊᖅᑎᒥᒃ ᐃᓄᓕᕆᔨᐅᓂᕐᒥᒃ ᐃᓕᓐᓂᐊᖅᑐᖃᖅᖢᓂ.  

ᑖᓐᓇ ᐱᓕᕆᐊᖑᔪᖅ ᐃᑲᔪᖅᑐᖅᑕᐅᓚᐅᖅᐳᖅ ᐱᓕᕆᖃᑎᒌᒃᑐᓂᑦ 
ᐅᑯᓂᖓ ᑲᑐᔾᔨᖃᑎᒌᓂᑦ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓄᓇᕗᑦ ᒐᕙᒪᖓᓂ, ᐅᐃᕖᑦ ᐃᓕᓐᓂᐊᕐᕕᖓ, ᓇᓄᖅ 
ᐃᓕᓐᓂᐊᕆᐅᖅᓴᕐᕕᒃ, ᐋᑐᕚᒥ ᓯᓚᑦᑐᖅᓴᕐᕕᒡᔪᐊᖅ, Collège La Cité, 
Université de Montréal, Cégep du Vieux Montréal, ᐊᒻᒪᓗ 
ᓘᕋᓐᑏᓐ ᓯᓚᑦᑐᖅᓴᕐᕕᒡᔪᐊᖅ.

ᓄᑖᓂᒃ ᐱᓕᕆᖃᑎᒌᖕᓂᐊᖅᑐᓂᒃ ᓴᖅᑭᑕᐅᔪᖃᓚᐅᕆᕗᖅ ᑕᒪᑐᒪᓂ ᐊᕐᕌᒍᒥ ᓲᐳᕈᒃ ᓯᓚᑦᑐᖅᓴᕐᕕᒡᔪᐊᕐᒥ, 
ᓚᕙᓪ ᓯᓚᑦᑐᖅᓴᕐᕕᒡᔪᐊᖅ, ᐊᒻᒪᓗ ᑯᐸᐃᒡ ᓯᓚᑦᑐᖅᓴᕐᕕᒡᔪᐊᖅ.

ᖃᓂᑦᑕᖅ, volet 1
ᓇᓄᖅ ᐃᓕᓐᓂᐊᕆᐅᖅᓴᕐᕕᒃ ᖃᓂᑦᑕᖅ ᐱᓕᕆᐊᒃᓴᒥᒃ ᓯᕗᒻᒧᐊᒃᑎᑦᑎᓚᐅᖅᐳᑦ ᖃᓂᑦᑕᕐᒥᒃ, 
ᓯᕗᓪᓕᕐᒥᑦ, ᐅᖃᕆᐅᖅᓴᑎᑦᑎᔨᒥᑦ ᐊᑐᐃᓐᓇᐅᑎᑦᑎᔪᓐᓇᖅᓯᓪᓗᑎᒃ ᖁᓕᓪᓗ ᐊᕐᕕᓂᓕᖕᓄᑦ ᓄᑕᖅᑲᓄᑦ 
ᐅᐸᒍᑎᓚᐅᖅᑐᓂᑦ ᑕᐃᑯᙵᐅᓪᓗᑎᒃ ᐊᒻᒪᓗ ᐅᖃᓘᑎᒃᑯᑦ ᑲᑎᒪᓪᓗᑎᒃ.

ᖃᓂᑦᑕᖅ, volet 2
ᓇᓄᖅ ᐸᐃᕆᕝᕕᖓ ᐊᐅᓚᑦᑎᓚᐅᖅᐳᑦ ᖃᓂᑦᑕᖅ, ᑐᓕᐊᓂ ᐱᓕᕆᐊᒃᓴᒥᒃ. ᐋᖅᑭᒃᓱᖅᓯᒪᔪᒥᒃ ᒪᓕᓚᐅᖅᐳᑦ 
ᖃᓂᑦᑕᖅ ᐊᔾᔨᐸᓗᖓᓂ, ᓯᕗᓪᓕᖅ, ᑭᓯᐊᓂ ᐃᓚᖃᖅᖢᑎᒃ ᐱᓕᒻᒪᒃᓴᐃᔨᑦ ᐱᔨᑦᑎᕋᐅᑎᖏᓐᓂᒃ. 

ᑖᒃᑯᐊ ᐱᔨᑦᑎᕋᐅᑏᑦ ᓄᓇᓕᖕᓂ ᐊᑐᐃᓐᓇᐅᙱᓐᓂᖏᓐᓄᑦ, ᐱᓕᕆᐊᒃᓴᑦ ᐱᔭᕆᐅᖅᓴᑎᑦᑎᔨᒥᒃ 
ᐃᖃᓗᖕᓄᙵᐅᔪᓐᓇᖅᑎᑦᑎᓚᐅᖅᐳᑦ ᖃᐅᔨᓴᕆᐊᕐᓗᓂ, ᐱᓕᕆᐊᒃᓴᓂᒃ ᐸᕐᓇᒡᓗᓂ, ᖃᐅᔨᒋᐊᒃᑲᓐᓂᕐᓗᓂᓗ 
ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑦᑎᓗᓂ ᑲᑎᒪᕐᔪᐊᖅᑐᓂᑦ ᓄᑕᖅᑲᑦ ᐊᖓᔪᖅᑳᖏᓐᓂᒃ ᐸᐃᕆᕝᕕᖕᒥᓪᓗ 
ᐃᖅᑲᓇᐃᔭᖅᑎᐅᔪᓂᒃ ᐊᒻᒪᓗ ᓄᓇᓕᖕᓂ ᐅᐃᕖᑦ ᐃᓕᓐᓂᐊᕐᕕᖓᓂ. ᖃᐅᔨᒋᐊᖅᑕᐅᒃᑲᓐᓂᓚᐅᖅᐳᑦ 
ᐅᖃᓘᑎᒃᑯᑦ ᑲᑎᒪᓪᓗᑎᒃ.

ᐃᓚᒋᐊᖅᑎᑦᑎᓂᖅ ᑲᔪᓯᔪᓐᓇᕐᒪᖔᑦ ᖃᐅᔨᓴᖅᑕᐅᔾᔪᑎ
ᓇᓄᖅ ᐸᐃᕆᕝᕕᖓ ᐊᖏᖅᑕᐅᓚᐅᖅᐳᖅ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᑲᔪᓯᑎᑕᐅᔪᓐᓇᕐᒪᖔᑦ 
ᖃᐅᔨᓴᖅᑕᐅᖁᓪᓗᒍ ᐸᐃᕆᕝᕕᒃ ᐃᓚᒋᐊᖅᑕᐅᖁᓪᓗᒍ, ᐅᐃᕖᑐᑦ ᐃᓕᓐᓂᐊᕐᕕᖓᓂ ᐊᑐᖅᑕᐅᕙᖕᒪᑦ. 

ᖃᐅᔨᓴᕈᑕᐅᔪᑦ ᓴᖅᑭᑦᑎᓚᐅᖅᐳᑦ ᓇᓄᖅ ᐸᐃᕆᕝᕕᒃ 
ᐃᑲᔪᖅᑐᖅᑕᐅᔭᕆᐊᖃᕐᓂᖓᓂ ᐊᖏᒡᓕᒋᐊᖅᑕᐅᔾᔪᑎᖓᓄᑦ ᓄᑕᕋᓛᑦ 
ᑐᙵᓱᒃᑎᑕᐅᕙᓕᕐᓗᑎᒃ ᐃᓂᒃᓴᖃᑦᑎᐊᓕᒃᑲᓐᓂᕐᓗᓂᓗ. 

$4,200,000−ᓂᒃ ᐊᖏᖅᑕᐅᔪᖃᖅᑐᖅ ᒐᕙᒪᑐᖃᒃᑯᓐᓂᑦ ᑲᓇᑕᒥ 
ᐱᖅᑯᓯᓕᕆᔨᒃᑯᓐᓂᑦ, 100−% ᐊᑭᖓ ᐊᑭᓕᖅᑕᐅᖁᓪᓗᒍ 
ᐸᐃᕆᕝᕕᐅᑉ ᐊᖏᒡᓕᒋᐊᖅᑕᐅᔾᔪᑎᖓ, ᐃᓚᒋᔭᐅᓂᐊᖅᖢᓂ 
ᐅᐃᕖᑦ ᐃᓕᓐᓂᐊᕐᕕᖓᓄᑦ ᐃᓚᒋᔭᐅᓗᓂ. ᐸᐃᕆᕝᕕᒃᑖᓵᖅ 
ᐱᖓᓱᐃᖅᓱᓪᓗᐊᕐᓗᓂ ᐃᓄᖃᕈᓐᓇᖅᓯᒃᑲᓐᓂᕐᓂᐊᖅᐳᖅ ᒫᓐᓇ 

ᐃᓂᒋᔭᐅᔪᒥᒃ (56−ᓂᒃ ᓄᑕᖅᑲᓂᒃ ᑲᔪᓯᑎᑕᐅᔪᓐᓇᕐᒪᖔᑦ ᖃᐅᔨᓴᖅᑕᐅᔾᔪᑎ ᒪᓕᒃᖢᒍ). 

ᑐᕌᒐᕆᔭᖅ 3: 
ᐋᖅᑭᒃᓯᒋᐊᕐᓂᖅ ᑕᒪᐃᓐᓂᒃ ᐊᐅᓚᑦᑎᔾᔪᑎᓂᒃ ᓵᑕᐅᔪᓐᓇᕐᓂᖓᓗ 

ᐃᓕᖅᑯᓯᓕᕆᔨᒃᑯᑦ
ᐊᐅᓚᑕᐅᓂᖓ, ᐊᐅᓚᑦᑎᓂᖅ, ᖃᐅᔨᓴᖅᐸᓪᓕᐊᓂᖅ ᐊᒻᒪ 
ᖃᐅᔨᓴᖅᑕᐅᓂᖓ
ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᓲᖑᕗᑦ ᐊᐅᓚᑕᐅᒋᐊᓕᖕᓂᒃ ᐊᒻᒪ ᓵᑕᒃᓴᐅᓲᖑᓪᓗᑎᒃ ᑲᓇᑕᒥ−ᓄᓇᕗᒻᒥ 
ᐊᖏᖃᑎᒌᒍᑎᖓᓐᓂᒃ ᐅᐃᕖᑐᑦ ᐅᖃᐅᓯᓕᖕᓄᑦ ᐱᔨᑦᑎᕋᐅᑎᓂᒃ ᐊᒻᒪ ᐃᓄᒃᑎᑐᑦ ᐅᖃᐅᓯᕐᓂᒃ 2016-
17−ᒥᑦ 2019-20−ᒧᑦ.  2019-20-ᐅᑎᓪᓗᒍ, ᑮᓇᐅᔭᑦ ᐊᑐᖅᑕᐅᓚᐅᖅᐳᑦ ᐃᖅᑲᓇᐃᔭᖅᑎᐅᓚᐅᑲᒃᑐᓄᑦ 
ᐊᒻᒪ ᑳᓐᑐᓛᒃᑎᑦᑎᔨᓄᑦ ᐃᑲᔪᖅᓱᖅᑕᐅᓪᓗᑎᒃ ᐊᐅᓚᑕᐅᑦᑎᐊᕐᓂᖏᑦ ᐊᑐᓕᖅᑎᑕᐅᕙᓪᓕᐊᓂᕐᒧᑦ 
ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓄᑦ, ᐊᑐᐊᒐᕐᓄᑦ, ᐱᓕᕆᐊᓄᑦ, ᐊᒻᒪ ᐱᔨᑦᑎᕋᐅᑎᓄᑦ ᐱᓕᕆᕝᕕᖕᓂ ᐊᒻᒪ 
ᒐᕙᒪᒃᑯᓐᓂ ᑎᒥᖁᑎᒋᔭᐅᔪᓄᑦ, ᐃᓚᒋᔭᐅᓪᓗᓂ ᖃᐅᔨᓴᖅᑕᐅᕙᓪᓕᐊᕙᒃᖢᑎᒃ ᖃᓄᐃᑉᐸᓪᓕᐊᓂᖏᑦ 
ᐊᓂᒍᖅᑎᑕᐅᓯᒪᔪᑦ ᒐᕙᒪᒃᑯᓐᓂᓕᒫᖅ. 2018-20-ᒥ, ᐱᓕᕆᕝᕕᖕᒥᐅᑦ ᐋᖅᑭᒃᓯᓚᐅᖅᐳᑦ 
ᑮᓇᐅᔭᖅᑖᖅᑎᑕᐅᔪᑦ ᑐᑭᒧᐊᒍᑎᒃᓴᖏᓐᓂᒃ, ᐱᓕᕆᔾᔪᑕᐅᔪᓂᒃ, ᓵᑕᐅᔪᓐᓇᕈᑎ ᐅᓂᒃᑳᓕᐅᕐᓂᕐᒧᑦ, ᐊᒻᒪ 
ᖃᐅᔨᓴᕈᑎᓄᑦ ᑎᑎᕋᖅᓯᒪᕙᒌᖅᑐᑦ ᐊᒻᒪ ᐱᕙᒌᔭᖅᓯᒪᕙᒌᖅᑐᑦ ᐅᖃᐅᓯᓕᕆᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐊᖏᖃᑎᒌᒍᑎᑦ ᐊᕐᕕᓂᓕᖕᓂᒃ ᐱᓕᕆᕝᕕᖕᓂ ᐱᓕᕆᖃᑎᖃᖅᖢᑎᒃ ᐊᑕᐅᓯᕐᒥᓪᓗ ᒐᕙᒪᒃᑯᑦ ᑐᑦᑕᕐᕕᖓᓂ.

ᐃᓚᖓᑦ ᓯᕗᓪᓕᐅᔾᔭᐅᔪᒪᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᓄᑖᙳᕆᐊᖅᑕᐅᓗᓂ ᑲᓇᑕᒥ ᑮᓇᐅᔭᓄᑦ 
ᐊᖏᖃᑎᒌᒍᑕᐅᓯᒪᔪᖅ ᐃᓱᓕᕝᕕᒃᓴᖃᓚᐅᖅᑐᖅ ᒫᑦᓯ 31, 2020−ᖑᓚᐅᖅᑐᒥ.  ᐱᔾᔪᑎᒋᔭᐅᓪᓗᑎᒃ 
ᑕᑯᒃᓴᐅᙱᑦᑐᑦ ᖃᓄᐃᓕᖓᓕᖃᑦᑕᕐᓂᖏᑦ ᖃᕆᑕᐅᔭᒃᑯ ᐱᕋᔭᒍᑕᐅᓪᓗᑎᒃ ᑮᓇᐅᔭᖅᑖᕈᑕᐅᓇᓱᖃᑦᑕᖅᑐᑦ 
ᐊᒻᒪ ᓄᕙᒡᔪᐊᕐᓇᖅ ᐱᔾᔪᑕᐅᓪᓗᓂ, ᑲᓇᑕᒥ ᐱᖅᑯᓯᓕᕆᔩᑦ ᐅᖓᕙᕆᐊᖅᓯᓚᐅᖅᐳᑦ 2020-21−
ᒧᑦ ᖃᐅᔨᒪᔭᐅᔪᒪᓪᓗᑎᒃ ᐱᑕᖃᖅᐸᒌᖅᑐᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᑦ ᐊᒻᒪ ᐱᔨᑦᑎᕋᐅᑎᑦ 
ᐱᓕᕆᐊᖑᐃᓐᓇᕋᔭᖅᖢᑎᒃ ᐊᖏᖃᑎᒌᒍᑎᒃᑯᑦ. 

2019-20-ᒥ ᓯᓚᑖᓂᙶᖅᑐᑦ ᖃᐅᔨᓴᕈᑎᑦ 
ᐃᖅᑲᓇᐃᔭᖅᑎᑖᓚᐅᖅᑐᑦ ᖃᕆᓴᐅᔭᒃᑯᑦ ᖃᐅᔨᓴᖅᑎᓪᓗᒋᑦ ᓄᓇᕗᒻᒥ ᐱᔨᑦᑎᕋᐅᑎᖏᓐᓂᒃ ᒫᑦᓯ 2020−
ᖑᑎᓪᓗᒍ. ᖃᐅᔨᓴᕈᒪᔾᔪᑎᖃᓚᐅᖅᐳᑦ ᓈᒻᒪᒃᑲᔭᕐᒪᖔᑦ ᖃᐅᔨᓴᕈᒪᓪᓗᑎᒃ ᐅᐃᕖᑎᑐᑦ ᓄᓇᓕᖏᓐᓂ 
ᒐᕙᒪᒃᑯᑦ ᐱᔨᑦᑎᕋᐅᑎᖏᑦ. ᖃᐅᔨᓴᕈᑕᐅᔪᑦ ᐊᔪᕆᖅᓲᔾᔨᓯᒪᔪᓂᒃ ᓴᖅᑭᑦᑎᓂᐊᖅᐳᑦ ᓯᕗᓂᒃᓴᑦᑎᓐᓂ 
ᓯᕗᓪᓕᐅᔾᔭᐅᔪᒪᔪᓂᒃ ᐊᒻᒪ ᐱᐅᓯᒋᐊᖅᑕᐅᔪᒪᔪᓂᒃ. ᑭᐅᔪᓕᒫᑦ ᖃᐅᔨᓚᐅᖅᐳᑦ ᓄᓇᕗᑦ ᒐᕙᒪᒃᑯᑦ 
ᑐᓴᖅᑕᐅᔭᕆᐊᓕᖕᓂᒃ ᑕᒪᐃᓐᓂᒃ ᐱᐅᓯᒋᐊᖅᓯᒪᔪᑦ ᐊᕐᕌᒍᓂ ᐊᓂᒍᖅᑐᓂᑦ, ᐱᐅᓪᓗᑎᒡᓗ. ᐱᓕᕆᕝᕕᓕᒫᓂᑦ, 
ᐱᖓᓱᓂᒃ ᐊᔾᔨᒌᓂᒃ ᐱᔾᔪᑎᖃᓚᐅᖅᐳᑦ ᐱᐅᓯᒋᐊᕈᑎᓄᑦ ᓴᖅᑭᑉᐸᓪᓕᐊᔪᓄᓪᓗ:
•	 ᐱᓕᕆᖃᑎᒌᒃᑐᑦ ᐱᐅᓯᒋᐊᖅᖢᑎᒃ
•	 ᓄᓇᓕᖕᓂ ᐃᓚᐅᑎᑦᑎᓂᖅ
•	 ᐅᐃᕖᑐᑦ ᐱᔨᑦᑎᕋᖅᑕᐅᔪᓐᓇᖅᑐᑦ

ᖃᐅᔨᓴᕈᑕᐅᒐᔪᒃᑐᑦ ᒪᓕᒃᖢᒋᑦ ᖃᐅᔨᓴᖅᑎᓪᓗᒋᑦ ᖃᐅᔨᓚᐅᖅᐳᑦ 63−% ᓄᓇᕗᑦ ᒐᕙᒪᖓᓂ ᐱᓕᕆᕝᕖᑦ 
ᐊᔾᔨᒌᒥᒃ, ᐱᐅᔪᒥᒃ, ᐅᕝᕙᓘᓐᓃᑦ ᐱᐅᑦᑎᐊᖅᑐᒥᒃ ᐅᐃᕖᑐᑦ ᐱᔨᑦᑎᕋᐅᑎᓂᒃ ᐊᑐᕈᓐᓇᖅᑎᑦᑎᖃᑦᑕᖅᐳᑦ, 
37−% ᖃᐅᔨᓴᖅᑕᐅᓚᐅᖅᑐᑦ ᐱᐅᙱᓐᓂᕋᐃᔪᑦ ᐅᕝᕙᓘᓐᓃᑦ ᐱᐅᙱᕕᒡᔪᐊᕐᓂᕋᐃᔪᑦ.

ᐅᖃᐅᓰᑦ ᐃᓕᓴᕆᔭᐅᒪᔪᑦ ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ 
ᑮᓇᐅᔭᑦ
ᒪᓕᒐᖅ ᐊᑐᐃᓐᓇᐅᑎᑦᑎᕗᖅ ᐅᖃᐅᓰᑦ ᐃᓕᓴᕆᔭᐅᒪᔪᑦ ᓴᖅᑭᔮᖅᑎᒃᑲᓐᓂᕐᓗᒋᑦ ᑮᓇᐅᔭᓂᒃ, ᑲᑎᖅᓱᖅᓯᒪᔪᑦ 
ᑮᓇᐅᔭᖅᑖᖑᕙᓪᓕᐊᔪᑎᒎᖓᓪᓗᓂ. 

ᐅᖃᐅᓯᕐᓂ4 ᐃᓕᓴᕆᔭᐅᓯᒪᔪᓂᒃ ᓴᖅᑭᔮᖅᑎᑦᑎᓂᕐᒧᑦ ᑮᓇᐅᔭᐃᑦ ᖃᔅᓯᑲᓪᓚᖕᓂᒃ ᑐᕌᒐᓂᒃ 
ᓴᖅᑭᑎᑦᑎᑐᐃᓐᓇᕆᐊᓕᑦ, ᐅᑯᓂᖓᓗ ᐃᓕᑕᖅᓯᓂᕐᒧᑦ ᓯᕗᒻᒧᐊᒃᑎᑦᑎᓂᕐᒧᓪᓗ ᐃᓚᐃᓐᓇᖏᓐᓂᑯᑦ, 
ᐱᔪᓐᓇᐅᑎᖏᑎᒍᑦ ᐊᒻᒪ ᐱᔪᓐᓇᕐᓂᖃᖅᑎᑕᐅᓂᖓ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ ᓄᓇᕗᒻᒥ, 
ᓴᙱᒃᑎᒋᐊᖅᑎᑦᑎᓂᕐᒧᑦ ᐅᐃᕖᑎᑐᑦ ᐃᓄᐃᓪᓗ ᐅᖃᐅᓯᖏᓐᓂᒃ ᓄᓇᓕᖕᓂ, ᐊᒻᒪ ᐱᐅᓂᖅᓴᒃᑯᑦ 
ᐃᓅᖃᑎᒌᖕᓂᒃᑯᑦ ᐊᑐᕐᓗᑎᒃ ᐃᓕᖅᑯᓯᒥᓂᒃ ᐊᒻᒪ ᐃᓅᖃᑎᒌᑦᑎᐊᕐᓂᒃᑯᑦ ᓄᓇᕗᒻᒥ.  

ᐊᑭᑐᔪᓄᑦ ᑮᓇᐅᔭᖁᑎᑦ ᐲᖅᑕᐅᔪᓐᓇᕐᒪᑕ ᐊᑭᓕᐅᑕᐅᓯᒪᔪᓂᙶᖅᑐᑦ ᐊᑭᓕᕆᐊᖃᖅᑎᑕᐅᓯᒪᔪᓂᓪᓘᓐᓃᑦ 
ᐅᑯᓇᙵᑦ ᐅᖃᐅᓰᑦ ᐃᓕᓴᕆᔭᐅᒪᔪᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ, 
ᐊᐃᑦᑑᓯᐊᓂᒃ ᑐᓐᓂᖅᑯᓯᐊᓂᒡᓗ, ᐃᓅᔪᓐᓃᖅᑐᑦ ᕿᒪᒃᑯᖏᓐᓂᙶᖅᑐᓂᑦ ᐊᓯᖏᓐᓂᒡᓗ ᐊᑭᓕᐅᑕᐅᓯᒪᔪᓂᑦ 
ᑕᒪᑐᒧᖓ ᑐᕌᖅᑎᑕᐅᓯᒪᔪᓂᑦ, ᐊᒻᒪᓗ ᐱᓕᕆᔾᔪᑎᒃᓴᓄᑦ ᐱᑎᑕᐅᕙᒌᕈᑎᖏᓐᓄᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᑕᒪᑐᒧᖓ ᑐᕌᖅᑎᑕᐅᓯᒪᔪᓄᑦ. 

2019-20 ᐊᑐᖅᑎᓪᓗᒍ, ᐊᒥᐊᒃᑯᖓ ᑮᓇᐅᔭᒃᑯᕕᖓᓂ $81-ᖑᓚᐅᖅᐳᑦ. ᐊᓯᖏᓐᓂᒃ ᓄᑖᓂᒃ 
ᑮᓇᐅᔭᖅᑕᖃᓚᐅᙱᑉᐳᖅ.

ᖃᐅᔨᒪᔭᕆᐊᓕᒃ: ᐊᑭᓖᔭᕆᐊᖃᖅᐸᒃᑐᑦ $20−ᓂᒃ ᐊᕐᕌᒍᑕᒫᑦ ᑐᓂᔭᐅᓂᙱᒃᑯᑎᒃ ᓄᑖᓂᒃ ᑮᓇᐅᔭᓂᒃ 
ᓄᐊᑦᑎᕕᐊᓄᑦ.

ᐃᓚᖓ III:

ᑐᑭᓕᐅᕆᓂᕐᒧᑦ 
ᐱᔨᑦᑎᕋᐅᑎᑦ



ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ

2019-20

60

ᑐᑭᓕᐅᕆᔨᒃᑯᑦ
ᐃᓕᖅᑯᓯᓕᕆᔨᒃᑯᑦ
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐃᖅᑲᓇᐃᔭᕐᕕᖏᓪᓗ ᑐᓂᓯᔭᕆᐊᖃᖅᐳᑦ 
ᑭᒃᑯᑐᐃᓐᓇᓄᑦ ᑎᑎᖅᑲᖁᑎᒋᔭᐅᔪᓂᒃ ᒪᓕᒡᓗᒋᑦ ᓄᓇᕗᒻᒥᐅᑦ  ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᕐᒥ ᐊᒻᒪᓗ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ. 
ᑐᑭᓕᐅᕆᔩᑦ ᐃᓕᖅᑯᓯᓕᕆᔨᒃᑯᓐᓂ ᑐᑭᓕᐅᕆᔨᐅᖃᑦᑕᕐᒪᑕ ᐃᓄᒃᑐᑦ (ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ), ᐅᐃᕖᑐᑦ ᐊᒻᒪᓗ ᖃᓪᓗᓈᑎᑐᑦ ᒐᕙᒪᒃᑯᑦ ᐱᓕᕆᕕᖏᓐᓂ 
ᐊᖏᖅᑕᐅᓯᒪᔪᓂᓪᓗ ᐃᖅᑲᓇᐃᔭᕐᕕᖕᓂ.

2019-20−ᒥ, ᑐᑭᓕᐅᕆᔨᑦ ᐱᓕᕆᓚᐅᖅᑐᑦ ᑲᑎᖢᒋᑦ 4,054−ᓂᒃ 
ᑐᑭᓕᐅᖅᑕᐅᖁᔭᐅᔪᓂᑦ 22-ᓄᑦ ᐱᔨᑦᑎᕋᖅᑕᐅᔪᓄᑦ ᐱᓕᕆᕝᕕᖏᓐᓂ 
ᑭᒃᑯᑐᐃᓐᓇᓪᓗ ᑐᑦᑕᕐᕕᒋᔭᐅᔪᓄᑦ ᑐᑭᓕᐅᖅᑕᐅᖁᔭᐅᔪᑦ, ᐋᖅᑭᒋᐊᖅᑕᐅᖁᔭᐅᔪᓪᓗ 
ᑕᒻᒪᖅᓯᒪᔪᑦ, ᐊᓯᔾᔨᖁᔭᐅᔪᑦ, ᐅᖃᓕᒫᒃᑲᓐᓂᕆᐊᓖᑦ, ᓄᑖᙳᕆᐊᕆᓂᖅ ᐊᒻᒪᓗ 
ᑕᐃᒎᓯᓕᕆᓂᕐᒧᑦ ᐱᔨᑦᑎᕋᐅᑎᑦ. ᐅᖃᐅᓯᓕᕆᕕᖕᒥ ᓴᖅᑭᑎᑦᑎᓚᐅᖅᑐᑦ 6,734,188 
ᐅᖃᐅᓯᕐᓂᒃ ᐅᖃᐅᓯᓕᒫᑦ ᐊᑐᖅᖢᒋᑦ, ᑲᑎᓪᓗᒋᑦ 26,938 ᒪᒃᐱᒐᓕᖕᓂᒃ 
ᑎᑎᕋᖅᓯᒪᔪᑦ.  4,848−ᓂᒃ ᐊᔾᔨᒋᔭᐅᙱᑦᑐᓂᒃ ᑎᑎᖅᑲᓂᒃ ᐊᐅᓚᑦᑎᓚᐅᖅᐳᑦ.

ᐱᔨᑦᑎᕋᐅᑎᒋᔭᐅᔪᑦ ᒪᑯᐊᖑᓪᓗᑎᒃ ᑐᑭᓕᐅᕆᓂᖅ, ᐋᖅᑭᒋᐊᖅᑎᑦᑎᓂᖅ, 
ᕿᒥᕐᕈᓂᖅ, ᑕᒻᒪᖅᓯᒪᔪᖅᓯᐅᕐᓂᖅ, ᓄᑖᙳᕆᐊᖅᑎᑦᑎᓂᖅ, ᐊᒻᒪ ᑕᐃᒎᓯᓕᕆᓂᖅ.  
ᐅᐃᕖᑐᑦ ᑐᑭᓕᐅᖅᑕᐅᓯᒪᔪᑦ ᐊᐅᓚᑕᐅᔾᔪᑎᖏᑦ ᓱᓕ ᐋᖅᑭᒃᓱᖅᑕᐅᕙᓪᓕᐊᔪᑦ 
ᐱᐅᓯᒋᐊᕈᑕᐅᓂᐊᖅᑎᓪᓗᒋᑦ ᓄᐃᑦᓯᕙᓪᓕᐊᓂᕐᒧᑦ ᐊᒻᒪ ᓴᖅᑭᑎᕆᕙᓪᓕᐊᓂᕐᒧᑦ 
ᑕᐃᒎᓯᓂᒃ ᑲᔪᑎᑦᓯᐊᖁᓪᓗᒍ.  

ᑐᑭᓕᐅᖅᑕᐅᓂᖓ
ᐱᔨᑦᑎᕋᖅᑎᒃᑯᑦ

ᐅᖃᐅᓰᑦ ᐅᓄᕐᓂᖏᑦ ᐱᓕᕆᐊᖑᓚᐅᖅᑐᑦ ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓂ ᐅᑯᓄᖓ ᐅᖃᐅᓯᕐᓄᑦ:
ᑮᓇᐅᔭᓕᕆᓂᕐᒧᑦ 

ᐊᕐᕌᒍ 2017-18 2018-19 2019-20

ᖃᓪᓗᓈᑎᑐᑦ               
54,414

              
81,886 112,947

ᐅᐃᕖᑐᑦ            
1,358,866

           
1,997,219 1,798,870

ᐃᓄᒃᑎᑐᑦ            
2,199,815

           
3,758,745 3,167,646

ᐃᓄᐃᓐᓇᖅᑐᑦ            
1,354,789

           
1,728,939 1,654,725

ᑲᑎᓪᓗᒋᑦ 4,967,884 7,566,789 6,734,188

ᐅᖃᐅᓰᑦ ᐅᓄᕐᓂᖏᑦ ᐱᓕᕆᐊᖑᓚᐅᖅᑐᑦ ᐱᔨᑦᑎᕋᖅᑕᐅᔪᒧᑦ 
ᐅᖃᐅᓯᕐᒧᓪᓗ ᑐᑭᓕᐅᖅᑕᐅᓚᐅᖅᑐᒧᑦ 2019-2020-ᒧᑦ
ᐱᓕᕆᕝᕕᒃ/ᑐᑦᑕᕐᕕᒃ 

(22)
ᖃᓪᓗᓈᑐᑦ ᐅᐃᕖᑐᑦ ᐃᓄᒃᑐᑦ ᐃᓄᐃᓐᓇᖅᑐᑦ ᑲᑎᖦᖢᒋᑦ 

ᑕᐃᒎᓯᑦ

ᐃᓕᓐᓂᐊᕐᓂᓕᕆᔨᒃᑯᑦ           455
    

229,222    316,796        394,718     941,191 
ᒐᕙᒪᓕᕆᔨᒃᑯᑦ           627     189,309    558,799        173,922     922,657 
ᐃᖅᑲᓇᐃᔭᖅᑐᓕᕆᔨᒃᑯᑦ       86,372     262,718    265,337        121,809     736,236 
ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ 

    
232,767    351,547        144,425     728,739 

ᒪᓕᒐᓕᐅᕐᕕᒃ           108
      
94,528    372,074        119,927     586,637 

ᑮᓇᐅᔭᓕᕆᔨᒃᑯᑦ        4,337     163,443    214,440        119,507     501,727 
ᐋᓐᓂᐊᖃᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ     136,636    191,714        128,937     457,287 

ᐊᕙᑎᓕᕆᔨᒃᑯᑦ             -
      
72,957    257,947         59,783     390,687 

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ        4,213 

      
64,588    124,540         45,398     238,739 

ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖ 

      
78,512 

     
77,521         70,257     226,290 

ᐃᓄᓕᕆᔨᒃᑯᑦ        4,239 
      
47,613    117,249         37,833     206,934 

ᑭᒡᒐᖅᑐᖅᑎ ᓄᑕᖅᑲᓄᑦ 
ᒪᒃᑯᒃᑐᓄᓪᓗ

      
74,174 

     
48,614         65,425     188,213 

ᐱᓕᕆᕝᕕᒃ/ᑐᑦᑕᕐᕕᒃ 
(22)

ᖃᓪᓗᓈᑐᑦ ᐅᐃᕖᑐᑦ ᐃᓄᒃᑐᑦ ᐃᓄᐃᓐᓇᖅᑐᑦ ᑲᑎᖦᖢᒋᑦ 
ᑕᐃᒎᓯᑦ

ᓄᓇᕗᒻᒥ ᓯᓚᑦᑐᖅᓴᕐᕕᒃ 
      
42,143    101,081         41,536     184,760 

ᐃᓕᖅᑯᓯᓕᕆᔨᒃᑯᑦ       12,596 
      
54,745 

     
47,274         29,923     144,538 

ᒪᓕᒐᓕᕆᔨᒃᑯᑦ 
      
13,705 

     
55,383         17,938       87,026 

ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ             -

      
13,811 

     
47,350         11,641       72,802 

ᐅᖃᐅᓯᕐᓄᑦ ᑲᒥᓯᓇᐅᑉ 
ᑎᑎᕋᕐᕕᐊ ᓄᓇᕗᒻᒥ

       
4,030 

      
8,060         30,905       42,995 

ᓄᓇᕗᒻᒥ 
ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ 
      
10,656 

         
489         30,666       41,811 

ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ 

       
5,489 

      
5,239 

          
5,239       15,967 

ᖁᓪᓖᑦ ᓄᓇᕗᒻᒥ 
ᐊᕐᓇᐃᑦ ᑲᑎᒪᔨᖏᑦ 

       
4,362 

      
4,656 

          
4,362       13,380 

ᐊᔾᔨᒌᙱᑦᑐᑦ 
ᑐᒃᓯᕋᖅᑕᐅᔪᑦ ᐊᓯᖏᓐᓂᒃ 

ᐱᔨᑦᑎᕋᖅᑕᐅᔪᓂᑦ
       

3,102        3,102 
ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᖓ 

          
360

      
1,536 

            
574        2,470 

ᑲᑎᓗᒃᑖᖅᖢᒋᑦ ᑕᒪᕐᒥᒃ     112,947   1,798,870  3,167,646      1,654,725   6,734,188 

ᐃᓚᖓ IV:

ᐊᑭᓕᐅᑏᑦ



ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ

2019-20

2019-20-ᒥ ᐊᑭᓕᐅᑎᑦ
ᐃᓕᖅᑯᓯᓕᕆᔨᒃᑯᑦ  ᑮᓇᐅᔭᑦ 

ᐊᑐᖅᑐᒃᓴᑦ  ᐊᑐᓪᓚᕆᒃᑕᐅᓚᐅᖅᑐᑦ
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓ $  10,871,000  $  10,261,029 
3YF ᐊᖏᖅᑕᐅᔪᑦ ᑮᓇᐅᔭᐃᑦ−ᑐᑭᓕᐅᕆᔨᒃᑯᓐᓂ $     1,000,000  $    1,000,000 
ᓄᓇᓕᖕᓂ ᓈᓚᐅᑎᖃᕐᕕᖕᒧᑦ ᐊᐃᑦᑑᑏᑦ 
ᐃᑦᑕᕐᓂᓴᓕᕆᔨᒃᑯᑦ ᐱᓕᕆᕝᕕᖓᓂᙶᖅᑐᑦ $    150,000  $    150,000 

ᑲᑎᓪᓗᒋᑦ $  12,021,000   $  11,411,029 

ᓯᓚᑖᓂᙶᖅᑐᑦ ᑮᓇᐅᔭᖃᖅᑎᑦᑎᔪᑦ      
ᐃᓄᒃᑎᑐᑦ ᐅᖃᐅᓯᕐᒧᑦ ᐱᓕᕆᐊᖑᑎᑕᐅᔪᑦ  $5,100,000.00  $4,101,512.77 
ᐅᐃᕖᑦ ᐅᖃᐅᓯᖓᓂ ᐱᔨᑦᑎᕋᐅᑎᑦ  $4,483,044.00  $2,779,734.00 
ᓴᓇᖑᐊᕐᓂᖅ ᐊᒻᒪ ᐃᓕᖅᑯᓯᓕᕆᓂᖅ - ᐅᐃᕖᑐᑦ   $     75,000 .00  $     75,000.00 
ᑲᑎᖦᖢᒋᑦ $9,658,044.00 $6,956,246.77

 

ᐃᓕᖅᑯᓯᓕᕆᔨᒃᑯᑦ ᐊᑐᖅᓯᒪᔪᑦ $11,411,029−ᓂᒃ 2019-20−ᒥ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ ᐱᓕᕆᐊᖏᓐᓄᑦ 
ᐱᔨᑦᑎᕋᐅᑎᖏᓄᓪᓗ, ᐱᖃᓯᐅᑎᓪᓗᒋᑦ ᑐᑭᓕᐅᕆᔨᑦ ᐱᔨᑦᑎᕋᐅᑎᖏᑦ, ᐃᓄᒃᑐᑦ ᐊᒻᒪ ᐅᐃᕖᑐᑦ, ᐊᑐᖅᑕᐅᔪᑦ 
ᐊᒻᒪ ᐃᑲᔪᕈᑕᐅᓯᒪᔪᑦ ᓄᓇᓕᖕᓂ ᐃᓄᒃᑐᑦ ᐅᖃᐅᓯᓕᕆᓂᒃᑯᑦ ᐊᒻᒪ ᐃᑲᔪᖅᓯᓂᒃᑯᑦ ᐊᑐᓕᖅᑎᑕᐅᑎᑦᑎᓂᕐᒧᑦ 
ᐅᖃᐅᓯᕗᑦᑯᑦ 2.0 ᓯᕗᓪᓕᐅᔾᔭᐅᖁᔭᐅᔪᓂᒃ ᒐᕙᒪᓄᑦ ᐊᒻᒪ ᑎᒥᐅᔪᓄᑦ. 

ᑖᒃᑯᐊ ᐱᐊᓂᒃᑕᐅᓚᐅᖅᑐᑦ ᓯᓚᑖᓂᙶᖅᑐᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᔪᑦ ᑲᓇᑕᒥ−ᓄᓇᕗᒻᒥ 
ᐊᖏᖃᑎᒌᒍᑎᒃᑯᑦ ᐅᐃᕖᑎᑐᑦ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐊᒻᒪ ᐃᓄᒃᑐᑦ (2016-20) ᐊᒻᒪ ᑲᓇᑕᒥ-
ᓄᓇᕗᒻᒥᓗ ᐊᖏᖃᑎᒌᒍᑕᐅᔪᖅ ᐱᕙᓪᓕᐊᑎᑦᑎᓂᖅ ᓴᓇᐅᒐᕐᓂᑦ ᐃᓕᖅᑯᓯᓕᕆᓂᕐᒥᒃ ᐅᐃᕖᑦ ᓄᓇᓕᖏᓐᓂ 
(2018-20).

ᐊᑭᓕᐅᑏᑦ

